
እሁድ ብዕራችን ለኢትዮጵያ ህዳሴ ይተጋል!

ገጽ  5

በሀገር አቀፍ ደረጃ  ... ወደ ገጽ 5 ዞሯል

ከ200 በላይ... ወደ ገጽ 5 ዞሯል

‹‹መከላከያ ሠራዊት... ወደ ገጽ 5 ዞሯል

 መዓዛ ማሞ

አዲስ አበባ፡- በሀገር አቀፍ ደረጃ በሚደረገው ሀገራዊ ምክክር 3ሺ የሚደርሱ ሰዎች 
እንደሚሳተፉ የሀገራዊ ምክክር ኮሚሽን ገለጸ።  በአዲስ አበባ በአጀንዳ ልየታ ከሚሳተፉ ተወካዮች 
ግማሾቹ ትናንት መለየታቸው ተጠቁሟል።

የሀገራዊ ምክክር ኮሚሽን ዋና ኮሚሽነር ፕሮፌሰር መስፍን አርዓያ በተለይ ለኢትዮጵያ ፕሬስ 
ድርጅት እንደገለጹት፣ በአምስት ክልሎችና በአንድ ከተማ አስተዳደር  የተሳታፊ ልየታ ተደርጓል።   
በእነዚህ አካባቢዎች ቀሪ ሥራዎች አጀንዳ መሰብሰብና ከተለዩት ሰዎች መካከል በሀገር አቀፍ ደረጃ 
ለሚደረገው ምክክር ሰዎችን ማስመረጥ ይሆናል ብለዋል።

 በአዲስ አበባም በአጀንዳ ልየታ መድረኮች የሚሳተፉ ተወካዮችን የመለየቱ ሥራ በሁሉም ክፍለ 
ከተሞች መስከረም 12 እንደሚጠናቀቅ አመልክተው፤ ከመላው ኢትዮጵያና ከዲያስፖራ ማኅበረሰብ  
በሀገር አቀፍ ደረጃ በሚደረገው ምክክር 3 ሺ የሚደርሱ ሰዎች እንደሚሳተፉም ገልጸዋል።

በአዲስ አበባ ትናንት በተደረገው የመጀመሪያ ዙር በአጀንዳ ልየታ የሚሳተፉ ተወካዮችን 
የመለየት ሂደትም በ11ዱም ክፍለ ከተሞች የተከናወነ መሆኑን የተናገሩት ፕሮፌሰር መስፍን፤ በአዲስ 

በሀገር አቀፍ ደረጃ በሚደረገው ሀገራዊ 
ምክክር 3ሺህ የሚደርሱ ሰዎች ይሳተፋሉ

-በአዲስ አበባ በአጀንዳ ልየታ ከሚሳተፉ ተወካዮች 
ግማሾቹ ተለይተዋል

ማርቆስ በላይ 

አዲስ አበባ፡-  የኅብረተሰቡን ፍላጎት ለማሟላት 
ከ200 በላይ የእንጀራ ማከፋፈያ ሱቆች እንደሚገነቡ 
የለሚ ኩራ ክፍለ ከተማ ሥራ ኢንተርፕይዝና ኢንዱስትሪ 
ቢሮ አስታወቀ። 

የቢሮው ምክትል ኃላፊ ወይዘሮ ቤዛ ደመቀ 
እንደገለጹት፤ የለሚ እንጀራን ለኅብረተሰቡ ተደራሽ 
ለማድረግ በሁሉም ክፍለ ከተሞች ከ200 በላይ ማከፋፈያ 
ሱቆችን ለመገንባት ታቅዷል። 

በአሁኑ ወቅት የእንጀራ ማዕከሉ በሁለት የመሸጫ 
ሱቆች አማካኝነት እንዲሁም ከተቋማት ጋር ውል 
በመፈጸም  ምርቱን ለተጠቃሚዎች በማቅረብ ላይ 

ከ200 በላይ የእንጀራ ማከፋፈያ ሱቆች ሊገነቡ ነው

ዘላለም ግዛው     

ቢሾፍቱ:- መከላከያ ሠራዊት በስልጠና 
አቅም ግንባታ እንዲሁም አስፈላጊውን 
የሰው ኃይል በማሟላት ረገድ  አስተማማኝ 
ቁመና ላይ እንደሚገኝ በመከላከያ ሚኒስቴር 
የመገናኛና ኢንፎርሜሽን ዋና መምሪያ ኃላፊ 

‹‹መከላከያ ሠራዊት በአቅም ግንባታ  
እና በሰው ኃይል አስተማማኝ 

ቁመና ላይ ይገኛል››  
- ሜጀር ጄኔራል ከፍያለው አምዴ
 በመከላከያ ሠራዊት የመገናኛና ኢንፎርሜሽን ዋና መምሪያ ኃላፊ   ከቡና ወጪ ንግድ 

አንድ ነጥብ 75 
ቢሊዮን ዶላር ገቢ 
ለማግኘት ታቅዷል

ሜጀር ጄነራል ከፍያለው አምዴ ገለጹ።   
የመገናኛና ኢንፎርሜሽን ኮሌጅ በመገናኛ 

አመራርነት ለአራት ወራት ለ12ኛ ዙር አጭር ኮርስ 
ስልጠና ያሟሉ 98 ሰልጣኞችን ትናንት አስመርቋል።  

በምረቃው ላይ የተገኙት ሜጀር ጄኔራል 

የማዕከሉ ሠራተኞች በሥራ ላይ 

ሜጀር ጄኔራል ከፍያለው አምዴ ለሰልጣኞች የምስክር ወረቀት ሰጥተዋል

ፕሮፌሰር መስፍን አርዓያ

ዜና

ዘላለም ግዛው   

አዲስ አበባ:- የኪነጥበብ ባለሙያዎች 
ኢትዮጵያዊያንም ሆኑ የውጭ ሀገር ዜጎች 
በሚታደሙባቸው መድረኮች ላይ ሲሳተፉ ኢትዮጵያዊ 
ዲፕሎማቶች መሆናቸውን በመገንዘብ በኢትዮጵያዊ 
ጨዋነት መስራት እንደሚጠበቅባቸው አርቲስት ጸጋዬ 
ደንደና ገለጸ።   

አርቲስት ጸጋዬ ከኢትዮጵያ ፕሬስ ድርጅት ጋር 
በነበረው ቆይታ እንደገለጸው፤ የኪነጥበብ  ባለሙያዎች 
የኅብረተሰብ መስታወት እንደመሆናቸው ንግግራቸው 
የተቆጠበ፣ አለባበሳቸው ኢትዮጵያዊ ጨዋነትን የተላበሰና 
ድርጊታቸውም መልካም ስነምግባር ያለው መሆን 
አለበት።  

ሆኖም ግን አሁን የሚስተዋለው በውጭ ሀገር ባህል 
መዋጥና መሳብ ነው ያለው አርቲስት ጸጋዬ፤ በማኅረሰቡም 
ሆነ በኪነ ጥበብ ባለሙያው ከሀገር ባህል ያፈነገጠ፣ 
ወጣ ያለ አለባበስ ከለበሰ እንደሰለጠነ የመቁጠር እሳቤ 
ስለሚስተዋል መታረም ይኖርበታል ብሏል።  

“መሰልጠን ባህልን ማክበር ነው፣ ሀገርን ሆኖ 
መገኘት ነው።  ባሕልን ጠብቆ መሰልጠን ይቻላል።  
ስልጣኔ አዳዲስ አሰራር እና ቴክኖሎጂን በማስገባት 
መሆን ይኖርበታል።  አርቲስቱ ሙያውን የሚያከብር፣ 
ለሀገር አንድነት የቆመ፣ ሕዝቡን የሚያከብር መሆን 
ይጠበቅበታል” ሲልም አስተያየቱን ሰጥቷል።   

በተለይም ከግብረሰዶማዊነት መራቅ አለባቸው።  
ድርጊቱን በመቃወምና በመኮነንም ትኩረት አድርጎ 
መስራት፣ ኅብረተሰቡንም ድርጊቱ ከግብረገብነት ተቃራኒ 
የሆነ፣ ሊወገዝ እንደሚገባው በማስገንዘብ ማስተማር 
ይጠበቅባቸዋል።    

 “የኪነጥበብ ባለሙያዎች ዲፕሎማቶች በመሆን 

በኢትዮጵያዊ ጨዋነት መሥራት ይጠበቅባቸዋል”
- አርቲስት ጸጋዬ ደንደና

የትውልዱን ስነምግባር በማስተካከል በኩል 
የኪነጥበብ ባለሙያዎች ኃላፊነት አለባቸው።  ነገር ግን 
አንዳንድ ባለሙያዎች ኃላፊነታቸውን በሚገባ እየተወጡ 
አይደለም ብሏል።  ግብረሰዶም በኢትዮጵያ ባህል ነውር 
የሆነ፣ የስነምግባር ብልሽት በመሆኑም ራሳቸው ማራቅ 
አለባቸው፣ እንዳይስፋፋም መታገል ይጠበቅባቸዋል 
ብሏል። 

እንደአርቲስቱ ማብራሪያ፤ ኢትዮጵያውያንም 
ከማይመጥናቸው ተግባር መራቅ ይጠበቅባቸዋል።  
ኢትዮጵያ ጥንታዊ ሀገር እንደመሆኗ ስሟንም ክብሯንም 
ጠብቃ እንድትቆይ የድርሻቸውን ሊያበረክቱ ይገባል።  
ሆን ተብሎ ግብረሰዶምን ለማስፋፋት የሚደረገውን 
እንቅስቃሴ መቃወም ያስፈልጋል።  

የኪነጥበብ ባለሙያዎች ይህ  ድርጊት እንዳይስፋፋ 
መታገልም መዋጋትም ይጠበቅባቸዋል።  አሁን በጣም 
ወሳኝ በመሆኑ የኪነጥበብ ባለሙያው የገጠመውን ችግር 
ለመከላከል መስራት አለበት። 

ለሀገር ሰላም መስፈን፣ ለሕዝብ ለሕዝብ ትስስር እና 
ለአንድነት ድርሻቸውን መወጣት አለባቸው።  የኪነጥበብ 
ሥራ ሕዝብን ማቀራረብ እንደመሆኑ ባለሙያዎችን 
ለማቀራረብም እርስ በእርስ እንዲከባበር እና እንዲፋቀር 
ማኅበራዊ ድርሻን መወጣት ይጠበቅባቸዋል። 

የኪነ ጥበብ ባለሙያው ማኅበራዊ ሥራዎች ላይ 
ኃላፊነት ተጥሎበታል ያለው አርቲስት ጸጋዬ ፤ሕዝብን 
በመልካም ሥነ ምግባር በማነጽ በሀገር ግንባታ ሥራ 
ላይ እና በሀገር አንድነት ድርሻቸውን እንዲወጡ ጥሪ 
አቅርቧል።            

የኪነጥበብ ባለሙያዎች ከግብረሰዶማዊነት 
ራሳቸውን ማራቅ አለባቸው።  በሚለብሱት እና 
በሚያሳዩት እንቅስቃሴ ያልተገባ መልእክት ላለማስተላለፍ 
ሊጠነቀቁ እንደሚገባቸውም መክሯል።  በተለይም 
በመድረክ ስራዎቻቸው በአለባበስ ቁጥብ በመሆን 
ለትውልዱ አርአያ መሆን እንደሚጠበቅባቸውም ነው 
ያሳሰበው።   

የኪነጥበብ ባለሙያዎች ውይይት በማካሄድ 
ድርጊቱን መኮነን ይጠበቅባቸዋል።  በሕዝቡ መካከልም 
መተማመን እንዲኖር፣ ሰላም እንዲሰፍን እና ፍቅር 
እንዲጠነክር የድርሻቸውን መወጣት ይጠበቅባቸዋል።  

ባለሙያዎቹ ከሕዝብ እድገት እና ከኅብረተሰቡ 
ወቅታዊ ሁኔታ እና ስነልቦና አንጻር የተቃኘ ሥራ መስራት 
ይጠበቅባቸዋል።  የኢትዮጵያን ባህል፣ ወግና ልማድ 
ለማበላሸት ከውጭ ሀገር ተቀድተው የሚገቡ ልማዶችን 
መኮነን ይገባል ብሏል።    

 አቶ ስለሺ ግርማ፤

ለምለም መንግሥቱ

አዲስ አበባ፡- የቱሪዝም ኢንዱስትሪውን ለማነቃቃት 
የተጠናከረ እንቅስቃሴ እየተደረገ መሆኑንና የዓለም 
ቱሪዝም ቀን ደግሞ የቱሪዝም ኢንዱስትሪውን ለማነቃቃት 
መልካም አጋጣሚ መሆኑን የቱሪዝም ሚኒስቴር ገለጸ። 
የዓለም የቱሪዝም ቀን በኢትዮጵያ ደረጃ በደቡብ ምዕራብ 
ክልል ይከበራል። 

የቱሪዝም ሚኒስትር ዴኤታ አቶ ስለሽ ግርማ 
የቱሪዝም ኢንደስትሪውን እንቅስቃሴና የዓለም ቱሪዝም 
ቀንን አስመልከተው ከኢትዮጵያ ፕሬስ ጋር ባደረጉት 
ቆይታ፤መንግሥት ለቱሪዝም ኢንዱስትሪው ትኩረት 
መሥጠቱንና ዘርፉንም ለማነቃቃት የተለያዩ ሥራዎች 
ሲሰሩ መቆየታቸውን ገልጸዋል። 

በተለይ መስከረም ወር የመልክአምድሩ መስህብ 
ጎልቶ የሚወጣበትና የክብረባዓላት ኩነቶች የሚበዛበት 
ከመሆኑ ጋር ተያይዞ የቱሪዝም ወር ተደርጎ እንደሚወሰድ 
መሆኑን ተናግረዋል። 

 መስከረም 17 ቀን በየዓመቱ በተለያየ ዝግጅት 
የሚከበረው የዓለም ቱሪዝም ቀንም የቱሪዝም 
ኢንደስትሪውን ለማነቃቃት መልካም አጋጣሚ እንደሆነ 
አመልክተዋል። 

አዲስ ዓመትን ተከትሎ የሚመጡት የመስቀልና 
እሬቻ በዓላት ለቱሪዝም መዳረሻ በመሆን ያላቸው 
አበርክቶ ከፍ ያለ መሆኑን የገለጹት አቶ ስለሺ፤የቱሪዝም 
ኢንዱስትሪው ከመቸውም ጊዜ በበለጠ እንደሚነቃቃና 
ከውጭ የሚመጡ ቱሪስቶች ፍሰትም እንደሚጨምር 
አመልክተዋል። 

የመስቀል እና የእሬቻ በዓላት መንፈሳዊ ይዘት 
ቢኖራቸውም የዓደባባይ በዓላት ከመሆናቸው ጋር 
ተያይዞ የሀገር ውስጥ ቱሪስት ፍሰቱ እንደሚጨምርም 
ጠቁመዋል። 

ታህሳስና ጥር ወራቶችም ቱሪስቶች በስፋት ወደ 
ኢትዮጵያ የሚመጡበት  መሆናቸውን ነው የተናገሩት። 

የዓለም ቱሪዝም ቀን በየዓመቱ በተለያዩ የሀገሪቱ 
አካባቢዎች ማክበር የተለመደ መሆኑን አቶ ስለሽ 
ጠቅሰው፤ዘንድሮም በደቡብ ምእራብ ክልል ለማክበር  
ዝግጅት መደረጉን ገልጸዋል። 

ክልሉ ባህላዊ፣ታሪካዊና የተፈጥሮ መስህብ ሀብቶች 
ያሉት እንደሆነና በዓሉም በደመቀ መልኩ እንደሚከበር  
ይጠበቃል ብለዋል። 

ክልሉም አጋጣሚውን ተጠቅሞ ያለውን ፀጋ 
በማስተዋወቅ እድል እንደሚፈጥርለትም አስታውቀዋል። 

በኮቪድ 19 ቫይረስ ወረርሽኝና በሰሜኑ የኢትዮጵያ 
ክፍል ተከስቶ በነበረው ጦርነት ተጎድቶ የነበረውን 
የቱሪዝም ኢንዱስትሪ እንዲነቃቃ፣ጦርነቱ በዘርፉ ላይ 
የደረሰውን ጉዳት በጥናት የመለየት፣መልሶ ማልማትና 
የተለያዩ ሥራዎች መሰራታቸውን ነው የጠቆሙት። 

 አቶ ስለሽ እንዳሉት፤በዘርፉ ላይ የሚገኙትም ተስፋ 
ሳይቆርጡ መንቀሳቀሳቸውንና በአሁኑ ጊዜም ትግራይ 
ክልል በአክሱምና ሽሬ ለማስጎብኘት እንግዶች መቀበል 
ጀምረዋል።   በመቀሌ በኩል አፋርንም መጎብኘት 
ተጀምሯል። ይሄ ትልቅ መነቃቃት ነው። 

‹‹ቱሪዝም በአንድ ተቋም ብቻ የሚሰራ አይደለም። 
ሥራው ሰፊ ነው። የቱሪዝም ሥራ በመልካም ሥም ላይ 
የተመሰረተ ሥራ ነው። መልካም ሥም የሚመጣው 

የቱሪዝም ኢንዱስትሪውን የማነቃቃት ሥራ 
በትኩረት እየተሠራ ነው

-የዓለም የቱሪዝም ቀን በኢትዮጵያ ደረጃ በደቡብ ምዕራብ ክልል ይከበራል

ደግሞ በሚሰሩ የገጽታ ግንባታ ሥራዎችና በሚሰጡ 
መረጃዎች ላይ ይመሰረታል››ያሉት አቶ ስለሽ፤ሁሉም 
ሰው ባገኘው አጋጣሚ አካባቢውን በማስተዋወቅ፣መረጃ 
በመስጠት፣በገጽታ ግንባታ ላይም በመሥራት፣የኢትዮጵያ 
መገለጫ በሆኑ የእንግዳ አቀባበል እንግዶችን ለማስተናገድ 
ዝግጁ መሆን እንደሚያስፈልግ ነው የገለጹት። 

በዘርፉ ላይ ያለውም ሆነ እያንዳንዱ ዜጋ ለሀገሩ 
አምባሳደር ሆኖ ዘረፉን በማገዝ የበኩሉን ድርሻ 
እንዲወጣም ጥሪ አስተላልፈዋል። 

ታደሠ ብናልፈው 

አዲስ አበባ፡- የዓባይ ግድብ የውሃ ሀብታችን ወደ 
ልማት እየቀየርን መሆኑ አንዱ ማሳያ ነው ሲሉ የንግድና 
ቀጠናዊ ትስስር ሚኒስትር አቶ ገብረመስቀል ጫላ 
አስታወቁ። 

የንግድና ቀጠናዊ ትስስር ሚኒስቴር ከተጠሪ ተቋማት 
የሥራ ኃላፊዎች ጋር የውሃና ኢነርጂ ሚኒስቴር   በሳይንስ 
ሙዚየም ያዘጋጀውን አውደ ርዕይ ጎብኝተዋል። 

አውደ ርዕዩን የጎበኙት የንግድና ቀጠናዊ ትስስር 
ሚኒስትር አቶ ገብረመስቀል ጫላ ለጋዜጠኞች በሰጡት 
ማብራሪያ፤ የዓባይ ግድብን ዕውን ከሚያደርጉትና 
ወደ ልማት ቀይረው ማኅበረሰቡን ተጠቃሚ እንዲሆን 
ከሚያደርጉት የተለያዩ ዘርፎች ውስጥ አንዱ ሀገሪቱ ያላት 
የውሃ ሀብት ነው። ይህ የውሃ ሀብታችንን ወደ ልማት 
እየቀየርን መሆኑ አንዱ ማሳያው የዓባይ ግድብ  ነው 
ብለዋል። 

የዓባይ ግድብ ግንባታው እንዲጠናቀቅ እየተሠራ 
ያለው ሥራ ምን ያህል አድካሚና በቴክኖሎጂ የታገዘ 
እንደሆነ አውደ ርዕዩ የሚያሳይ ነው ሲሉም ተናግረዋል።  

የዓባይ ግድብና በውሃ ሀብት ላይ መሰረት ተደርገው 
እየተሰሩ ያሉ የተለያዩ  የልማት ስራዎች በመንግሥት ብቻ 
የሚከናወኑ ሳይሆን በግሉ  የልማት ሥራ ዘርፍ እንቅስቃሴ 
እየተሰሩ ያሉ  ናቸው፤ ይህም ተጠናክሮ ሊቀጥል ይገባል 
ሲሉ አመላክተዋል። 

ከውሃ፣ ከፀሐይና ከንፋስ  የኤሌክትሪክ ኃይል 
ለማኅበረሰቡ ተደራሽ ለማድረግ  የሚያስችል ሀገሪቱ 
የኢነርጂ አቅም አላት፤ ይህንንም ዕውን በማድረግ 
የሀገሪቱን ዜጎች የኢነርጂ ተጠቃሚ ለማድረግ የሚያስችሉ   
የቴክኖሎጂ ግብዓቶች  ወደ ሀገር ውስጥ ገብተው በዘርፉ 
እየተሰራበት ይገኛል ብለዋል። 

ሚኒስትሩ አያይዘውም ተቋሙ ቴክኖሎጂዎችን 
በመጠቀም ለገጠርና ለከተማው ማኅበረሰብ ንጹህ 
የመጠጥ ውሃ ተደራሽ ለማድረግ እየሰራ እንደሚገኝ 
ተመልክተናል ሲሉ አክለዋል። 

በተጨማሪም ንጹህ የመጠጥ ውሃ በተለያዩ የሀገሪቱ 
ክፍሎች ተደራሽ በማድረግ ማኅበረሰቡን ተጠቃሚ 
ለማድረግ  እየተሰሩ ያሉ በርካታ ስራዎች ማስተዋላቸውን 
አውስተው፤ በተለይም ለገጠሩ ማኅበረሰብ  ሀገሪቱ ያላትን 
የውሃ ሀብት በሙሉ በመጠቀም ንጹህ የመጠጥ  ውሃ 
ተደራሽ ለማድረግ  በቴክኖሎጂ የታገዘ ሥራ እየተሰራ ነው   
ሲሉ አብራርተዋል። 

ሀገሪቱ ያላትን የውሃ ሀብት በመጠቀም እየተሰሩ 
ያሉት የተለያዩ የልማት ስራዎችና ንፁህ የመጠጥ ውሃ 
አቅርቦት ተደራሽነት ተጠናክሮ ሊቀጥል እንደሚገባም 
አመላክተዋል። 

የዓባይ ግድብ የውሃ 
ሀብታችን ወደ ልማት 

እየቀየርን መሆኑ 
አንዱ ማሳያ ነው

አቶ ገብረመስቀል ጫላ

የዝግጅት ክፍል ፋክስ - 251-011-1-56-98-62

የአዲስ ዘመን ማኔጂንግ ኤዲተር

የአዲስ ዘመን ምክትል ዋና አዘጋጆች 

• ወርቁ ማሩ
• ኃይሉ ሣህለድንግል
• እስማኤል አረቦ
• ቦጋለ አበበ

ነፃ ሃሳብርዕሰ አንቀፅ ይህ አምድ በተለያዩ ፖለቲካዊ ኢኮኖሚያዊና 
ማህበራዊ ጉዳዮች ዙሪያ ዜጎች ነፃ ሀሳባቸውን 

የሚሰጡበት ነው። በዓምዱ ላይ የሚወጡ ጽሁፎች 
የዝግጅት ክፍሉን አቋም አያመለክቱም። 

ማከፋፈያ :- ስልክ ቁጥር - 011-157-02-70

ሀገራችንን በዓለም አቀፍ ደረጃ  ከፍ ባለ ክብር እያስጠሩ ካሉ ኢትዮጵያዊያን ተቋማት አንዱ የኢትዮጵያ 
አየር መንገድ ነው። አየር መንገዱ ታኅሣሥ 21 ቀን 1938 ዓ.ም ከአሜሪካ ወታደራዊ ኃይል በተገዙ እና 
በሁለተኛው ዓለም ጦርነት ባገለገሉ አምስት ዲ.ሲ. 3-ሲ47 (DC 3-C47) አውሮፕላኖች ሥራ እንደጀመረ 
የታሪክ መዛግብት ያመላክታሉ። 

ከቀድሞው ትራንስ ወርልድ ኤይርዌይስ/ /Transworld Airways/ ጋር በጋራ ወደ ሥራ   የገባው  አየር 
መንገዱ፤ የመጀመሪያ  ዓለም አቀፍ በረራውን መጋቢት 30 ቀን 1938 ዓ.ም ከአዲስ አበባ ወደ ካይሮ  በተሳካ 
ሁኔታ በማካሄድ ሥራውን  አንድ ብሎ ጀምሯል።

በዓመታት ሂደት ውስጥ ራሱን ዘመኑን በሚመጥን  የአየር ትራንስፖርት እና የአመራር ክህሎት እያበቃ 
ረጅሙን ዘመን በስኬት እየተጓዘ ያለው ተቋሙ ፣ በአሁኑ ወቅት  በዓለም አቀፍ ደረጃ ስመ ጥሩ ከሆኑ ጥቂት 
አየር መንገዶች መካከል አንዱ ነው። 

የራሱ የአውሮፕላን አብራሪዎች ማሰልጠኛ ትምህርት ቤት ያለው፤ ለግል እና ለንግድ አውሮፕላን 
አብራሪዎች ዓለም አቀፍ እውቅና ያለው ፈቃድ መስጠት የሚያስችል ደረጃ ላይ የደረሰ እንዲሁም በዘርፉ 
የሀገር ልጆችንም ሆነ የውጭ ዜጎችን በማሰልጠን እስከ አርባ ዓመታት ልምድ ያካበተ አንጋፋና ስኬታማ 
ተቋም ነው። 

ከዚህ በተጨማሪም በዓለም አቀፍ ደረጃ አንቱታ ያተረፈ  የአውሮፕላን  ጥገና ማዕከል  ያለው፤ ከራሱ 
አልፎ ለብዙ የአፍሪካ ሀገራት ብሔራዊ አየር መንገዶችና የግል አውሮፕላኖች የጥገና አገልግሎት በመስጠት ላይ 
የሚገኝ አየር መንገድ ነው። በቅርቡም  የአውሮፕላን አካላትን ማምረት የሚያስችል ስምምነት ከአውሮፕላን 
አምራች  ኩባንያዎች ጋር መፈራረሙ ይታወሳል። 

አየር መንገዱ ለመንገደኞች አገልግሎት አዳዲስና ዘመናዊ  አውሮፕላኖችን  ወደ ሥራ በማስገባት ግንባር 
ቀደም  ነው። የቦይንግ 787  (Boeing 787) ድሪምላይነር አውሮፕላን በማዘዝና ጥቅም ላይ በማዋል ከአፍሪካ 
የመጀመሪያው አየር መንገድ መሆኑ የሚታወስ ነው። ትርፋማነቱን አስጠብቆ በመጓዝም በዓለም አቀፍ ደረጃ 
ከፍ ያለ ከበሬታንና ዝናን የተጎናፀፈ ነው።

የኢትዮጵያ አየር መንገድ በአሁኑ ወቅት እጅግ ፈጣን በሆነ እድገት ላይ የሚገኝ፤ በአፍሪካም ትልቁ አየር 
መንገድ ነው። በ77 ዓመታት የስኬት ጉዞው የአፍሪካ ምርጡና ተመራጩ አየር መንገድ በመሆን በስኬት 
ላይ ስኬት እየተጎናፀፈ በመጓዝ ላይ ነው። ለሀገር ገጽታ ግንባታም የማይተካ አስተዋጽኦ  በማበርከት ላይ  
ይገኛል።

የአፍሪካን የመንገደኞችና የካርጎ አገልግሎቶች በመስጠት የአንበሳውን ድርሻ የሚወስድ፤ በአምስት 
አኅጉራት ከ150 የሚበልጡ አካባቢያዊና ዓለምአቀፍ የመንገደኞችና የካርጎ መዳረሻዎች ያሉት ነው።

ተቋሙ  እየተገበረ ባለው የ15 ዓመት ስትራቴጂክ እቅድ በ2035 በዓለማችን ከሚገኙ 20 ምርጥ ተወዳዳሪ 
እና አስተማማኝ አየር መንገዶች አንዱ ለመሆን ራዕይ ሰንቆ እየሰራ ይገኛል። ለዚህም ሠራተኛውና አመራሩ 
ከፍ ባለ ቁርጠኝነት እየተንቀሳቀሱ ነው። በመንግሥት በኩል እየተሰጠው ያለው ትኩረትም ለስኬቱ ትልቁ 
አቅም እንደሆነ ይታመናል። 

አየር መንገዱ ሰሞኑን መቀመጫውን ለንደን (ብሪታኒያ)  ካደረገውና አየር መንገዶችን በተለያዩ 
የአገልግሎት ዘርፎች በየዓመቱ አወዳድሮ ከሚሸልመው “ቢዝነስ ትራቭለር አዋርድስ” ተቋም (Business 
Traveller Awards) የ2023 የአፍሪካ ምርጥ አየር መንገድ ሆኖ  በመመረጥ ተጨማሪ ዓለም አቀፍ ክብርና 
ሞገስ ተጎናጽፏል።  

ከ2020 ጀምሮ ለአራት ተከታታይ ዓመታት የሽልማቱ  ባለቤት የሆነው   አየር መንገዱ ፤ በ2023 በዓለም 
አቀፍ ደረጃ  በርካታ  ተጨማሪ  ሽልማቶችን ማግባቱ ይታወሳል።ይህም የ15 ዓመት ስትራቴጂክ ዕቅዱ 
ትርጉም ባለው መልኩ፣ በዓለም አቀፍ ደረጃ ውጤታማ እየሆነ ስለመምጣቱ የሚያመላክት፤ ትልቅ እውቅና 
ሊሰጠው የሚገባ ስኬት ነው።    

የሰሞኑን ሽልማት በኢትዮጵያውያን አዲስ ዓመት 2016 ዓ.ም መጀመሪያ ላይ ማግኘቱ ደግሞ 
ሠራተኛውንና አመራሩን ለተጨማሪ ስኬት ማነሳሳት የሚያስችል ትልቅ አቅም ፤ እንዲሁም ለኢትዮጵያ 
ሕዝብ የከበረ የ‹እንኳን አደረሳችሁ› ስጦታው  እንደሚሆን ይታመናል!

 

የአየር መንገዱ ሽልማት ለሕዝባችን 
የከበረ የ‹እንኳን አደረሳችሁ› ስጦታ ነው!

ዓለማየሁ ግዛው

እግር ኳስ በኢትዮጵያ እንደ አትሌቲክስ ውጤት 
የሚመዘገብበት ባይሆንም የብዙዎችን ትኩረት 
ማግኘት ከቻሉትና ግንባር ቀደም ተጽዕኖ 

ፈጣሪ  ከሆኑት ስፖርቶች መካከል  ዋነኛው ነው። ነገር 
ግን ዘመኑንም ሀገርንም የሚመጥን መሆን ተስኖታል። 
ኢትዮጵያ በአፍሪካ እግር ኳስ ከአፍሪካ ዋንጫ ምስረታ 
ጀምሮ ብዙ አስተዋጽኦ አበርክታለች። 

ነገርግን የታሪኳን ያህል ማደር ተስኗት የበይ 
ተመልካች ሆና ትገኛለች። የእግር ኳስ ደረጃዋ 
በዚህ ሁኔታ ላይ የምትገኘው ኢትዮጵያ ለእግር ኳስ 
ተጫዋቾች ከፍተኛ ከፍያን ከሚከፍሉ የአፍሪካ ሀገራት 
አንዷ መሆና ግን ለሁሉም  እንቆቅልሽ ነው። 

በኢትዮጵያ እግር ካስ ገንዘቡ ይወጣል እንጂ 
ተመልሶ አይገባም፣ ይህ አሉባልታ ሳይሆን አገር 
ያወቀው ፀሐይ የሞቀው ሃቅ ነው። በኢትዮጵያ እግር 
ኳስ ላይ የሚረጨው ገንዘብ የተጋነነ ብቻ ሳይሆን 
የሚፈለገውን ውጤት እንደማያመጣ ተደጋግሞ 
ተነግሯል። 

 ሰሚ ግን የለም።  የሚወጣው ገንዘብ እግር ኳሱን 
አንድ ደረጃ ከፍ የሚያደርግ ሳይሆን የግለሰቦች ኪስ 
ማድለቢያና የደላሎች ሲሳይ ከመሆን ማለፍ ተስኖታል። 
በዚህም ስፖርቱን ወደ ተሻለ ደረጃ ማሸጋገር የሚችሉ 
ተስፋ ያላቸው ታዳጊዎች የመጫወት እድል እየተነፈጉ 
ተስፋ በመቁረጥ ከዘርፉ ይወጣሉ። 

ምክንያቱም ክለቦች ለዓመታት ትኩረታቸው የነገ 
ተስፋዎችን አጎልብቶ መጠቀም ላይ ሳይሆን ልምድ 
ያላቸውን ተጫዋቾች በትላልቅ ገንዘብ ማዘዋወር 
ላይ ነው። የዓለም እግር ኳስ ከቅርብ ዓመታት ወዲህ 
መቀየሩን ማንም አይክድም። የእግር ካስ ኢንዱስትሪ 
በከፍተኛ ሁኔታ እየተመነደገ በመምጣቱ የሚወጣው 
ገንዘብም የዚያኑ ያህል ነው። 

 ያን ያህል ረብጣ ገንዘብ ሲፈስ ግን በምክንያት 
ነው። በኢትዮጵያ እግር ኳስ የሚወጣውም ገንዘብ 
ለምን ዓላማ እንደሚወጣና እንዴት እንደሚወጣ 
የማይታወቅ ሚስጥራዊ  የሆነ አሰራር አለው። 

 ክለቦች ለዝውውሮች የሚያወጡትም እግር 
ኳሱ የደረሰበትን ደረጃ የማይገልጽ የተጋነነ እና ግልጽ 
ያልሆነም ጭምር ነው። ለዚህ ደግሞ ከመጋረጃ ጀርባ 
መመሳጠሮችና ምዝበራዎች የሚበዙበት ዘርፍ መሆኑ 
ይበልጥ በር ከፍተል። 

በዚህ ረገድ ለመገናኛ ብዙኃንም ጭምር በግልጽ 
መረጃ ለማግኘት አዳጋች ነው። የገንዘቡ ጉዳይ 
አይጠቀስም። አንድ ተጫዋች ከአንድ ክለብ ወደ አንዱ 
ሲሄድ የሄደበት የዝውውር ሂሳብ መታወቅ አለበት። 
እየሆነ የሚገኘው ግን ተቃራኒ ነው። 

ክለቦች ተጫዋቾችን የሚያስፈርሙት 
(የሚያዘዋውሩት) አቅደውበትና ለሚፈልጉት 
የቡድን ግንባታ እንዲረዳቸው ሳይሆን ከዝውውሩ 
የሚያገኘውን ጥቅም አስበው ይመስላል። ከዘርፉ 
መጠቀሙ አይከፋም፣ የሠራ የልፋቱን ማግኘት 
አለበት፣ ነገር ግን መሆን ያለበት አዋጭ በሆነ መልኩ 
ነው። ትርፍና ኪሳራው ተሰልቶ መሆን አለበት። 

የሚያሳዝነው ነገር እግር ኳሱንም የሚመራው አካል 
ዝምታን መርጦ ተመልካች መሆኑ ነው። ከዓመታት 
በፊት የእግር ኳስ ተጫዋቾች ደመወዝ ክፍያ ጣሪያ 
ነካ ተብሎ ህግ ቢወጣም ሥራ ላይ ሊውል አልቻለም። 
ለዚህም ክለቦች ወረቀት ላይ የሚያስፈርሙት 
ሌላ ከጀርባ የሚዋዋሉት ሌላ በመሆኑ ፌዴሬሽኑ 
የአንድ ተጫዋች ደመወዝ ከ50ሺ ብር እንዳይበልጥ 
ያስቀመጠውን ገደብ ሊያነሳ ችሏል። 

በኢትዮጵያ እግር ኳስ የተጨዋቾች ዝውውር ገበያ 
እየተሟሟቀ የመጣው በተለይ ካለፉት አራት ዓመታት 
ወዲህ ነው። የፕሮፌሽናል እግር ኳስ የንግድ እንቅስቃሴ 
ዋና መሰረት የዝውውር ገበያ ነው። የፕሪሚየር ሊግ 
ፉክክር በሶስት እና አራት ክለቦች መካከል እየተጠናከረ 

ከመጣ በኋላ ገበያው ተሟሙቋል ማለት ይቻላል። 
የቀድሞው ታዋቂ ተጫዋች መንግስቱ ወርቁ 

ድሮ ኳስ ተጫዋቾች ስፖርቱን ለፍቅር እንጂ ለገንዘብ 
አይጫወቱም ይሉ ነበር። ክቡር ይድነቃቸው ተሰማ 
በተጨዋችነት ዘመናቸው መጀመሪያ ለጊዮርጊስ 
ሲጫወቱ ከልምምድ በኋላ ስሙኒ ይከፈላቸው 
እንደነበር በአንድ ወቅት ተናግረው ነበር። ዛሬ እንደዚያ 
ይሁን ማለት አይቻልም፤ ነገር ግን በቅጡ ይሁን። 

ካለፈው 4 ዓመት ወዲህ ግን ነገሮች ተቀይረዋል። 
በ50ሺ ብር የፊርማ ክፍያ ተጀምሮ፤ ወደ 100ሺ ብር 
ከዚያም ወደ 200ሺ ብር፤ 300ሺብር እየሆነ ቆይቶ 
ዛሬ የአንድ ተጨዋች የዝውውር ሂሳብ በአማካይ ወደ 
500 ሺ ብር ደርሷል። በዚህ የክረምት ዝውውር እንኳን 
እስከ 15 ሚሊዮን የወጣበት ተጨዋች እንዳለ ያልሰማ 
የለም። 

በኢትዮጵያ እግር ኳስ የንግድ እንቅስቃሴ 
እንዳያድግ ተፅእኖ የፈጠረው በከፍተኛ የሀገር 
ውስጥ ውድድሮች ተሳታፊ የሆኑ ክለቦች ከሞላ ጎደል 
በመንግሥት የበጀት ድጎማ መንቀሳቀሳቸው እንደሆነ 
ሲያከራክር ቆይተል። ለዚህም  የቀድሞው የፌዴራል 
ስፖርት ኮሚሽን ከሆነ ዓመት በፊት የሠራውን ጥናት 
መጥቀስ ይቻላል። 

 በዚያ ጥናት መሰረት በፕሪሚየር ሊግ ተወዳዳሪ 
ከሆኑ ክለቦች 84 በመቶ የሚሆኑት በባለቤትነት 
የሚተዳደሩትና የገንዘብ ድጎማ ያላቸው ከመንግሥት 
ተቋማት መሆኑን፤ በግል ባለቤትነት የተያዙት 8 በመቶ፤ 
ሕዝባዊ አስተዳደር ያላቸው 13 በመቶ እንዲሁም በግል 
እና በህዝብ የሚደገፉ ክለቦች 4 በመቶ እንደሚሆኑ 
በዝርዝር ማስቀመጡን መጥቀስ ይቻላል። 

 በመንግሥት ተቋማት የሚደጎሙ ክለቦች በዓመት 
እስከ 50 ሚሊዮን ብር በጀት እንደሚያንቀሳቅሱ 
ሲታወቅ እንደ ጊዮርጊስ አይነት ክለቦች በየዓመቱ ከ16 
እስከ 25 ሚሊዮን ብር እንደሚያንቀሳቅሱ ይገመታል። 
ይህ አሃዝ ዛሬ ላይ ከእጥፍም በላይ ማደጉን ልብ ይላል። 

ይሄ የበጀት አቅም በኢትዮጵያ እግር ኳስ ከፍተኛ 
ደረጃ ያላቸውን የሌሎች ሀገራት ተጨዋቾች በተፈለገው 
አቅም ለማሰባሰብ፤ የሀገር ውስጥ ተጨዋቾችን 
የዝውውር ሂሳብ እና ደመወዝ በከፍተኛ ፍጥነት 
ለማሳደግ እና የሊግ የውድድር ደረጃን በፕሮፌሽናል 
ደረጃ ለማጠናከር በቂ አይደለም ተብሎ ይታመናል። 

ወደዚያ ደረጃ ለመምጣት ግን አማራጩ የሕዝብ 
ሀብት በከንቱ መርጨት አይደለም። ስፖርቱን 
በከፍተኛ የንግድ እንቅስቃሴ ለማካሄድ የክለቦች 
ባለቤትነት ከመንግሥት ተቋማት ይልቅ በባለሀብቶች 
እና በደጋፊ ማኅበራት ማስተዳደር ሁነኛ አመራጭ 
እንደሆነ በአፍሪካ እና በሌሎች የዓለም ክፍሎች 
በሚደረጉ ፕሮፌሽናል ሊጎች ተመክሮ በማስረጃነት 
መጥቀስ ይቻላል። 

በኢትዮጵያ ፕሪሚየር ሊግ የሚሳተፉ 16 ክለቦች 
እያንዳንዳቸው በዓመት ለተጨዋቾች ደመወዝ ብቻ 
በአማካይ 40 ሚሊዮን ብር እንደሚያወጡ ከዓመታት 
በፊት የነበሩ መረጃዎች ይጠቁማሉ። ዛሬ ላይ ግን 
እስከ መቶ ሚሊዮን እንደሚጠጋ በመረጃዎች መሞገት 
ይቻላል። ይህ የሚሆነው ብዙ ቀዳዳ ባለባት አንዲት 
ድሃ ሀገር መሆኑ ያስተዛዝባል። 

የሚመለከተው አካል ለዚህ ጉዳይ ተገቢውን 
ትኩረት ሰጥቶ በሥነ ሥርዓት እና የሀገሪቷን የመክፈል 
አቅም ባገናዘበ መልኩ ሊመራው ይገባል። ለእግር ኳስ 
የሚበጀተው ገንዘብ ታዳጊዎች ተኮር አድርጎ ሥራ ላይ 
ቢውል እሰየው። ግን አልሆነም። 

በተደጋጋሚ እንደሚጠቀሰው ገንዘቡን በተወሰነ 
መልኩ የእግር ኳስ ታዳጊዎች ላይ አውሎ ለነሱ 
የሚመች ሁኔታን በመፍጠር የኢትዮጵያ እግር ኳስ 
እንዲያድግና ትርፋማ ኢንዱስትሪ እንዲሆን መሰራት 
አለበት። በዚህም የተጋነኑና ግልጽነት የሚያንሳቸውን 
ክፍያዎች በማስቀረት የሀገርን ሀብት ከብክነት መጠበቅ 
ይገባል። 

ቅጥ ያጣው የእግር ኳስ 
ክለቦች ገንዘብ አወጣጥ!



ገጽ 4 አዲስ ዘመን   እሑድ  መስከረም  6  ቀን 2016 ዓ.ም 

ዕጩ የዳይሬክተሮች ቦርድ አባላትን ጥቆማ ለመቀበል የወጣ ማስታወቂያ
ለዘመን ባንክ ባለአክስዮኖች በሙሉ

የዘመን ባንክ አ.ማ. ዳይሬክተሮች ቦርድ አባላት ምልመላና አስመራጭ ኮሚቴ ከሰኔ 25 ቀን 2015 ዓ.ም እስከ መስከረም 27 ቀን 2016 ዓ.ም ድረስ 
የዳይሬክተሮች ቦርድ እጩ አባላትን ጥቆማ ይቀበላል፡፡
በመሆኑም፣ የባንኩ ባለአክስዮኖች ለባንኩ የላቀ ውጤት ለማበርከት ብቃቱ ያላቸውን በባንክ ሥራ አዋጅ ቁጥር 592/2008 እና 1159/2019 /የተሻሻለው/ 
በብሔራዊ ባንክ መመሪያ ቁጥር፣ SBB/71/2019 እና SBB/79/2021 ላይ የተዘረዘሩትን የሚከተሉትን መስፈርቶች የሚያሟሉ ዕጩ የቦርድ አባላትን 
በተጠቀሰው ጊዜ ውስጥ ብቻ እንድትጠቁሙ ጥሪ ያቀርባል፡፡

ለዳይሬክተሮች ቦርድ አባልነት የሚያስፈልጉ መመዘኛዎች፤
1. የባንኩ ባለአክስዮን የሆነ፣
2. ጥቆማው የጾታ ስብጥር እንዲኖረው ይጠበቃል፣
3. ከታወቀ ከፍተኛ የትምህርት ተቋም ቢያንስ የመጀመሪያ ዲግሪ ወይም ተመጣጣኝ ትምህርት ያለው፣
4. ዕድሜው 30 ዓመትና ከዚያ በላይ የሆነ፣
5. የአመራር ክህሎት እና ብቃት ኖሮት የባንኩን ሥራ አስፈፃሚዎች አቅጣጫ የሚያስይዝ እና የመቆጣጠር አቅም ያለው፣
6. በባንኪንግ / ፋይናንስ / አካውንቲንግ / ማኔጅመንት / ኢኮኖሚክስ / ህግ /ቢዝነስ አድሚኒስትሬሽን/ ኢንቨስትመንት ማኔጅመንት/ኦዲቲንግ/

ኢንፎርሜሽን ቴክኖሎጂ የትምህርት ዝግጅትና አግባብነት ያለው የሞያ ልምድ ያለው ቢሆን ይመረጣል፣
7. በፋይናንስና ንግድ ስራ አስተዳደር በተለይም በፋይናንስ ተቋም በተለይም በባንክ ስራ የስራ ልምድ ያለው ቢሆን ይመረጣል፣
8. በሌላ የፋይናንስ ድርጅት የዳይሬክተሮች ቦርድ አባል ወይም ዋና ሥራ አስፈጻሚ ያልሆነ፣
9. ሀቀኛ፣ ታማኝ፣ ጠንቃቃ እና መልካም ስብእና ዝና ያለው በተለይም በማጭበርበር፣ እምነት በማጉደል፣ትክክለኛ ያልሆነ የሒሳብ መግለጫ 

በማቅረብና በመሳሰሉት ተከሶ በፍርድ ቤት የጥፋተኝነት ውሳኔ ተሰጥቶበት የማያውቅ እና ተጠቋሚዎች ሥልጣን ላላው ተቆጣጣሪ አካል 
መስጠት ያለባቸውን መረጃ በመደበቅ፣ ሀሰተኛ መረጃ በመስጠት፣ ማሟላት ያለባቸውን መስፈርት ባለማሟላት ምክንያት የእርምት እርምጃ 
የተወሰደባቸው መሆኑን የሚያሳይ ሪከርድ የሌለባቸው መሆን አለበት፡፡

10. በራሱ ወይም ዳይሬክተር፤ ዋና ሥራ አስፈጻሚ ወይም የበላይ ኃላፊ በመሆን በሚመራው ድርጅት ላይ የመክሰር ክስ ያልቀረበበት ወይም 
የኪሳራ ውሳኔ ያልተሰጠበት፣

11. በኪሳራ ምክንያት ንብረቱ ለዕዳ ማቻቻያ ያልተወሰደበት፣
12. የባንክ ብድር ባለመክፈሉ ምክንያት ንብረቱ በሃራጅ ያልተሸጠ፤ ተከሶ ያልተፈረደበት ወይም የቦርድ ዳይሬክተር፣ ዋና ሥራ አስፈጻሚ ወይም 

የበላይ ኃላፊ በመሆን የሚመራው ድርጅት ከገንዘብ ተቋማት የተበደረውን ገንዘብ ባለመክፈሉ ብድሩ ወደ ጤናማ ያልሆነ የብድር ደረጃ 
ያልዞረበት ወይም ያልገባበት፣

13. በቂ ስንቅ/ ገንዘብ ሳይኖር ቼክ ሰጥቶ ሒሳቡ ያልተዘጋበት፣
14. ቀረጥ  እና ግብር ባለመክፈል ተከሶ ጥፋተኛ ያልተባለ፣
15. እጩ ተጠቋሚዎች በንግድ ሕጉ እና በኢትዮጵያ ብሔራዊ ባንክ በወጡ መመሪያዎች ላይ የተጠቀሱ ሌሎች መመዘኛዎችን ማሟላት ይኖርባቸዋል። 

ማሳሰቢያ፡-
1. በተባዕታይ ፆታ የተገለፀው ለአንስታይ ፆታም ይውላል፡፡
2. ሴት ተጠቋሚዎች ካሉ ይበረታታሉ፡፡
3. ጥቆማው በውክልና የቀረበ ከሆነ ውክልናው ጥቆማውን ለማቅረብ የሚያስችል ሆኖ የውክልና ፎቶ ኮፒው ከመጠቆሚያው ቅጽ ጋር ተያይዞ 

መቅረብ አለበት፡፡ 
4. ጠቋሚው ባለአክሲዮን ግለሰብ / ማህበር ወይም ድርጅት የተጠቋሚውን ፈቃደኝነት አስቀድሞ ማረጋገጥ አለበት። 
5. የመጠቆሚያ ቅፁን ሜክሲኮ በሚገኘው በዘመን ባንክ ዋናው መስሪያ ቤት 18ኛ ፎቅ፣ ከባንኩ ሌሎች ሁሉም ቅርንጫፎች ወይም ከባንኩ ድረ 

ገፅ (www.zemenbank.com) ማግኘት የሚቻል ሲሆን በተጨማሪም ለባንኩ በሰጣችሁት የስልክ አድራሻ የተላከላችሁን ማየት ይቻላል።
6. ለጥያቄና ማብራሪያ ሜክሲኮ በሚገኘው በዘመን ባንክ ዋናው መስሪያ ቤት 18ኛ ፎቅ በአካል በመቅረብ ወይም ኢሜይል አድራሻ board.nomi-

nee@zemenbank.com/ zb.bd.nominationcommittee2023@gmail.com ወይም በስልክ ቁጥር +251-115571988 በመደወል መጠየቅ 
ይቻላል።

7. የመጠቆሚያ ቅጹ በአግባቡ ተሞልቶና ተፈርሞበት ማህበር/ ድርጅት ከሆነ ደግሞ ማህተም ተደርጎበት በባንኩ ሁሉም ቅርንጫፎች ወይም 
በኮሚቴው የኢሜይል አድራሻ board.nominee@zemenbank.com /zb.bd.nominationcommittee2023@gmail.com ወይም በዘመን 
ባንክ ፖስታ ሳጥን ቁጥር 1212 መላክ ይቻላል።

8. የቅጹ መመለሻ የመጨረሻ ቀን መስከረም 27 ቀን 2016 ዓ.ም. ነው። 
9. ከመስከረም 27 ቀን 2016 ዓ.ም. በኋላ የሚቀርቡም ሆነ የሚደርሱ ጥቆማዎችም ተቀባይነት የላቸውም።

ዘመን ባንክ አ.ማ. 
Ras Abebe Aregay Street  P.O. Box 1212                                                                                                       Addis Ababa Ethiopia

ዜና

ከ1ኛ ገጽ የዞረ

ከ1ኛ ገጽ የዞረ

አመለወርቅ ከበደ

አዲስ አበባ፡- በ2016 በጀት ዓመት ከቡና ወጪ ንግድ 
አንድ ነጥብ 75 ቢሊዮን ዶላር ለማግኘት መታቀዱን 
የኢትዮጵያ ቡናና ሻይ ባለስልጣን አስታወቀ።  ዓለም አቀፍ 
የቡና ኤግዚቢሽን “የአፍሪካ የቡና ሳምንት” በሚል መሪ 
ሃሳብ በመጪው የካቲት ወር  እንደሚካሄድ ተገልጿል። 

የኢትዮጵያ ቡናና ሻይ ባለስልጣን ምክትል 
ዳይሬክተር አቶ ሻፊ ኡመር እንደተናገሩት፤ የቡና ምርትና 
ጥራትን በማሳደግ ከውጭ ምንዛሬ የተሻለ ገቢ ለማግኘት 
ታቅዷል። 

የቡናን ምርት ለማሳደግ ሁለት የትኩረት አቅጣጫዎች 
ተቀምጠው ስራዎች እየተከናወኑ መሆኑን  የተናገሩት 
ምክትል ዳይሬክተሩ፤ የመጀመሪያው የቡና ጥራትን 
በማሻሻል ምርትና ምርታማነትን ማሳደግ ሲሆን፤ ሌላኛው 
የቡና ንግድ የገበያ አድማስ ማስፋት ላይ ያተኮረ ነው 
ብለዋል።

አቶ ሻፊ እንደገለጹት፤ ቡናን እሴት ጨምሮ ለገበያ 
ከማቅረብ አንጻር ስትራቴጂ ተነድፎ እየተሰራ ይገኛል። 
በተጨማሪም የዘርፉን አደረጃጀት በመቀየር የቡና ደረጃና 
አማካይ የመሸጫ ዋጋ ማስቀመጥ ተችሏል። 

በዘርፉ የተለያዩ ስራዎች በመከናወናቸው ባለፉት 
ሁለት ዓመታት በቡና የሚገኘው የወጪ ንግድ ገቢ 
ከሚሊዮኖች ወደ ቢሊዮን ተሸጋግሯል ያሉት አቶ ሻፊ፤ 

ከቡና ወጪ ንግድ አንድ ነጥብ 75 ቢሊዮን ዶላር 
ገቢ ለማግኘት ታቅዷል

በ2014 በጀት ዓመት አንድ ነጥብ 4 ቢሊዮን ዶላር ገቢ 
የተገኘ ሲሆን፤ በ2015 ደግሞ አንድ ነጥብ ሶስት ቢሊዮን 
ዶላር ከቡና ሽያጭ መገኘቱን አስረድተዋል። 

በተጠናቀቀው የ2015 በጀት ዓመት ከተሸጠው 
ቡና 53 በመቶ የሚሆነው በልዩ ቡና ደረጃ መሸጡን 
አመላክተዋል።  

በዘንድሮው በጀት ዓመት በቡናው ዘርፍ የሚደረጉ 
እንቅስቃሴዎችን የበለጠ በማሳደግ ከቡና የሚገኘው 

ገቢ ወደ አንድ ነጥብ 75 ቢሊዮን ለማሳደግ ዕቅድ ተይዞ 
የተለያዩ ስራዎች እየተከናወኑ መሆኑን ጠቁመዋል። 

በቀጣይ የውጭ ኢንቨስተሮች ከሀገር ውስጥ 
ባለሀብቶች ጋር በመሆን የተቆላ ቡና ለገበያ እንዲያቀርቡና  
ምርቱን በተለየ መልኩ ለአፍሪካ እንዲቀርብ ይደረጋል 
ብለዋል።

 በተጨማሪም የቡና ምርት ገበያ መዳረሻዎችን 
በማስፋት ለቻይና ፣ ለአረብ ኤምሬትስ እና ለመሳሰሉት 

ሀገራት ምርቱን ለማቅረብ እየተሠራ መሆኑን 
አመላክተዋል። 

ምክትል ዳይሬክተሩ እንደተናገሩት፤ የገበያ አድማሱን 
ከማስፋት ጎን ለጎን የኢትዮጵያን ቡና በከፍተኛ ዋጋ 
ለመሸጥ የሚረዳ የዋጋ ገደብ  በብሔራዊ ባንክ በኩል 
በየሳምንቱ እንዲሰራጭ እየተደረገ ነው። 

በዋጋ ገደቡ መሰረት ቡና ለዓለም አቀፍ ገበያ ማቅረብ 
የሚቻለው ከተቀመጠው ዋጋ በላይ ከሆነ ብቻ ነው 
ያሉት አቶ ሻፊ፤ ይህ አሰራር የተሻለ ውጤት ማስገኘቱን 
ተናግረዋል። 

ከዋጋ ባለፈ የተለያዩ ትብብሮችን ለማጠናከርና የገበያ 
አድማስን ለማስፋት የሚረዳ ዓለም አቀፍ ኤግዚቢሽን 
ማዘጋጀት አስፈላጊ መሆኑን ጠቁመው፤ አፍሪካን ፋይን 
ኮፊ አሶሴሽን ኮንፍረንስና  ኤግዚቢሽን  እ.አ.አ ከየካቲት 
5 እስከ የካቲት 9 ቀን 2024 ድረስ በሚሊኒየም አዳራሽ 
ይካሄዳል ብለዋል። 

ዓለም አቀፍ የቡና ኤግዚቢሽኑ “የአፍሪካ የቡና 
ሳምንት” በሚል መሪ ሃሳብ እንደሚካሄድ ገልጸዋል። 

በኤግዚቢሽኑ ከሁለት ሺህ  በላይ በቡና ዘርፍ 
የተሰማሩ የተለያዩ አካላት እንደሚሳተፉም አቶ ሻፊ 
አስታውቀዋል።

ዓለም አቀፍ ኤግዚቢሽኑ የኢትዮጵያን ቡና ለዓለም 
ለማስተዋወቅና የውጭ ሀገር ዜጎች ኢትዮጵያን ይበልጥ 
እንዲጎበኙ ዕድል ይፈጥራል ሲሉ አስረድተዋል። 

አበባ ካሉት 120 ወረዳዎች የ60 ወረዳዎች ልየታ 
መከናወኑን አስረድተዋል። 

ዘጠኝ የማኅበረሰብ ክፍሎች እያንዳንዳቸው  ካላቸው 
10 ተወካዮች 2 ከየማኅበረሰብ ክፍሉ እንደሚወከል 
የተናገሩት ፕሮፌሰር መስፍን፤ የማኅበረሰብ ክፍሎቹ 
በተባባሪ አካላት የተመረጡ ሁሉንም የማኅበረሰብ 
ክፍሎች የሚወክሉ መሆናቸውን ተናግረዋል።

የሚመረጡት ተወካዮችም በአዲስ አበባ ደረጃ 
በሚደረገው ውይይት ላይ ተገኝተው የውይይት አጀንዳ 
እንደሚሰጡ ተናግረው፤ በቀጣይም በሀገር አቀፍ ደረጃ 
ለሚደረገው ውይይትም ከመካከላቸው ተወካዮችን 
እንደሚመርጡ  ጠቁመዋል።

ሀገራዊ  የመግባባት  ሂደት ሁሉም  ተወያዮች አሸናፊ 
ሆነው የሚወጡበት መሆኑን የሚናገሩት ፕሮፌሰር 
መስፍን፤ የማያግባቡን ብዙ አጀንዳዎች ቢኖሩም 
ተነጋግረን መግባባት ላይ መድረስ እንችላለን ብለዋል። 

ኮሚሽኑም ሂደቱን በጥንቃቄና በገለልተኝነት 

በሀገር አቀፍ ደረጃ... 

ይገኛል ብለዋል። 
እንደ ወይዘሮ ቤዛ ገለጻ፤ በሥራ ላይ የሚገኘው የለሚ 

እንጀራ ማዕከሉ አራት የእንጀራ መጋገሪያ ዘመናዊ ሼዶችን 
ይዟል። በሼዶቹ በሚገኙ ከአንድ ሺህ በላይ የኤሌክትሪክ 
እንጀራ ምጣዶች አማካኝነት   እንጀራ እየተጋገረ ይገኛል።

ማዕከሉ ለአዲስ አበባ ዩኒቨርሲቲ በቀን 60 ሺህ 
እንጀራ እንዲሁም ለኮፕ አፍሪካ ድርጅት 50 ሺህ እንጀራ 
ማቅረብ የሚያስችል ውል  ፈጽሟል ያሉት ወይዘሮ ቤዛ፤ 
የተለያዩ ተቋማትና ግለሰቦች የእንጀራ ምርቱን በመረከብ 
ላይ መሆናቸውንም አስታውቀዋል። 

በእንጀራ ማዕከሉ የሚገኙ ሶስት ወፍጮዎች ፣ 
የተለያዩ ቢሮዎችና የሠራተኞች ካፌ እንዲሁም ዘመናዊ 
የእንጀራና የዱቄት ማከማቻ ክፍሎች አገልግሎት እየሰጡ 
መሆኑን ጠቁመዋል። 

የእንጀራ ፋብሪካው በሙሉ አቅሙ ወደ ሥራ ሲገባ 
በቀን 288 ሺህ እንጀራ የማምረት አቅም እንዳለው 
አመላክተዋል። 

ጥራትና ደረጃውን የጠበቀ እንጀራ ለሀገር ውስጥ 
ፍጆታ በስፋት እየቀረበ መሆኑን ጠቅሰው፤ በተጨማሪ 
እንጀራን ለውጪ ገበያ ለማቅረብ የሚያስችል ዝግጅት 

ከ200 በላይ የእንጀራ...
በመከናወን ላይ መሆኑን አስታውቀዋል።

በለሚ የእንጀራ ማዕከል አማካኝነት በአሁኑ ጊዜ 
በክፍለ ከተማው ለሚገኙ ሁለት ሺህ 228 ሴቶች የሥራ 
ዕድል መፍጠር ተችሏል ሲሉም ኃላፊዋ ገልጸዋል። 

ማዕከሉ በቀጣይ ወደ ሙሉ አቅሙ ማምረት ሲጀምር 
ለአራት ሺህ ሠራተኞች የሥራ ዕድል ይፈጥራል ያሉት 
ወይዘሮ ቤዛ፤ የእንጀራ ምርት አቅርቦት ስራው በቀን 
ለሦስት ዙር እንደሚከናወን አስረድተዋል።  

የለሚ እንጀራ ሥራ አስኪያጅ ወይዘሮ የትናየት 
መሳይ በበኩላቸው፤ በማዕከሉ ከአስር የተለያዩ ወረዳዎች 
የተውጣጡ ሴቶች በማህበር ተደራጅተው ወደ ሥራ 
ገብተዋል ብለዋል። 

የማዕከሉን የእንጀራ ምርት ለአዲስ አበባ ዩኒቨርሲቲ፣ 
ለኢትዮጵያ አየር መንገድ፣ ለተለያዩ ሆስፒታሎች፣ ለምገባ 
ማዕከላትና ለትላልቅ የመንግሥት ሆስፒታሎችና ለተለያዩ 
ተቋማት ማቅረብ የሚያስችላቸውን ውል ተፈራርመው 
እየሰሩ መሆኑን አስታውቀዋል።

በቀጣይ የሚገነቡ የማከፋፈያ ሱቆች የማዕከሉን 
የእንጀራ ምርቶች በስፋት ለተጠቃሚዎች ለማድረስ 
እንደሚያግዙም ወይዘሮ የትናየት አመላክተዋል። 

እያከናወነ መሆኑን ገልጸው፤ ሁሉም የፖለቲካ ፓርቲዎች 
ከኮሚሽኑ ጋር አብረው በመስራት ገለልተኝነቱን ማረጋገጥ 
እንደሚችሉም አስረድተዋል። 

ኮሚሽኑ በኢትዮጵያ በሚገኙ ከአንድ ሺህ300 በላይ 
ወረዳዎች ተደራሽ እየሆነ እንደሆነም ተናግረዋል።

ለኮሚሽኑ ሥራ ሚዲያ የጀርባ አጥንት መሆኑን 
የገለጹት ፕሮፌሰር መስፍን፤ በቀጣይም ኮሚሽኑ 
የሚያከናውናቸውን ተግባራት ለሕዝብ በማድረስ 
የሚዲያ አካላት ከኮሚሽኑ ጎን እንዲቆሙ ጥሪያቸውን 
አስተላልፈዋል።

የኢትዮጵያ ፕሬስ ድርጅት በአዲስ አበባ በለሚ 
ኩራ ክፍለ ከተማ በተደረገው  በተሳታፊ ልየታ ተገኝቶ  
ያነጋገራቸው የለሚ ኩራ ክፍለ ከተማ የወጣቶች ተወካይ 
ወጣት ሀብታሙ አያሌውና በክፍለ ከተማው የወረዳ 
10 የሴቶች ተወካይ ዘለቃሽ አባቡ እንዳሉት፤ የተወካይ 
ምርጫ ሂደቱ ፍጹም ገለልተኛ ነው።  እነሱም በሀገራዊ 
ምክክሩ የራሳቸውን አሻራ ለማሳረፍና በምክክሩ ለሀገር 
በሚጠቅሙ ጉዳዮች ተነጋግሮ ዘላቂ ሰላም ለማምጣት 
እንደሚሠሩ  ተናግረዋል።

ከፍያለው፤ ሰልጣኞቹ የቀሰሙትን እውቀት 
ከልምዳቸው ጋር አቀናጅተው ወደ ተግባር በመቀየር 
ሕዝባዊና ሀገራዊ ኃላፊነታቸውን እና ግዳጃቸውን 
እንዲወጡ አሳስበዋል። 

መከላከያ ሠራዊት የተሰጠውን ህገ 
መንግሥታዊና ሀገራዊ ተልዕኮ ከማንኛውም አካል 
ገለልተኛ በመሆን ባለፉት ሶስት ዓመታት በሀገር 
ደረጃ ተከስቶ የነበረውን የጸጥታ ችግር ከፍተኛ 
መስዋዕትነትን በመክፈል ሀገርን ከብተና ማዳኑን 
አስታውሰዋል።   

ሰራዊቱ ህገመንግሥታዊ ሥርዓቱን በኃይል 
ለመናድ፣ በሀገር አንድነት እና በህዝብ ደህንነት 
ላይ እየተቃጣ ያለውን አደጋ በመመከትም ሰላም 
የማስፈን ኃላፊነቱን እየተወጣ እንደሚገኝም ነው 
ሜጀር ጄነራል ከፍያለው የተናገሩት። 

ልዩነቶች ሰላምዊና ሕገመንግስታዊ አግባብን 
በመከተል እንዲፈቱ የህግ የበላይነትን ለማስፈን 
ከፍተኛ መስዋዕትነትን በመክፈል ላይ ይገኛል 
ብለዋል።    

የኮሌጁ አዛዥ ኮሎኔል አራጋው መሀመድ ኮሌጁ 
እስከ 2007 ዓ.ም 11ኛ ዙር ድረስ ሲያሰለጥን ቆይቶ 
ስልጠና መስጠቱን አቋርጦ መቆየቱን አስታውሰዋል።  
ኮሌጁ በተለያዩ ጊዜያት እንደየዘመኑ መንግሥታት 
ፍላጎትና ዕይታ መዋቅሩ ቢቀያየርም መሰረታዊ 
ተልዕኮውን ሳያዛንፍ መቆየቱንም አስታውሰዋል።  

ኮሌጁ ከሰራዊቱ የሪፎርም ሥራ ጋር በመታየቱ 
የስልጠና አስፈላጊነቱ ታምኖበት የቀደመውን 
ሥርዓተ ትምህርት በማሻሻል ለ12 ኛ ዙር 98 
ሰልጣኞችን ለማስመረቅ መብቃቱን ጠቁመዋል። 

ትግበራው ከፍተኛ ስኬት መሆኑንም ነው 
የገለጹት።  ተመራቂዎቹ ስራቸውን በእቅድና 
በእውቀት መስራትና አመራሩን መደገፍ እንዲችሉ 
የሚያስችል እውቀት እንዲገበዩ መደረጉንም 
አመልክተዋል። 

የተቋሙን ስትራቴጂ እውን ለማድረግና 
ለሠራዊቱ በመገናኛ ሙያ የውጊያ ድጋፍ በጥራትና 

በእውቀት ድጋፍ መስጠት የሚችሉ አመራሮችና 
ባለሙያዎችን ማሰልጠኑንም ነው የተናገሩት።  
አቅምን ከጊዜ ጊዜ በማሳደግ የክፍሎችን የግዳጅ 
አፈጻጸም በማሳደግ ወደ ተሻለ ደረጃ ለማድረስ 
ተልዕኮውን እየተወጣ ይገኛልም ብለዋል።   

የኮሌጁ ምክትል አዛዥ ኮሎኔል ዘሪሁን በቀለ 
በበኩላቸው፤ ኮሌጁ በመገናኛና ኢንፎርሜሽን ሙያ 
የውጊያ ድጋፍ መስጠት የሚችሉ ብቃት ያላቸው 
አመራርና ሙያተኞችን የማፍራት ተልዕኮ እየተወጣ 
እንደሚገኝ ጠቁመዋል። 

ሰልጣኞቹ የተሰጣቸውን የሰው ኃይልና ግብአት 
ተጠቅመው የሚሰጣቸውን ግዳጅ በብቃት መፈጸም 
እንዲችሉ አቅም እንዲያጎለብቱ መደረጉንም 
ተናግረዋል። 

አካላዊ፣ ስነልቦናዊ እና ሞራላዊ አቅም እንዲገነቡ 
የሚያስችል እውቀት መገብየታቸውንና በቂ አቅም 
መገንባታቸውን ተናግረዋል።

ህገ መንግሥቱንና ህገ መንግሥታዊ ሥርዓቱን 
ከማንኛውም ጥቃት የመከላከል አቅም እንዲገነቡ 
የሚያስችል እውቀት መገብየታቸውንም ነው 
የገለፁት።

በተለያየ ጊዜ አደረጃጀቱን በመከለስ በሰኔ 
ወር 2013 ዓ.ም የመገናኛ እና ኢንፎርሜሽን ኮሌጅ 
ተብሎ እንደገና እንዲደራጅ ተደርጓል። በዲግሪ፣ 
በዲፕሎማ፣ መካከለኛ፣ አጭርና የተለያዩ ኮርሶችን 
ጨምሮ ከ1999 እስከ 2014 ዓ.ም በድምሩ አራት ሺ 
252 ሰልጣኞችን ማስመረቁ ታውቋል።

ደረጃውን የጠበቀ ብቁና ተወዳዳሪ የውጊያ 
ድጋፍ መስጠት የሚችሉ የመገናኛ አመራሮችና 
ሙያተኞች የሚያፈራ ኮሌጅ ለማድረግ እየተሰራ 
እንደሚገኝ ተጠቁሟል።  

ስልጠናውን በሬድዮ ጥገና፣ በማዞሪያ ስልክ 
ኦፕሬተር፣ በጄኔሬተር ኦፕሬተር፣ በሞርስ ኦፕሬተር፣ 
በቴሌፎን ኦፕሬተርና በታይፒስት የጀመረው 
የመገናኛና ኢንፎርሜሽን ኮሌጅ የመገናኛ ትምህርት 
ቤት በንጉስ አፄ ኃይለ ስላሴ ዘመነ መንግሥት 
በ1953 ዓ.ም እንደተመሰረተ ይታወቃል።

‹‹መከላከያ ሠራዊት...
ከ1ኛ ገጽ የዞረ



እፀገነት አክሊሉ

የተወለደችው አዊ ዞን  አገው ምድር 
ዳንግላ ነው። እስከ ስምንት ዓመቷ ድረስም 
በተወለደችበት አካባቢ በአያት እጅ የማደግ 
እድሉን አግኝታለች፤ የዛሬ የሕይወት ገጽታ ዓምድ 
እንግዳችን ወይዘሮ መስከረም ተስፋዬ።

ወይዘሮ መስከረም በትውልድ አገሯ 
ላይ በምታድግበት ወቅት እንደ እድሜ 
እኩዮቿ ትምህርት ቤት ሄዶ ፊደል ለመቁጠር 
አልታደለችም። ይልቁንም እድሜዋ ሰባት ዓመት 
ሲደርስ በአገር ባህልና ወግ መሰረት ትዳር 
ትመሰርት ዘንድ ለጋብቻ ተሰጠች።

ጨቅላዋ መስከረምም አብሮ ማደግ 
በሚባለው የአገሩ ባህል መሰረት አግብታ ወደልጁ 
እናት ቤት ሄደች፤ ካገባችው የ15 ዓመት ታዳጊ 
ልጅና ከእናቱ ጋር ኑሮን ተያያዘችው።የእድሜዋ 
ማነስ ስለ ትዳርም ሆነ ስለኑሮ እንድታስብ 
አይፈቅድላትም፤ እሷም ምንም የምታውቀው 
ነገር አልነበረም፤ በዚህም ምክንያት አንድ ወር 
አማቷ (የባሏ እናት ጋር ) በቀጣዩ ወር ደግሞ 
የራሷ ቤተሰቦች ጋር እያለች እንደምንም አንድ 
ዓመት በትዳር አሳለፈች።

እድሜዋ ስምንት ዓመት ሲደርስ ግን አዲስ 
አበባ ይኖሩ የነበሩ አጎቷ ሊጠይቋቸው መጡ፤ 
ባዩትና በሰሙት ነገር ተደናገጡ።" እንዴት 
ይችን አንዲት ፍሬ ህጻን ትድራላችሁ?"  ሲሉም 
ጥያቄ አቀረቡ መልሱ ባህልና ወጋችን ነው ከእሱ 
መውጣት አንችልም ደግሞ አብረው ያድጋሉ 
የሚል ሆነ።  የመስከረምም  የእድሜዋ ለጋነት 
በጣም ስላሳዘናቸው ብሎም ነገ  በመውለድና 
በሌላም ምክንያት በጤናዋ ላይ ሊደርስ 
የሚችለውን ችግር እንዲሁም ብትማር ለራሷም 
ለአገሯም ለቤተሰቧም የምትተርፍ ታዳጊ መሆኗን 
ከግምት ውስጥ አስገብተው ይዘዋት ወደ  አዲስ 
አበባ ለመምጣት ይወስናሉ። እኔ ጋር ሆናም  
ትማራለች ብለው ቤተሰቧን በማሳመን ከትዳሯ 
ያስኮበልሏታል።

አዲስ አበባ ለእሷ እንግዳ፤ ባህል ወግ አኗኗሩን 
የማታውቀው ከተማ ቢሆንም ከእድሜዋ 
ልጅነት የተነሳ አካባቢውን ለመልመድ ሰውን 
ለማወቅና እንዴት መኖር እንዳለባት ለመገንዘብ 
ጊዜ አልወሰደባትም። እናም በአጎቷ ቤት ኑሮን 
ቀጠለች። ነገር ግን መስከረም ከአገሯ ስትመጣ 
ቃል የተገባላትና አዲስ አበባ አጎቷ ቤት የገጠማት 
ነገር የሰማይና የምድር ያህል ተራራቀባት። አጎቷ 
ልጆቻቸውን ያስተምራሉ መስከረም ተማሪ 
የሆኑትን የአጎቷን ልጆች ጠዋት የመሸኘት  ማታ 
የመቀበል  ስራ ትሰራለች። እሷ ግን ትምህርት 
አልተላከችም።

በኋላም አጎቷ የማታ ትምህርት እንድትማር 
ቢልኳትም  የእሳቸው ልጆች ቀን እየተማሩ 
አስተምርሻለሁ ብለው አምጥተው ማታ ተማሪ 
ማለታቸው በጣም ስላስከፋት ትምህርቱን 
እንደማትፈልገው በማናገር ትምህርት ቤት 
ሳትሄድ ቀረች።

"……..ከአገሬ አስተምራታለሁ ብሎ ይዞኝ 
መጥቶ በዚህ መልኩ የማታ ተማሪ ሲለኝ 
በጣም አዘንኩ፤ ተበሳጨሁ፤ በዚህም ከእሱም 
ከባለቤቱም ጋር መጋጨት ሆነ ስራችን ።በዚህም 
ምክንያት ከሰባት ዓመት ቆይታ በኋላ ቤቱን ጥዬ 
ጠፋሁ" ትላለች።

ምንም እንኳን አዲስ  አበባ ላይ   ከአጎቷ 
በስተቀር የምታውቀው የምትጠጋበት ችግሯን 
ነግራው መፍትሔ የሰጣት አንድም ሰው ባታውቅም 
አጎቷ ቤት ግን ከዛ በላይ መኖር ስላቃታት ዝም 
ብላ ጎዳና ስለመውጣቷ ትናገራለች።ፈጣሪ ጥሎ 
አይጥልምና መስከረም እንደከፋት ጎዳና ወጥታ 

ገጽ 6

የሕይወት ገጽታ 
            አዲስ ዘመን   እሁድ መስከረም 6 ቀን 2016 ዓ.ም

ማህበራዊ

ወደ ገጽ 7 ዞሯል

በመገረም ትናገራለች።
መስከረም ከእህቱ እንዲሁም ከሌሎች 

ቤተሰቦቹ ጋር መስማማት ባትችልም የመጀመሪያ 
ልጇን ግን እዛው በሰላም ተገላገለች ፤ ነገር ግን 
አሁንም ስላልተቻቻሉ  በወለደች በ14 ቀኗ ልጇን 
ይዛ ከቤት ወጥታ አዲስ አበባ ገባች።

"…….አዲስ አበባ መጀመሪያ የዳረችኝ ሴት 
ጋር የ14 ቀን ልጄን ይዤ መጣሁ፤ ነገር ግን እሷ 
ከነልጄ የመቀበል ፍላጎት ባለማሳየቷ ቀደም 
ብዬ የማውቃት  ጓደኛዬ ጋር በመሄድ ችግሬን 
ነገርኳት፤ እሷም ከነልጅሽ ቀጥረው የሚያሰሩ 
ሰዎች አይጠፉም ብላ ሰው ቤት በሰራተኝነት 
አስገባችኝ " ትላለች።

መስከረም ከነልጇ የሚቀጥሯት ሰው 
በማግኘቷ ተደሰተች ።አዲስ አበባ ቤላ አካባቢ 
ያገኘችው ቤትም ከብቶች ያሉበት በመሆኑ 
የእነሱን ቤት ማጽዳት፣ አዛባ መዛቅና መጠፍጠፍ  
እንዲሁም ሌሎች የማዕድ ቤት ስራዎችን መስራት 
ደግሞ ኃላፊነቶቿ ነበሩ።

"……..በወቅቱ የ14 ቀን ልጅ ይዤ ስራ ማግኘቴ 
በጣም ነበር ደስ ያለኝ ፤ ስራ የቀጠሩኝንም ሰዎች 
ያልኳቸው  ልጄን አትበድሉብኝ እንጂ እኔ ለአንድ 
ዓመት ያህል  ምንም ዓይነት ደመወዝ አልጠይቅም 
ነበር። እነሱም በዛ መሰረት ስራውን ማሰራት 
ጀመሩ። እኔም ልጄን እያጠባሁ ስራውንም 
እየሰራሁ ነበር የምውለው።በወቅቱ እኔ ልጎዳ 
እንጂ ልጄ ግን በጣም ጥሩ ሁኔታ ላይ ነበር።" 
ትላለች።

ነገር ግን መስከረም ልጇ በደንብ እንዲያዝላት 
ብቻ በማሰብ ስራ ስራዋን በምትልበት ጊዜ 
ያላስተዋለችው ወይም ያልተረዳችው ነገር ነበር፤ 
ይኸውም የቤቱ ባለቤት የኤች አይ ቪ ቫይረስ 
ታማሚ መሆኑን ነው፤ ይህንን አለማወቋ ደግሞ 
ለእሷም ለልጇም ተገቢውን ጥንቃቄ እንዳታደርግ 
አደረጋት።

አሁንም ስራዋን ከመስራት አልተቆጠበችም። 
ነገር ግን ልጇ የስድስት ወራት እድሜው ላይ 
ሲደርስ ሰውነቱ ሽፍታ ማውጣት ጀመረ፤ እናት 
መስከረምም በሁኔታው ግራ ተጋባች የንጽህና 
ችግር ነው እንዳትል እሷ ተጎድታም ቢሆን ልጇን 
በንጽህና ነው የያዘችው ፤እሷ አትመገብ  ይሆናል 
እንጂ ልጇ  እንዲራብባት ፍጹም አልፈቀደችም፤ 
ይህ እንዳለ ሆኖ ግን የልጇ ጤና እያሳሰባት  
የተለያዩ የህመም አይነቶችና ለውጦችንም 
እያስተዋለችበት መምጣቷ ግን አልቀረም።

"……ልጄን በምችለው ሁሉ ራሴን ጎድቼ በጥሩ 
ሁኔታ ከመያዜ የተነሳ የሚያየው ሰው እንኳን 
ይህማ የአንቺ ልጅ አይደለም ይሉኛል። ጡቴን 
እያጠባሁት እያዩ ሰርቀሽ ነው ሁሉ የሚሉኝ 
ነበሩ። ነገር ግን ህመሞቹ እየበዙ ሲሄዱ ወደጤና 
ተቋም ወሰድኩት እነሱም መርምረውት ቫይረሱ 
በደሙ ውስጥ እንዳለ ነገሩኝ። ይህንን መስማት 
ለእኔ ቀላል አልነበረም "ትላለች።

መስከረም ከልጇ አባት ጋር ከተለያየችና 
ልጇን ይዛ ወጥታ በሰው ቤት በስራ ተጠምዳ 
ከማሳደግ ውጪ አንድም ቀን ጾታዊ ግንኙነት 
ከማንም ጋር ኖሯት ስለማያውቅ ይህ በልጇ ላይ 
የሰማችው በሽታ ምንጩ ከየት እንደሆነ ግራ 
ገባት። ሀኪሞቹም እሷም ተመርምራ ራሷን ማወቅ 
እንዳለባት ሲነግሯት አላቅማማችም ውጤቷም 
ከልጇ ጋር ተመሳሳይ ነበር። ኋላ ላይ ግን የበሽታው 
ምንጭ አሰሪዋ መሆኑን ቆይታ ተረዳች። ቫይረሱ 
ደግሞ ወደእሷና ወደልጇ የሄደበት ምክንያት  
የጥንቃቄ ጉድለት መሆኑንም አወቀች።

"……ከልጅነቴ ጀምሮ በችግር ባድገም ያን ያህል 
ግን መጥፎ ተግባራት ላይ አልሄድም ነበር። ሰርቼ 
ራሴን ለማስተዳደርም ከፍ ያለ ጥረትን ሳደርግ 

  ቤት ለእንቦሳ

አልቀረችም አንዲት የማታውቃትን ሴት አገኘች፤ 
ሴትየዋም በቤት ሰራተኝነት እንደምትቀጥራት ነግራ 
ወደቤቷ ወሰደቻት።

በሴትየዋ ቤትም በጥሩ ሁኔታ ተይዛ ልክ እንደ 
ልጅ እያየቻት ለብዙ ዓመታት አብራት እንድትኖር 
ሆነ። በዚህ መካከል መስከረም የራሷን ኑሮ መኖር 
ስላማራትና ትዳር መያዝም እንዳለባት ስላሰበች ይህንን 
ሀሳቧን ከመሬት ላነሳቻት አሰሪዋ ነገረቻት፤ አሰሪዋም 
ደስ እያላት ልክ እንደልጇ አድርጋ በመዳር ጎጆ 
እንድትቀልስ አገዘቻት። 

"…….ሁሌም የሚገርመኝ ነገር አጎቴ እንደልጄ 
አስተምራታለሁ ብሎ ቢያመጣኝም የገጠመኝ ነገር 
ፍጹም የተለየ ነበር፤ ነገር ግን የማታውቀኝ ሴትዮ 
ሰውነቴን ብቻ አስባ ከዘመድ በልጣ እንደልጇ 
አድርጋ ጎጆ እንድመሰርት አገዘችኝ። በዚህም ትዳር 
ለመመስረት በቃሁ" በማለት ትናገራለች።

መስከረም ትዳር መስርታ ከአዲስ አበባ በቅርብ 
ርቀት ላይ ወደምትገኘው የጫንጮ ከተማ ነበር 
የሄደችው። እዛም ጠላ እየጠመቀች፣ ፈጣን ምግቦችን 
ሰርታ እያቀረበች ጎጆዋን ባለቤቷን መደገፍ ጀመረች። 
ነገር ግን መስከረም የባለቤቷ ቤተሰቦች ጎረቤቶቿ 
መሆናቸው ብዙም ምቾት ሳይሰጣት ቀረ በተለይም 
የመጀመሪያ ልጇን ከጸነሰች በኋላ ከባለቤቷ እህት ጋር 
በረባ ባልረባው መጋጨት ሆነ ስራቸው።

"…..በወቅቱ በጣም ልጅነት ያጠቃኝ ስለነበር 
አንዳንድ ነገሮችንም ማገናዘብ አልቻልኩም ፤ ከእህቱ 
ጋር በሆነ ባልሆነው ነበር የምንጣላው፤ መጣላቴም 
በቤቴ በኑሮዬ ላይ የሚያደርሰውን ተጽዕኖ ምንም 
አላውቀውም ነበር" በማለት ዛሬ ላይ ቆማ ስታስበው 

መቼ ነው ያጠብኩትን ልብስ ለብሼ 
ከሰው የምቀላቀለው  እል ነበር 

የሕይወት ገጽታ
ማህበራዊ  

አዲስ ዘመን   እሁድ መስከረም 6 ቀን 2016 ዓ.ም

ከገጽ 6 የዞረ

  ቤት ለእ...
ነው የኖርኩት። ትዳርም መስርቼ ሳይሳካልኝ 
ሲቀር ልጄን ለማሳደግ የነጻ አገልግሎት ለመስጠት 
ነው ሰው ቤት የገባሁት እናም ስለ ቫይረሱም 
ሆነ ስለመምጫ መንገዱ ያን ያህል ግንዛቤ 
አልነበረኝም። በሌላ በኩል ደግሞ ታሞ ተጎድቶ 
ያለን ሰው ሳይ ፍጹም አያስችለኝም መጠየፍ ብሎ 
ነገርም አልፈጠረብኝም። አሰሪዬም በየጊዜው 
ይታመም ነበርና እሱን ማጠብ መንከባከብ 
ማጸዳዳት ሁሉ ስራዬ ነበር። ይህንን ሳደርግ ግን 
አንድም ቀን ጥንቃቄ አድርጌ አላውቅም።ስለ 
ሁኔታውም የነገረኝ የቤተሰብ አባል የለም ።እናም 
ከራሴ አልፌ ህመምን በልጄ ላይ አመጣሁ 
" በማለት ከፍ ባለ ሀዘን ውስጥ ሆና ሃሳቧን 
ትገልጻለች።

መስከረም የደረሰባት ችግር ሳታስበው 
የገባችበት በሽታ በጣም አስደነገጣት። አሰሪዋ 
ደግሞ ጤና ተቋም ሄዳ እሷም ልጇም ላይ 
ቫይረሱ መተላለፉን እንደሰሙ ሲያውቅ በጣም 
ተናደደ በዚህም ከምሽቱ 2 ሰዓት ልጇን አዝላ 
ከቤቱ እንድትወጣ አደረጋት፤ ልጇ ደግሞ ከኤች 
አይቪ ቫይረስ በተጨማሪ የነርቭ እንዲሁም 
የስኳር በሽታ ታማሚ በመሆኑ መስከረም ብዙ 
ተፈተነች።

"……..ከሁሉም በላይ ልጄ ከፍ ሲል የነርቭ 
ታማሚ ሆኖ ሳገኘው ደግሞ ነገሮች ይበልጥ 
ተወሳሰቡብኝ ወገቡ ቀና አይልም እግሩም 
አይቆምም እጁም አይሰራም ነበር፤ አሁንም 
ልጄን ማዳን አለብኝ በማለት ደጋግ ሰዎችን 
በማስቸገር እነሱም ሁኔታችንን አይተው 
በማዘን አዲስ ሕይወት ሆስፒታል የምሄድበትን 
መንገድ አመቻቹልኝ እዛም ልጄ ለወር ያህል 
ተኝቶ ህክምናና ስፖርት እንዲያገኝ ከሆነ በኋላ 
በመጠኑም ቢሆን ከችግሩ ዳነልኝ " ትላለች።

 መስከረም ከምትሰራበት ቤት ከወጣች በኋላ 
ኑሮዋን ለመግፋት የተሻለ ነገርን ለማግኘት ብሎም 
ልጇን ለማሳደግ ስትል ሌላ ትዳር መሰረተች 
።ባለቤቷም የአገር መከላከያ ሰራዊት አባል የነበረ 
ሲሆን ሁለተኛ ልጇን እንደወለደች ለሰላም 
ማስከበር ወደላይቤሪያ እንደሄደ ሳይመለስ 
ቀረ።የእድል ጉዳይ ሆኖ ደግሞ እድሜው 
ለጡረታ ባለመድረሱ ልጇን የምታሳድግበት ነገር 
አጣች።ይህ ሁኔታ ለመስከረም በእንቅርት ላይ 
ጆሮ ደግፍ ይሉት አይነት  ሆነባት።

መስከረም በሕይወቷ ብዙ ያገዟት ሰዎች 
ያሉ ቢሆንም ስሟን፣ ስራዋን፣አድራሻዋን 
የማታውቃት ሴት ግን ልጇን ከማሳከም ጀምሮ 
እስከ አሁንም በሕይወት እንዲቆዩ ብዙ ነገሮችን 
እንደምታደርግላቸው ትናገራለች።ለዚህ ደግነቷም 
ፈጣሪ ዋጋዋን እንዳይነሳት እጸልያለሁ ትላለች።

ዳግማዊ ሚኒሊክ ሆስፒታል አካባቢ መኖር 
ጀመረች፤ ነገር ግን አካባቢው ላይ ትንሽ ጊዜ 
ከቆየች በኋላ በቀጥታ አዋሬ አካባቢ ለስሙ 
ቤት የሆነ ማደሪያ ቀበሌው ሰጥቷት መኖር 
ቀጠለች ።የምትኖርበት ቤት ግን ከደጅ ያልተናነሰ 
የመጸዳጃ ቤት ትቦ በውስጡ የሚያልፍ ለመኖር 
አይደለም በአካባቢው ላይ ለማለፍ  እጅን 
አፍንጫ ላይ ለመጫን  የሚያስገድድ እንደነበር 
ትናገራለች ።

ቤቱ ስሙ ቤት ይሁን እንጂ በውስጡ 
የሚያልፈው የመጸዳጃ ፍሳሽ ጠዋት የታጠበን 
ልብስ ለማታ የሚያሸት፣ምንም እሳት በቤት 
ውስጥ ሳይነድ እንደ ወይራና እጣን የመሳሰሉ 
ነገሮች ሳይጨሱ 30 ደቂቃ ከተቆየ ሽታው አፍኖ 
ሊገድል የሚደርስ፤  እንደ ቤት ደጃፉ ላይ ወጣ 
ብሎ መቆምም ሆነ መቀመጥ የማይታሰብበት  
ማታ ሲተኙ ልክ አንደ ቀኑ ሁሉ እሳት አያይዘው 
እጣንና ወይራ እያጨሱ መተኛትን ግድ የሚል 

ነበር። ዝናብ ጠብ ሲልም በየአቅጣጫው 
የሚወርደው ውሃ ላስቲክ የሚያስለብስ ከመሆኑ 
የተነሳ  ጎዳና ከማደር ይሻላል  በሚል የሚኖርበት 
አንጂ ቤት የሚለውን መጠሪያ ስም የሚያሟላም 
አልነበረም ትላለች።

ይህም ቢሆን ግን መጠጊያ የሌላቸው 
መስከረምና ሁለት ልጆቿ ለሰባት ዓመታት 
ኖረውበታል።ችግሩን ሁሉ ተቋቁመው አልፈውም 
እዚህ ደርሰዋል። መስከረም ሁሌም ቢሆን ቤቷ  
ሰው ገብቶ ቡና የሚጠጣበት የሚጨዋወትበት 
አለመሆኑ፤ ከምንም በላይ ልቧን ይነካው ነበር። 
አብዝታም ወደፈጣሪዋ ትጣራ ነበር፤ መቼ ነው 
ያጠብኩትን ልብስ ለብሼ ከሰው የምቀላቀለው 
ብላም ታዝን ነበር፤  ከሀዘኗ የተነሳም ተስፋ 
በመቁረጥ በምድር ላይ ይገላል ብላ ያሰበችውን 
ነገር ሁሉ አድርጋለች።አደንዛዥ እጾችን 
ተጠቅማለች። ጠጥታለች ፤ ጫት ቅማለች ፤ ብቻ 
ብዙ ነገሮችን አድርጋለች።ድብድብም ስራዋ ነበር። 
የልጆች እናት ብትሆንም ኖሬም ምንም የተለየ ነገር 
አላደርግላቸውም ስለዚህ ብሞት ይሻላል በማለት 
ያልተገቡ ነገሮችን ሁሉ አድርጋለች።

 ሀዘኗ ግን  በዛው ይቀጥል ዘንድ ፈጣሪ 
አልፈቀደም፤  ልመናዋም ከዳመና በታች አልሆነም። 
ይልቁንም ጩኸቷ ተሰምቶ የኢፌዴሪ ጠቅላይ 
ሚኒስቴር ዶክተር ዐቢይ አሕመድን ልኮም ኑሮዋን 
ቀየረው፤ ዛሬ መስከረም በቤት በኩል የነበረባት 
ችግር ሙሉ በሙሉ  ተቀርፏል፤  ዛሬ ቤቷ ጽዱ 
ነው፤ ዛሬ ቤቷ ማንም ቢመጣ አትሳቀቅም፤ እሳት 
አንድዶ ወይራ እያጨሱ መተኛት ታሪክ ሆኗል፤ 
ልጆቿም በጣም ደስተኛ ሆነውላታል።

መስከረም ስሙ ቤት ይባል እንጂ ብዙ ጉድ 
ከተሸከመው የመፀዳጃ ቤት ፍሳሽ በውስጡ 
ከሚያልፈው፤ ጣሪያው ወንፊት ሆኖ ኮከብ 
ከሚያስቆጥረው ቤት ወጥታለች ።ዛሬ ዝናብ 
ሲጥል ላስቲክ ለብሳ አትተኛም። በጠቅላላው 
ታሪኳ ተቀይሯል።

 መስከረም  ቤቱ ፈርሶ በአዲስ መልክ ይሰራል 
የሚል ዜናን ስትሰማ ከመደሰቷ የተነሳ ጭንቀት 
ሁሉ ይዟት እንደነበር ታስታውሳለች ፤ ዳግመኛ 
መወለድ እኮ ነው የምትለው መስከረም "……
ሰው እንኳን ቤቴ ገብቶ እንደምንአደርሽ ሊለኝ 
በበሬ ላይ እንኳን ሲያልፍ አፍና አፍንጫውን 
ሸፍኖ ነበር። እኔ ግን እኖርበታለሁ ፤ ዛሬ ማንም 
ቤቴ መጥቶ እንዴት ነሽ ይሉኛል፤ ከእንዴት 
ነሽ አልፈውም ለልጆችሽ ላንቺ ምን እናድርግ 
ብለውም ይጠይቁኛል፤ አሁን ቤት ከሰው እኩል 
አድርጎኛል" በማለት ትናጋራለች።

"……እኔ ከእናቴ  ሆድ ከወጣሁ ጀምሮ  
ምቾትን አላውቀውም ዛሬ ላይ ግን ታሪክ ተቀየረ  
ዛሬ ቤት አለኝ ልጆቼ ጥሩ ቤት ውስጥ ያድራሉ፤ 
አይሸታቸውም ጉንፋን የለም ብቻ በአጠቃላይ 
እኛን ያየ ፈጣሪ ሌሎቹንም ይይልኝ" በማለት 
ትናገራለች።

መስከረም ከቫይረሱ ጋር አብራ እንደምትኖር 
የማትደብቅ በመሆኗ አሁን ላይ ቤት ውስጥ ቀጥሮ 
በተመላላሽ እንኳን የሚያሰራት ሰው ባለማግኘቷ 
ከወንዶቹ እኩል እየተሸከመች ከሰልና አንዳንድ 
ነገሮችን እየሸጠች ነው ልጆቿን የምታስተዳድረው።

"……እኔ ራሴን አልደብቅም፤ ከቫይረሱ ጋር 
እንደምትኖር እናገራለሁ ፤ ይህ ግን በሰዎች ዘንድ 
ተቀባይነትን አሳጥቶኛል፤ እኔን ቀጥሮ በቤቱ 
በተመላላሽነት ማሰራት ቀርቶ  አብሬያቸው ቡና 
እንድጠጣ እንኳን የሚፈልጉ ጥቂቶች ናቸው። 
ስለዚህ ወንዶች የሚሰሩትን ሸክም እየሰራሁ 
እኖራለሁ ።ፈጣሪም አግዞኝ መድሃኒቴን 
እየወሰድኩ ፍጹም ጤነኛ ነኝ " በማለት 
ትናገራለች።

መስከረም በዚህን ያህል ደረጃ ሰዎች 
ቢያገላትም እሷ ግን በሚያመቻት ቀንና ሰዓት 
በተለያዩ ሆስፒታሎች ውስጥ በመሄድ እሷን 
መሰል ታመው የአልጋ ቁራኛ የሆኑ ሰዎችን 
በበጎ ፍቃደኝነት ታግዛለች፣ ትረዳለች፣ ልምዷን 
ታካፍላለች፤  በዚህ ተግባሯም ብዙ ወዳጆችን 
አፍርታለች።በርካቶችም ለመልካምነቷ ሲሉ ብዙ 
ነገሮችን እንደሚያግዟትም ታብራራለች።

መልዕክት 
መስከረም ዛሬ ላይ ከወደቀችበት ተነስታለች 

ዛሬ ላይ በጠቅላይ ሚኒስትሩ በተደረገ ድጋፍ ቤት 
ተሰርቶላት ደስተኛ ሆናለች።ነገር ግን  ታማሚ ልጅ 
ይዛ እሷም ታማሚ ሆና ያሰበችውን ሰርታ እየኖረች 
ባለመሆኑ የእለት ጉርሱም ያስጨንቃታል። በዚህ 
ልክ ብትጨነቅም የሰውን እጅ መጠበቅ ደግሞ 
አትፈልግም። ከዛ ይልቅ ዘላቂ እርዳታን በተለይም  
የልብስ ማጠቢያ ማሽን አግኝታ ቤቷ ቁጭ ብላ  
ብትሰራ ምኞቷ ነው።።

ፈጣሪ ይመስገን እስከ አሁን ከልጄ ህመም በቀር 
እኔ ምንም የሚያመኝ ነገር የለም። መድሃኒቴንም 
በአግባቡ እየወሰድኩ ነው የምትለው መስከረም 
ሁሌ የሰው እጅ ጠባቂ ከመሆን ሰርቼ ለልጆቼና 
ለእኔ የእለት ጉርሳችንን የማገኝባትን መንገድ 
ቢፈጠርልኝ  ስትልም ወደ ደጋግ ኢትዮጵያውያን 
እጆቿን ትዘረጋለች።

መስከረም ስሙ ቤት ይባል እንጂ ብዙ ጉድ 
ከተሸከመው የመፀዳጃ ቤት ፍሳሽ በውስጡ 
ከሚያልፈው፤ ጣሪያው ወንፊት ሆኖ ኮከብ 
ከሚያስቆጥረው ቤት ወጥታለች። ዛሬ 
ዝናብ ሲጥል ላስቲክ ለብሳ አትተኛም። 
በጠቅላላው ታሪኳ ተቀይሯል



    አዲስ ዘመን    እሁድ መስከረም 6 ቀን 2016 ዓ.ም

ባህልና ቱሪዝም 
ኢኮኖሚ

ገጽ 8 

ዋለልኝ አየለ

በአፋር ባህላዊ መገለጫዎች ላይ በርካታ ጥናታዊ 
መዛግብት አሉ፤ በርካታ ውይይቶች ተደርገዋል። 
ብዙ የሬዲዮና ቴሌቪዥን ፕሮግራሞች ተሰርተዋል። 
አንዳንዶቹ ደግሞ ፕሮግራሞቻቸውን በአፋር ባህላዊና 
ተፈጥሯዊ ስሞች ሰይመዋል። ጋዜጦችና መጽሔቶች ብዙ 
ጽፈዋል። ይህ ሁሉ የሆነው የአፋር ባህል ብዙ አስደናቂ 
ነገሮች ስላሉት ነው። ከእነዚህ ውስጥ ደግሞ አንዱ ዳጉ 
ነው። ዳጉ ረጅም እና ብዙ ራሱን ችሎ የሚዘረዘር ስለሆነ 
በሌላ ጽሑፍ ካልሆነ ተቀንጭቦ የሚተው አይደለም።

ስለአፋር ሲነሳ አንድ ተደጋግሞ የሚገለጸው ነገር 
‹‹አፋር እንኳን ሰዎቹ ግመሎች የኢትዮጵያን ባንዲራ 
ያውቁታል›› የሚለው ነው። አፋር ውስጥ የኢትዮጵያ 
መልክ ይገኛል። አፋር ኢትዮጵያ ብቻ ሳትሆን ዓለም ናት፤ 
ምክንያቱም የሰው ልጅ ዝርያ መገኛ አፋር ነው። የልዕለ 
ኃያሏ አሜሪካ ፕሬዚዳንት የነበሩት ባራክ ሁሴን ኦባማ 
ሉሲን በጎበኙበት ወቅት ‹‹ለካ ሁላችንም ኢትዮጵያዊ ነን›› 
ያሉት አይዘነጋም። ይህቺ የሰው ልጅ መገኛ የሆነች ሉሲ 
የተገኘችው አፋር ነው፤ አፋር የድንቅ ተፈጥሮ ባለቤት 
ነው። 

አፋር የድንቅ ተፈጥሮ ብቻ ሳይሆን የድንቅ ሰው 
ሰራሽ ባህሎችና ጽኑ ስነ ልቦና ባለቤትም ነው። አፋር 
በሀቀኝነት ይታወቃል። በዚህ ጉዳይ ላይ በርካታ 
ገጠመኞችን አንብቤ አውቃለሁ። አፋር ውስጥ ዕቃ 
የጣለ ሰው በየትኛውም ጊዜ ቢሄድ ያገኘዋል እየተባለ 
ይነገራል። ይሄ መገለጫቸው ነው። 

በአጠቃላይ አፋር ውስጥ ለመላው ኢትዮጵያ ብቻ 
ሳይሆን ለዓለም ምሳሌ ሊሆኑ የሚገባ፣ ለዓለም ባህል 
ሊሆኑ የሚገባቸው ባህሎች አሉ። የዛሬዎቹ ዓለም አቀፍ 
የመገናኛ ብዙኃን አውታሮች ከመፈጠራቸው በፊት 
የመረጃ ማግኛ መንገድን ያስተዋወቀ ባህል ያለው ሕዝብ 
ነው።

እነዚህ ሁሉ የአፋር ባህሎች በተለያየ መንገድ ሲጠኑ 
እና ውይይት ሲደረግባቸው ቆይቷል። አሁን ግን በአንድ 
ማዕከል ሥር ሆነው ራሳቸውን ችለው የባህልና አገር 
በቀል ዕውቀት የምርምር ማዕከል ሊሆኑ ነው። በእነዚያ 
አገር በቀል ዕውቀቶች ውስጥ ለሥልጣኔ መነሻ የሆኑ 
ነገሮች ይገኛሉ። 

ባለፈው ዓመት መጨረሻ (ባሳለፍነው ሳምንት 
ማለት ነው) ጳጉሜን 2 ቀን 2015 ዓ.ም የሠመራ 
ዩኒቨርሲቲ ያስገነባው እና በዚያው በዩኒቨርሲቲው ውስጥ 
የሚገኘው የባህል ማዕከል ተመርቋል። የማዕከሉ ስያሜ 
‹‹ሬዶ የባህልና አገር በቀል ዕውቀቶች የምርምር ማዕከል›› 
የሚል ነው። ማዕከሉ የተሰየመው የአፋርኛ ቋንቋ እና 
የአፋር ባህል አጥኚ እና አስተዋዋቂ በነበሩት የክብር 
ዶክተር ጀማል አብዱልቃድር ሬዶ መታሰቢያ ነው። 
የአፋርኛ ቋንቋን ያጠኑ፣ በአፋርኛ ቋንቋ መጻሕፍትን 
የጻፉ፣ በተለያየ ቋንቋ የተጻፉ መጻሕፍትን ወደ አፋርኛ 
ቋንቋ የተረጎሙ፤ በአጠቃላይ በአፋር ታሪክ፣ ባህልና 
ቋንቋ ላይ ምርምር ሲያደርጉ በነበሩት የአፋር ባለውለታ 
የምርምር ማዕከሉ ተሰይሟል። 

በማዕከሉ የምረቃ ሥነ ሥርዓት ላይ የአፋር ክልል 
ርዕሰ መስተዳድር አቶ አወል አርባ ተገኝተዋል። ርዕሰ 
መስተዳድሩ በመድረኩ ላይ እንደገለጹት፤ የአፋር ክልል 
ኢትዮጵያን ከጎረቤት አገራት ጋር የሚያስተሳስር ነው። 
የአፋር ሕዝቦች ታሪክ፣ ባህልና አገር በቀል ዕውቀት 
የሚጠናበት ይህ የምርምር ማዕከል ኢትዮጵያን ከጎረቤት 
አገራት ጋር በሰላምና በፍቅር ይበልጥ እንድትተሳሰር 
የሚያደርግ ነው። ምክንያቱም በመድረኩ ላይ የተገኙት 
የጎረቤት አገራት የባህል ልዑካን ቡድን አባላት የሚጋሩት 
ባህል ስላለ ነው። ለጎረቤት አገራት የልዑካን ቡድኖች 
‹‹የባህል ማዕከሉ ተጠናቆ መመረቅ የእናንተም ደስታ 
ነው›› ያሉት አቶ አወል አርባ፤ በባህልና ምርምር ማዕከሉ 
ውስጥ የጎረቤት አገራት ባህሎችም እንደሚጠኑበት 
ተናግረዋል።

በምረቃ ሥነ ሥርዓቱ ላይ የጅቡቲ እና ኤርትራ 
ልዑካን ቡድኖች ተገኝተዋል። የተለያዩ ባህላዊ 
ትርዒቶችም ቀርበዋል፤ የተለያዩ ምሁራን አፋርና 
አካባቢውን የተመለከቱ ታሪካዊና ባህላዊ የጥናት 
ውጤቶችን አቅርበዋል። የታሪክ ባለሙያው ፕሮፌሰር 
ፍቅሬ ቶሎሳ በአፋርና አካባቢው ላይ ያተኮረ ጽሑፍ 
አቅርበዋል። የአዲስ አበባ ዩኒቨርሲቲ የጥናትና ምርምር 
ተቋም ተመራማሪ ረዳት ፕሮፌሰር አሕመድ ዘካሪያ 
በአፋር ባህልና ታሪክ ላይ ያተኮረ ጽሑፍ አቅርበው 

ተናግረዋል። 
የሠመራ ዩኒቨርሲቲ የሕዝብና ዓለም አቀፍ ግንኙነት 

ዳይሬክቶሬት መረጃ እንደሚያመለክተው፤ የተለያዩ 
ቅርሶችን ወደ ማዕከሉ የማስገባት ሥራ በመገባደድ 
ላይ ነው። የኢትዮጵያ ፕሬስ ድርጅት ዝግጅት ክፍል 
በቦታው ተገኝቶ እንዳስተዋለው የአፋርን ባህልና 
ትውፊት የሚያሳዩ መገለጫዎች በማዕከሉ በር ላይ፣ 
ግቢ ውስጥ እና በአጠቃላይ በማዕከሉ ዙሪያ ይታያሉ። 
የአፋር ባህላዊ ጎጆ፣ የአፋር መገለጫ የሆነው ጊሌ፣ የአፋር 
መገለጫ የሆነችው ግመል በሩ ላይ እና በግቢው ውስጥ 
ለእይታ ቀርበዋል። ጊሌ የማዕከሉ በር አናት ላይ በትልቁ 
ተሰርቶ ይታያል።  ወደ ስብሰባ አዳራሹ መግቢያ በር ላይ 
ያለችው  የግመል ምስል በአካል የቆመች እንጂ በምሥል 
የተሰራች አይመስልም። ጎጆዎቹ በትክክልም በአካል 
የተሰሩ ናቸው። ከውስጣቸው የአፋር መገለጫ የሆኑ 
ምልክቶች ይታያሉ። የምርምር ማዕከሉ የስብሰባ አዳራሽ 
የአፋርን አየር ንብረት ያማከለ የአየር ማቀዝቀዣዎች 
(ቬንትሌተር) ያሉት ነው። በአዳራሹ ውስጥ በስክሪን 
እና በወረቀት ምስሎች የአፋርን ተፈጥሯዊና ሰው ሰራሽ 
ገጽታዎች የሚያሳዩ ምስሎች ይታያሉ።

ወደ ዩኒቨርሲቲው የሕዝብና ዓለም አቀፍ ግንኙነት 
ዳይሬክቶሬት መረጃ ስንመለስ፤ ሠመራ ዩኒቨርሲቲ 
በቱሪዝም የልዕቀት መስክ ላይ እየሰራ ይገኛል። 
ለሚሰራው የቱሪዝም የልዕቀት ሥራ ይህን የምርምር 
ማዕከል ያቋቋመ ሲሆን በአፋር ሕዝብ ታሪክና ባህል ላይ 
ምርምር ለሚያደርጉ አገር አቀፍ እና ዓለም አቀፍ ከፍተኛ 
የትምህርት ተቋማት ከፍተኛ ሚና ይኖረዋል። 

‹‹ማህበረሰቡን እናገለግላለን›› የሚል መሪ ቃል 
ያለው የሠመራ ዩኒቨርሲቲ ሦስት የልዕቀት ማዕከላት 
አሉት። አርብቶ አደር ግብርና፣ የሥነ ምድር ሳይንስ እና 
ቱሪዝም ናቸው። ዩኒቨርሲቲው ቱሪዝምን እንደ አንድ 
የከፍተኛ ትምህርት ተቋም የልዕቀት ማዕከል አድርጎ 
የያዘ ሲሆን ከተለያዩ አካላት ጋር በመሆን የአፋር ክልል 
የሚታወቅባቸውን የተፈጥሮና ሰው ሰራሽ መስሕቦች 
ቀዳሚ የቱሪስት መዳረሻ እንዲሆኑ፣ በዚህም ሕብረተሰቡ 
ተጠቃሚ እንዲሆን ይሰራል። 

ማዕከሉ የባህላዊ ተውኔቶችና ቴአትር ክፍሎችን 
ጨምሮ በርካታ ክፍሎች ያሉት ሲሆን ከእነዚህ ክፍሎች 
ሰፊ የሚባለው የሚዳሰሱ ቅርሶች የሚገኙበት ክፍል 
ነው። በዚህ ክፍል ውስጥ ከጎረቤት አገራት ኤርትራ እና 
ጅቡቲ፣ እንዲሁም ከግብጽና ቱርክ የአፋር ታሪክና ቅርስ 
የሆኑ ቅርሶች ተሰብስበው የሚገኙበት ነው። እነዚህም 
የባህል አልባሳት፣ ከእንጨት፣ ከቆዳ እና ከብረት የተሰሩ 
ባህላዊ መገልገያ ቁሳቁሶች፣ ባህላዊ የመዋቢያ ቁሶች፣ 

የአፋር መልክ የሚታይበት የባህል ማዕከል

ውይይቶች ተደርገዋል። ምሁራኑ እና አስተያየት ሰጪዎች 
እንደገለጹት፤ የባህል ምርምር ማዕከሉ መቋቋም ለአፋር 
ባህል መበልጸግ ትልቅ ሚና ይኖረዋል።

የሠመራ ዩኒቨርሲቲ ፕሬዚዳንት መሀመድ ዑስማን 
እንደገለጹት፤ የሠመራ ዩኒቨርሲቲ ከተለያዩ የዘርፉ 
ምሁራን ጋር በመሆን ማዕከሉን ለምርምር ያውለዋል። 
የባህልና አገር በቀል እውቀቶች ጥናት ማዕከሉ በውስጡ 
በርካታ ቅርሶችን የያዘ ሙዚየም፣ ባህላዊ ትውፊቶች 
የሚቀርቡበት አዳራሽ እና ለጥናት ማጣቀሻ የሚሆኑ 
መጻሕፍትን የያዘ ቤተ መጻሕፍ ያለው ነው። ባህልን 
ጠብቆ ከማቆየት ባሻገር፣ ዩኒቨርሲቲው ለሚሰራቸው 
ዘርፈ ብዙ የባህል፣ ቱሪዝም እና ሀገር በቀል እውቀቶች 
ጥናት የልዕቀት አካል በመሆን እንደሚያገለግል 

ባህላዊ የጦር መሳሪያዎች የመሳሰሉት ናቸው። 
ዩኒቨርሲቲው የባህል ምርምር ማዕከሉን 

ከማስገንባትም በተጨማሪ በቱሪዝም ልዕቀት ላይ ከአፋር 
ክልል ባህልና ቱሪዝም፣ ከኢትዮጵያ ቱሪዝም ማሰልጠኛ 
ኢንስቲትዩት እና ከብሔራዊ ሙዚየም ጋር በመተባበር 
የቱሪዝም መድረኮችን በማዘጋጀት ይሰራል ተብሏል። 

ሬዶ የባህልና አገር በቀል ዕውቀቶች ማዕከል 
በተመረቀ ዕለት 12 መጻሕፍት ተመርቀው ለንባብ 
ቀርበዋል። መጻሕፍቱ በአፋር ታሪክ፣ ባህልና ባለውለታ 
ሰዎች ላይ የሚያተኩሩ ናቸው። መጻሕፍቱ የተጻፉት 
ለጊዜው በአፋርኛ እና ጥቂቶች ደግሞ በአረብኛ ቋንቋዎች 
ሲሆን በቀጣይ በሌሎች ቋንቋዎች ይተረጎማሉ ተብሏል። 
እያንዳንዱ የአፋር ባህል የየራሱ መጽሐፍ ይወጣዋል 
ቢባል ማጋነን አይሆንም፤ ለዚያውም በአንድ መጽሐፍ 
መግለጽ ከተቻለ ነው። ታሪክ እና ባህሎቻችን በዓመት 
ወይም በወራት አንድ ጊዜ በሚዘጋጁ መድረኮች ሊገለጹና 
ሊታዩ ስለማይችሉ በመጽሐፍ መልክ ማዘጋጀቱ የተሻለ 
ያደርገዋል። ጸሐፊዎቹ የአካባቢውን ቋንቋ፣ ባህልና ስነ 
ልቦና ስለሚያውቁት ተገቢ ማብራሪያ ያደርገዋል። ጊዜ 
ወስደው፣ አጥንተው ስለሚጽፉት ‹‹ይህን ያህል ደቂቃ 
አለህ›› ተብሎ መድረክ ላይ ከሚያብራራ ሰው የተሻለ 
የመግለጽ አቅም ይኖራቸዋል። 

የአፋር ታሪክ፣ ባህልና ወግ የኢትዮጵያ መገለጫ 
ነው። በኢትዮጵያ ቴሌቪዥን ‹‹ከዳሎል እስከ ዳሽን›› 
የሚባል ፕሮግራም አለ። የፕሮግራሙ ይዘት ሁልጊዜም 
ስለዳሎል እና ሰሜን ተራሮች ማውራት አይደለም። ሁለቱ 
ቦታዎች የተወሰዱት የኢትዮጵያን የተፈጥሮ ብዝሃነት 
ጥግ ለማሳየት ነው። ኢትዮጵያ በማህበረሰባዊ ባህል 
ብቻ ሳይሆን በተፈጥሮም አስደናቂ ብዝሃነት ያላት ናት። 
በአንድ ወቅት፣ በአንድ ወር እና በአንድ ቀን ውስጥ እንደ 
ሰሜን ተራሮች ያለ በረዶ ያዘለ ብርድ እና እንደ ዳሎል 
ያለ እሳት የሚተፋ ሙቀት ያለባት አገር ናት። ይህን 
የአፋር ዳሎል ኢትዮጵያን ለመግለጽ እንጠቀመዋለን 
ማለት ነው።

በዳጉ ስም የተሰየሙ የመገናኛ ብዙኃን ፕሮግራሞች 
አሉ፤ የሚተነተንባቸው ስለአፋር ዳጉ ብቻ አይደለም። 
በዳጉ የተሰየመው መነሻ ስለሆነ እና የመታሰቢያነት 
ክብር ስለሚገባው ነው። ኢትዮጵያን ስንገልጽ የአፋርን 
ታሪክና ባህል መጠቀም በአንድም ይሁን በሌላ መልኩ 
ያስፈልገናል ማለት ነው። ስለዚህ ይህ የአፋር የባህልና 
አገር በቀል ዕውቀቶች የምርምር ማዕከል የኢትዮጵያ 
ማዕከል ነው ማለት ይቻላል። ሌሎች ከፍተኛ የትምህርት 
ተቋማትም አገር በቀል ዕውቀቶችን እንዲህ ወደ ምርምር 
ሊያመጡ ይገባል!  

ይህ የአፋር የባህልና አገር በቀል 
ዕውቀቶች የምርምር ማዕከል 
የኢትዮጵያ ማዕከል ነው ማለት 
ይቻላል

ሳምንቱን በታሪክ 
ስፖርት እና መዝናኛ

አዲስ ዘመን   እሁድ መስከረም 6 ቀን 2016 ዓ.ም

የታሪክ ማርሽ ቀያሪው መስከረም 2
በየትኛውም ጎራ ያለ የፖለቲካ ቡድን ይህን ቀን 

ይጠቅሰዋል። ይህን ታሪክ የሚያስታውሰው የፖለቲካ ሰው 
ወይም የታሪክ ባለሙያ ብቻ አይደለም። ማንኛውም ዜጋ 
ያስታውሰዋል። ቀኑ መስከረም ሁለት መሆኑን ባያስታውሱ 
እንኳን ኢትዮጵያ ንጉሣዊ ሥርዓት የነበራት አገር መሆኗን 
ከ40 ዓመት በታች ያሉ ወጣቶች ሁሉ ያውቁታል። ከ40 
ዓመት በላይ የሆኑት ደግሞ የታሪኩ አካል ናቸው። 

በዛሬው ሳምንቱን በታሪክ ዓምዳችን ከ49 ዓመታት 
በፊት መስከረም 2 ቀን 1967 ዓ.ም ወታደራዊው የደርግ 
መንግሥት ለሺህ ዘመናት የኖረውን ንጉሣዊ ሥርዓት ገርስሶ 
የኢትዮጵያ መንግሥት የሆነበትን ክስተት እናስታውሳለን። 
ከዚያ በፊት ግን እንደተለመደው በዚህ ሳምንት 
ውስጥ የተከሰቱ ሌሎች ክስተቶችን በአጭር በአጭሩ 
እናስታውሳለን። 

ከ110 ዓመታት በፊት በዚህ ሳምንት መስከረም 1 ቀን 
1906 ዓ.ም የታሪክ ፀሐፊው ተክለፃድቅ መኩሪያ ተወለዱ።

ከ102 ዓመታት በፊት በዚሁ ሳምንት መስከረም 1 
ቀን 1914 ዓ.ም በኢትዮጵያ፣ በአፍሪካ ብሎም በዓለም 
የስፖርት (በተለይም የእግር ኳስ) ታሪክ ውስጥ የከበረ ስም 
ከነበራቸው ሰዎች መካከል አንዱ የነበሩት  ይድነቃቸው 
ተሰማ እሸቴ (የነጋድራስ ተሰማ እሸቴ ልጅ) ተወለዱ።

ከ88 ዓመታት በፊት በዚህ ሳምንት መስከረም 2 ቀን 
1928 ዓ.ም በኢትዮጵያ የመጀመሪያው የሬዲዮ ጣቢያ 
ኢትዮጵያ ሬዲዮ ተጀመረ። በአሁኑ ወቅት ‹‹የኢትዮጵያ 
ብሮድካስቲንግ ኮርፖሬሽን ብሔራዊ ሬዲዮ አገልግሎት›› 
የሚል ስያሜ ያለውና፣  ብዙኃኑ ኢትዮጵያውያን 
‹‹የኢትዮጵያ ሬዲዮ›› በሚባለው ስሙ የሚያውቁት የሬዲዮ 
ጣቢያ ተቋቋመ። ሬዲዮ ጣቢያውን መርቀው የከፈቱት 
የወቅቱ ንጉሥ ቀዳማዊ አጼ ኃይለሥላሴ ሲሆኑ ልክ 
በ39ኛ ዓመቱ በዚያው ቀን መስከረም 2 ቀን 1967 ዓ.ም 
ከዙፋናቸው መውረዳቸው ታውጆበታል። 

በዚሁ ሳምንት ከ102 ዓመታት በፊት መስከረም 3 ቀን 
1914 ዓ.ም  አንጋፋው ‹‹ብርሃንና ሰላም ማተሚያ ድርጅት›› 
ተቋቋመ። የዛሬው ‹‹ብርሃንና ሰላም ማተሚያ ድርጅት›› 
የመጀመሪያ (የቀድሞ) ስሙ ‹‹ተፈሪ መኮንን ማተሚያ 
ቤት›› ነበር። ማተሚያ ቤቱ መስከረም 3 ቀን 1914 ዓ.ም 
ስራውን በይፋ የጀመረው በንጉስ ተፈሪ መኮንን መኖሪያ 
ግቢ በምትገኝ ‹‹ጨው ቤት›› በምትባል ሁለት ክፍል ቤት 
ውስጥ ሲሆን፣ የበኩር ስራው ደግሞ ‹‹ዮሐንስ አፈወርቅ›› 
የተሰኘው ቅዱስ መጽሐፍ ነበር። የድርጅቱ የመጀመሪያው 
ስራ አስኪያጅ አቶ ገብረክርስቶስ ተክለሃይማኖት ነበሩ። 

 በዝርዝር ወደምናየው ታሪክ እንመለስ። 
መስከረም 2 ቀን 1967 ዓ.ም በኢትዮጵያ ታሪክ ውስጥ 

መሠረታዊ የሥርዓት ለውጥ የመጣበት ታሪካዊ ክስተት 
ነው። በዚህ ክስተት የተከናወነው የተለመደው የአገር መሪ 
በሌላ መሪ መቀየር አይደለም። አንድን ሥርዓት በሌላ 
ሥርዓት መቀየር ብቻም አይደለም። ለሺህ ዘመናት የኖረ 
ንጉሣዊ ሥርዓት፣ ከግማሽ ሚሊኒየም በላይ የዘለቀ የአንድ 
ሥርዎ መንግሥት (ሰለሞናዊ) ሥርዓት የተቀየረበት ነው። 

የመስከረም ሁለቱን ክስተት የታሪክ ባለሙያው 
ፕሮፌሰር ባህሩ ዘውዴ ‹‹አዝጋሚ መፈንቅለ መንግሥት›› 
ይሉታል። እንደሚታወቀው መፈንቅለ መንግሥት 
የሚደረገው ሲቪሉ ወገን ሳያውቅ ነው፤ ድንገተኛ ነው። 
የመስከረም ሁለቱ ግን ሳይታሰብ በድንገት የተደረገ 
መፈንቅለ መንግሥት አይደለም። ሥርዓቱን ሲገዘግዝ የቆየ 
የሲቪል እና ወታደራዊ ተቃውሞና አድማ ተደርጓል። ከሰኔ 
ወር 1966 ዓ.ም ጀምሮ ደርግ በይፋ ተመስርቶ ማስተዳደር 
ጀምሯል። ከመስከረም ሁለት በፊት ወታደራዊው የደርግ 
መንግሥት ብዙ ተቋማትን ተቆጣጥሯል። በእነዚህ 
ሁኔታዎች ‹‹አዝጋሚ መፈንቅለ መንግሥት›› ለመባል 
በቅቷል።

መፈንቅለ መንግሥት የሚያሰኘው ደግሞ 
እንቅስቃሴው ወታደራዊ መሆኑ ነው። ሥልጣን 
የተቆጣጠረውም የወታደሩ ክፍል ነው። የመጀመሪያውን 
እምቢታ የጀመረውም ወታደሩ ነው። የ1953ቱ የመፈንቅለ 
መንግሥት ሙከራ ከተደረገ በኋላ ንጉሡ ብዙ የማርገቢያ 
ሙከራ ቢያደርጉም ሊሳካ አልቻለም። በመጨረሻም 
ወታደሩ የንጉሡን ሥርዓት ገርስሶ ለ17 ዓመታት ያህል 
ኢትዮጵያ አስተዳድሯል። ለመሆኑ የደርግ አነሳስና 
አመሰራረት እንዴት ነበር?

በኢትዮጵያ ሲያዘግም የቆየው የአብዮት ፍንዳታ፤ 
የወታደሩ አመጽ ተስፋፍቶ፣ የየካቲት አብዮት ፈንድቶ፣ 
ፕሮፌሰር ባህሩ ዘውዴ እንደሚሉት፤ የካቲት 20 ቀን 1966 

ዓ.ም አዲስ አበባ የሚገኙ የአራተኛ ክፍለ ጦር፣ የጦር 
ሠራዊት፣ አየር ኃይል እና የዋና መሥሪያ ቤት ወታደሮች 
በከተማው ቁልፍ  ቦታዎችን በቁጥጥራቸው ሥር አዋሉ። 
የአክሊሉ ሀብተወልድ ሚኒስትሮችን አስረው ያዙ።  ንጉሠ 
ነገሥቱ ቀዳማዊ አጼ ኃይለሥላሴ አቶ እንዳልካቸው 
መኮንንን ለጠቅላይ ሚኒስትርነት እና ጄኔራል አቢይ አበበን 
የመከላከያ ሚኒስትር አድርገው ሾሙ።  በወቅቱ አዲስ አበባ 
ላይ ሊካሄድ ተዘጋጅቶ የነበረው የአፍሪቃ አንድነት ድርጅት 
ስብሰባ በረብሻው ምክንያት ተሰረዘ። 

በዚህ ሁኔታ የተቀጣጠለው አብዮት እየተፋፋመ ሄደ። 
አመጹም ወደ ሕዝቡ ወረደ። የታሪክ ምሁሩ ፕሮፌሰር 
ባህሩ ዘውዴ በኢትዮጵያ ታሪክ መጽሐፋቸው ‹‹ሕዝባዊ 
አመፅ›› በሚለው  ርዕስ በወቅቱ የነበረውን ሁነት እንዲህ 
ይገልጹታል።  

‹‹በየካቲት 1966 ገንፍሎ የወጣው ሕዝባዊ አመፅ 
በመሰረቱ የከተሜ ንቅናቄ ነበር። አልፎ አልፎ አንዳንድ 
ጉምጉምታ ቢሰማም ገጠሬው ባብዛኛው ድምጹን አጥፍቶ 
ቁጭ ብሎ ነበር። በከተሞች ግን የተለያዩ የህብረተሰብ 
ክፍሎች (ተማሪዎች፣ መምህራን፣ የመንግሥት ሠራተኞች፣ 
ወታደሮች እና ሥራ አጥ ወጣቶች) ሥርዓቱን አሻፈረኝ 
ብለው ተነሱ። ብዙ ጥናቶች እንደሚያመለክቱት፤ ይህ 
ሕዝባዊ አመጽ የተለኮሰው በነገሌ ቦረና የሰፈሩት የ4ኛ 
ክፍለ ጦር ወታደሮች በጥር ወር መጀመሪያ ላይ ባነሱት 
አድማ ነው።››

እንዲህ እንዲህ እያለ ነው እንግዲህ የየካቲት አብዮት 
የተቀጣጠለው።  በነገሌ ቦረና የነበረው የአራተኛ ክፍለ 
ጦር ወታደሮች ጥያቄ የደሞዝና ሌሎች የኑሮ ሁኔታዎችን 
የተመለከተ ቢሆንም በውስጡ ግን ፖለቲካዊ ብሶቶች 
ነበሩበት። በመኮንኖችና በወታደሮች መካከል የነበረው 
የጌታና ሎሌ ግንኙነት ሁኔታውን አባብሶታል። በሕዝቡ 
ዘንድ ደግሞ የባላባትና የገባር ግንኙነትም ሕዝቡን ያመረረ 
ሥርዓት ነበር።

ውስጥ ለውስጥ ሲብላላ የቆየው የወታደሩ እንቅስቃሴ 
የመገናኛ ብዙኃንን ትኩረት አገኘ፤ ይህም የሕዝቡን ትኩረት 
በመሳብ አመጽ እንዲቀጣጠል አደረገ። የሥራ ማቆም 
አድማዎች ተደረጉ። የታሪክ ተመራማሪው የፕሮፌሰር  
ባህሩ መጽሐፍም ይህን ይለናል። ‹‹በመጀመሪያ የካቲት 11 
ቀን 1966 ዓ.ም የሀገሪቱ መምህራን ጠቅላላ የሥራ ማቆም 
አድማ መቱ›› ይላል። 

ይህ አድማ የ2ኛ ደረጃ ትምህርት ቤት ተማሪዎችንና 
የወላጆችንም ድጋፍ እያገኘ መጣ። ባለታክሲዎች ደግሞ 
በወቅቱ የነበረውን የመካከለኛው ምሥራቅ ጦርነት ተከትሎ 
በነዳጅ ዋጋ ላይ የተደረገውን የ50 በመቶ ጭማሪ ምክንያት 
በማድረግ ተመጣጣኝ የታሪፍ ጭማሪ እንዲደረግ የሥራ 
ማቆም አድማ አደረጉ። ይህ አድማ ደግሞ የተማሪዎችንና 
ሥራ አጥ ወጣቶችን ድጋፍ በማግኘቱ ወደ አመጽነት ተቀየረ። 
የታክሲዎች ጠላት ናቸው የሚባሉት አውቶብሶችንና ሌሎች 
ባለቤትነታቸው የመንግሥት ነው የሚባሉ ተሽከርካሪዎችን 
መሰባበር ተጀመረ። ገንፍሎ የወጣው ሕዝባዊ ቁጣም 
ሥርዓቱን አስደነገጠው። በመሆኑም በጸሐፊ ትእዛዝ 
አክሊሉ ሀብተወልድ የሚመራው ካቢኔ የካቲት 21 ቀን 
ከሥራ ተሰናበተ። 

ንጉሡ ሥራውን በለቀቀው ካቢኔ መተካት 
የግድ ሆነባቸው። የመገናኛ ሚኒስትር የነበሩትን ልጅ 
እንዳልካቸው መኮንንን ጠቅላይ ሚኒስትር አድርገው 
ሾሙ። የተደናገጠው የንጉሡ መንግሥት መላ መስሎት 
የካቲት 23 ቀን የነዳጅ ዋጋ ቀነሰ። 

የየካቲት አብዮት ግን በዚህ ሊረጋጋ አልቻለም ነበር። 
የየካቲት አብዮት ገናና የሆነበትና ‹‹አብዮት›› የተባለበት 
ምክንያትም፤ የታሪክ ማርሽ የቀየረ በመሆኑ ነው። የታሪክ 
ደማቅነቱ ብቻም ሳይሆን የፈጠረው ሹም ሽር የኢትዮጵያን 
መንግስት መሪውን ከተመሪው፣ ሰራተኛን ከአሰሪው፣ 
ሹሙን ከምንዝሩ ሳይለይ የገለባበጠ በመሆኑ ነበር። 

ንጉሣዊ ሥርዓቱን የሚቃወመው የየካቲት አብዮት 
የክስተት አብዮት ብቻ አልነበረም። ዛሬ ኢትዮጵያ 
ላለችበት ሁኔታ ፈር ቀዳጅ የሆኑ ሀሳቦች አብዮት የፈነዳበት 
ነው። የመሬት ሥሪት ጥያቄ፣ የዴሞክራሲ መብት ጥያቄ፣ 
የሰራተኛ የመደራጀት መብት ጥያቄ፣ የብሔርና የብሔረሰብ 
መብት ጥያቄ እና ሌሎችም ጥያቄዎች የዩኒቨርሲቲውን 
መድረክ ያዙት።  

ከዚህ ጋር ተያይዞም፤  ከዩኒቨርሲቲ ተማሪዎች 
የለውጥ አቀንቃኝ ተዋንያን በአብዛኛው በጊዜው ለተነሱት 
ጥያቄዎች የ‹‹ግራ ዘመም ርዕዮት›› ነው ባዩ እየበዛ፤ 
በአማራጩ የ‹‹ቀኝ ዘመም›› አስተሳሰብ በአድሃሪነት ተፈርጆ 
ማረፊያ ቤት ተቀመጠ።  ይህ እንቅስቃሴ ኢትዮጵያ ለሺህ 
ዘመናት የኖረችበትን ንጉሣዊ ሥርዓት እስከወዲያኛው 
የሚያሰናብት አብዮት እየሆነ መጣ። 

በዚህ ሁኔታ ዘውዳዊ ሥርዓቱን እያፈራረሰ የሄደው 
ወታደራዊ ኃይል ሰኔ 21 ቀን 1966 ዓ.ም በይፋ ‹‹ደርግ›› 
ተብሎ ተመሰረተ። ደርግ የሚለው ቃል ከግዕዝ የተወሰደ 
ሲሆን ትርጓሜውም ቡድን ወይንም ኮሚቴ ማለት 
ነው። ይህን ቃል ለመጀመሪያ ጊዜ ለስርዓቱ  መገለጫነት 
የተጠቀሙት ግለሰብ የኮሚቴው የማስታወቂያ ጉዳይ 

ሠራተኛ የነበሩት ሻለቃ ናደው ዘካሪያስ እንደሆኑ ይነገራል። 
ደርግ በዚህ ሁኔታ በዝቅተኛ መኮንኖች (ከኮሎኔል ማዕረግ 
በታች) ከተመሰረተ በኋላ በዚያው ቀን ሻለቃ መንግስቱ 
ኃይለማርያምን የደርግ ሊቀመንበር አድርጎ መርጧል። 

ከዚህ በኋላ ደርግ መንግሥት መሆን እየጀመረ 
ነው። ዋና ዋና የሚባሉ ቦታዎችን ይዟል። አዋጆችንና 
ውሳኔዎችንም ማሳለፍ ጀምሯል። በኢትዮጵያ የዘመን 
መለወጫ ሁለተኛው ቀን መስከረም 2 ቀን 1967 
ዓ.ም ንጉሡን ከዙፋናቸው አውርዶ ቤተ መንግሥቱን 
በመቆጣጠር የኢትዮጵያ መንግሥት መሆኑን አዋጀ። እነሆ 
በታሪክ ድርሳናታም መስከረም 2 ቀን 1967 ዓ.ም የንጉሣዊ 
ሥርዓት ፍጻሜ ተደርጎ ተወሰደ። 

ፕሮፌሰር ባህሩ የአብዮቱን ዱብ ዕዳነት ሲገልጹ 
ደግሞ፤ ለአሥር ዓመታት ያህል የታገሉለትን ተማሪዎችንም 
እንደ ማዕበል ነው የበላቸው ይላሉ። ‹‹አብዮት የሚለውን 
ቃል ብዙዎች ያጤኑት ከአብዮት ፍንዳታ በኋላ ነው›› 
ይሉታል ፕሮፌሰሩ። የክስተቱን ድንገተኝነት ለመግለጽም 
‹‹አብዮት ፈነዳ›› ተባለ። ልክ እንደማንኛውም ፍንዳታ 
አብዮቱ በመንግሥትም ሆነ በጠላቶቹ ላይ መደነባበርና 
መደናገርን አስከትሏል። በዚህም ምክንያት ነው አገሪቱን 
ለፍፁም ወታደራዊ አገዛዝ አሳልፎ የሰጣት። ከሌሎች 
አገራት አብዮቶች የሚለየውም አብዮቱን ያቀጣጠለው 
አካል አብዮቱን መቆጣጠር አለመቻሉ ነው ተብሏል። 
ከፈረንሳይና ከሩሲያ አብዮቶች ጋር እንደሚመሳሰል ነው 
የታሪክ ምሁሩ የሚገልጹት። በሦስቱም አገሮች ንጉሣዊ 
ሥርዓትን አስወግዶ ዳሩ ግን ዳግም ለሽብር አመጽ 
ተዳርጓል። 

አብዮታዊው የደርግ መንግሥትም ያላቋረጠ የአገር 
ውስጥ ጦርነት እያደረገ ኢትዮጵያን ለ17 ዓመታት ያህል 
ሲመራ ቆይቶ በ1983 ዓ.ም ፍጻሜው ሆኗል። 

ዋለልኝ አየለ

 የደርግ አባላት ዋና መሰብሰቢያና መስሪያ የነበረው ቤተ ዙፋን፣  

ንጉሠ ነገሥቱ ከዙፋናቸው ወርደው በቮልስ ዋገን ሲወሰዱ፣

የዝነኞች ገጽ   
ስፖርት እና መዝናኛ

                   አዲስ ዘመን   እሁድ መስከረም 6 ቀን 2016 ዓ.ም

የእጅጋየሁ ሽባባው (ጂጂ) ‹‹ሥም የለኝም በቤቴ›› 
በማለት ያቀነቀነችውን ዘፈን አንጋፋ ምሁሩና የታሪክ 
ጸሐፊው በሚገባ ይጋሯታል። እናታቸው የከተራ ዕለት 
በሰፈራቸው የሚገኘውን የልደታ ታቦት ከቤተክርስቲያን 
አውጥተው ማደሪያው አድርሰው ወደ ቤታቸው ሲመለሱ 
ሁሉም ነገር ሰላም ነበር። ከዚያ በኋላ ምጥ ያጣድፋቸው 
ጀመር። እኩለ ሌሊት ገደማ ወንድ ልጅ ከነቃጭሉ 
ተገላገሉ። ‹‹የበዓሉን ስሜት ይገልጻል›› ሲሉ ‹‹ባህሩ›› 
ሲሉ ሰየሙት። አባትም የልጃቸው አወላለድ ተዐምር 
ቢሆንባቸው ‹‹ታምሩ›› ሲሉ ሰየሙ። ምንም እንኳን 
እንደዋና ሥም ባይጸድቅላቸውም እስከ ዕለተ ሞታቸው 
ላወጡት ሥም ታምነዋል። 

ፍቅሬ፣ መርከቡ፤ በቅላቱ የተማረኩት የእናቱ አክስት 
ደግሞ ሶላቶ (የጣልያን ወታደር) ካወጡላቸው መጠሪያዎች 
ጥቂቶቹ ናቸው። ታናናሾቻቸውም የእርሳቸውም ታላቅ 
የሆነው ካፒቴን ተስፋዬ ባህሩን ‹‹ትልቁ ጋሼ›› ስለሚሉ 
እሳቸውን ‹‹ትንሹ ጋሼ›› ይሉታል። 12 ልጆች ካሉት ቤት 
ታላቅ ወንድማቸውን ተከትለው የተወለዱ የቤቱ ሁለተኛ 
ልጅ ናቸው። ለህጻኑ ባህሩ ከታናሽ ወንድም ጋር መጫወት 
ትልቁ ምኞታቸው ነበር። በዚህ የተነሳም እናታቸው አርግዛ 
እስክትወልድ ከእናታቸው እኩል የታናሽ ወንድም ጉጉትን 
አብረው አርግዘው አምጠው ወልደዋል። ምንም እንኳን 
ይህ ምኞታቸው እስኪሳካ አምስት እርግዝናዎችን ማለፍ 
ቢጠበቅባቸውም። የሳቸው አራት ታናሾች ሴት ሆነው 
በንዴት በግነው ሲያበቁ አምስተኛ ታናሻቸው ወንድ 
ሆኖ ተክሰዋል። ከአራት የታናሽ እህቶች መወለድና እሱን 
ተከትሎ ከነበረ ኩርፊያ በኋላ ወንድም ሲወለድላቸው 
በመደሰታቸው ‹‹አየለ›› ሲሉ የሰየሙት ስም የወንድማቸው 
ሥም ሆኖ ቀርቷል። 

ታላቁንም ሆነ ታናናሾቹን ነገር እየፈለገ እየመታ 
የሚያናድዳትን እናቱን ቤት በማጽዳት እና ቡና በማፍላት 
ይክሳታል። ካደገ በኋላ ደግሞ ቋሚ የቤቱ እንጨት ፈላጭ 
ሆኖ አገልግሏል። በቄስ ትምህርት ቤት የተጀመረው 
ትምህርት በጎላ ሚካኤል ትምህርት ቤት አልፎና ብዙ 
መሰረት ይዘው በ1948 ዓ.ም የዘጠኝ ዓመት ልጅ 
ሆነው በተስፋ ኮከብ  ሲጀምሩ ከዜሮ ክፍል ከመጀመር 
አላመለጡም። ሆኖም ልጅየው ባህሩ ነውና ከዜሮ ክፍል 
አንስቶ አጠቃላይ የአንደኛ ደረጃ ትምህርቱን ለመጨረስ 
ስድስት ዓመታት ብቻ በቅተውታል። በትምህርት ቤቱ 
በነበራቸው ቆይታ ሂሳብን ከሁሉ አብልጠው ይወዱ ነበር። 
የተሻለ ውጤትም ያመጡበት ነበር። በመረብ ኳስም ሆነ 
በእግር ኳስ የነቃ ተሳትፎ ነበራቸው። 1954 ዓ.ም በአሁኑ 
አዲስ ከተማ መሰናዶ በቀድሞ ልዑል መኮንን ሁለተኛ 
ደረጃ ትምህርት ቤት ትምህርት የጀመሩበት ዓመት ነው። 

በዚህ የትምህርት ቤት ቆይታቸውም ‹‹የእንግሊዝኛ 
አጻጻፌን እንዳልሞት እንዳልሽር እየተቸ መልክ ያስያዘልኝ›› 
እያሉ ከሚያነሱት የእንግሊዘኛ መምህራቸው ሚስተር 
ግሬንጅና ሕይወቴን ከታሪክ ትምህርት ጋር ያቆራኘው ነው 
ከሚሉት ሚስተር ባይንደር ጋር የተገናኙበት ነው። ከታሪክ 
መምህሩ ጋር ከመገናኘቱ በፊት ታሪክ ለባህሩ አሰልቺ 
የሰዎችን ሥምና ዓመተ ምህረት መሸምደድ ነበር። እሱ 
ሲያስተምር ባለፉ ታሪኮች ሕይወት ሲዘራ ‹‹ይህም አለ ለካ›› 
ማለት ጀመረ። የሱ የማስተማር ዘዴ ከታሪክ ጋር ላይፋታ 
አጋብቶታል። ውለታ የማይረሳው ባህሩ አድጎ አድራሻውን 
ፈልጎ ከጻፋቸው መጽሀፎች የሚወደውን ‹‹ፓዮኔርስ ኦፍ 
ቼንጅ  ኢን ኢትዮጵያ›› የተሰኘ መጽሀፍ ‹‹ይህ ያንተ ውጤት 
ነው።›› ከሚል ጽሁፍ ጋር ፈርሞ ልኮለታል። መምህሩም 
ተደስቶ ‹‹ተማሪዬ የጻፈው መጽሀፍ›› እያለ ለብዙዎች 
አሳይቷል።

‹‹የእውቀት አድማሴን ለማስፋት፣ እንግሊዘኛዬን 
ለማሻሻል ብሔራዊ ቤተ መጻህፍት  ወመዘክር የጠቀመኝን 
ያህል ምንም ተቋም አልጠቀመኝም›› ይላሉ።  በተለይ 
ትምህርት በሚዘጋበት ክረምት ከታላቅ ወንድማቸውና 
ከጓደኛቸው ጋር መዋያቸው ነበር። ሰዓት አክብረው 
ከመከፈቻው ቀድመው ይገኛሉ፤ ምሳ መውጫ 
ጠብቀው ቤታቸው ይሄዳሉ። በጥድፊያ መመለሻ ሰዓት 
እንዳያልፍባቸው ተጣድፈው ምሳቸውን በልተው 
መግቢያው ዘጠኝ ሰዓት ከመድረሱ በፊት ለመግባት ሰልፍ 
ላይ ናቸው። መውጫ 12 ሰዓት ሲደርስ ይወጣሉ። ይሄ 
ክረምቱን ሙሉ የሚደጋገም ልማዳቸው ነው። 

በዩኒቨርሲቲው በነበረ ቆይታቸው የነቃ የተማሪዎች 
የፖለቲካ እንቅስቃሴ ተሳትፎ ነበራቸው። በዚህም በርካታ 
ሰላማዊ ሰልፎች ላይ ተሳትፈዋል፤ በፖሊስ ተሳደዋል፤ 

ያለመማር አድማንም  ተቀላቅለው አብረው አድመዋል። 
ይሄ ሁሉ አልፎ የሦስተኛ ዓመት ትምህርታቸውን 
እንደጨረሱ የዩኒቨርሲቲ አገልግሎት ለመስጠት ወደ ደንቢ 
ዶሎ አቅንተዋል።  በደንቢዶሎ አጼ ዘርዐ ያዕቆብ ሁለተኛ  
ደረጃ ትምህርት ቤት እንዲያስተምሩ ከተመደቡበት 
የእንግሊዘኛ ቋንቋ ባሻገር የአማርኛ መምህር እጥረት 
በመኖሩ አማርኛ አስተምረዋል።

ስፖርትና ባህሩ የማይለያዩ ናቸውና  በትምህርት ቤቱ 
ውስጥ የእግር ኳስ ቡድን አቋቁመዋል። በተጨማሪም 
የኪነት ቡድንና የታሪክ ክበብ በማቋቋም ተንቀሳቅሰዋል። 
በአንድ ድንጋይ ሁለት ወፍ እንዲሉ ለአገልግሎት በሄዱበት 
አጋጣሚ የመመረቂያ ጽሁፉቸውን ስለሰሩበት  የሌቃ ቄለም 
ገዥ ስለነበረው ደጃዝማች ጆቴ ቱሉ መረጃ ሰብስበዋል። 
በደንቢ ዶሎ ከሰውና ከሰነድ የተሰበሰበው መረጃ አዲስ 
አበባ በሰውና ወመዘክር በሚገኙ ሰነዶች ዳብሮ ከአርትስ 
ፋካሊቲ በከፍተኛ ውጤት ተመርቀዋል። 

በጊዜው በነበረው አሰራር በዩኒቨርሲቲ ቆይታቸው 
የተሻለ ውጤት ይዘው ያጠናቀቁ ተማሪዎች በተማሩበት 
ተቋም የማስተማር እድል ያገኛሉ። እሳቸውም 
በዩኒቨርሲቲው ረዳት የታሪክ መምህር በመሆን ተመደቡ። 
አንድ ዓመት ካገለገሉ በኋላ  በእንግሊዝ የለንደን ዩኒቨርሲቲ 
አካል በሆነው የሩቅ ምስራቅና አፍሪቃ ጥናት ማዕከል 
እንዲማሩ ተወሰነ።  በዛም የመካከለኛውን ምስራቅ  ታሪክ 
እንዲያጠኑ ታሰበ። ሆኖም  ለጥናቱ የዐረብኛ ቋንቋ ማወቅ 
የግድ ሆነ።  ለዚህም መጀመሪያ በአዲስ አበባ ቋንቋውን 
ለመማር ቢጀምሩም አጥጋቢ ባለመሆኑ  ማስተማር በጀመሩ 
ዓመት ከስምንት ወሩ እስራኤል ሂብሩው ዩኒቨርሲቲ 
በማቅናት የአረብኛ ቋንቋ ተምረዋል። በእስራኤል አራት 
ወራትን አረብኛ ተምረው ወደ ለንደን በማቅናት ለፒ.ኤች.ዲ 
ጥናት መሥራትና በተጓዳኝ አረብኛ መማር ቀጥለዋል። 

ኤመሬትስ ፕሮፌሰር ባህሩ ‹‹እንኳን ቋንቋ 
ለትምህርቶት ግድ ነው›› ተብሎ ይቅርና እንዲሁም ቋንቋ 
መማር ይወዳሉ። በዚህ የተነሳም ሁል ጊዜም ባገኙት 
አጋጣሚ ይማራሉ። ለዚሁም በርካታ የውጭ ቋንቋዎች 
መቻላቸው ምስክር ነው። እንግሊዘኛ የመጀመሪያ የውጭ 
ቋንቋቸው ሲሆን፤ ፈረንሳይኛ እና  ጀርመንኛ በቅደም 
ተከተል የተማሩት የውጭ  ቋንቋ ነው። የድህረ ምረቃ 
ትምህርታቸውን ለመከታተል አስፈላጊነቱ የታመነበትን 
አረብኛ ከሀገር ውስጥ አንስቶ እስራኤል ድረስ ተጉዘው 
ተምረዋል። በኋላም ከዋና ትምህርታቸው ጎን ለጎን 
ቋንቋውን ማዳበሩ ላይ በርትተዋል። ይሄ የተለያየ የውጭ 
ሀገራት ቋንቋዎችን መቻላቸው በተለያዩ ቋንቋዎች የተጻፉ 
ሰነዶችን በማገላበጥ የዳበሩ ጥናቶችንና መጽሀፎችን 
እንዲያዘጋጁ አስችሏቸዋል።

ፕሮፌሰር ባህሩ ለትምህርት በእንግሊዝ ሀገር  
በነበራቸው ቆይታ ሁለት ነገሮችን ማግኘታቸውን 
ያስታውሳሉ፤ እነሱም ሴሚናርና የመዛግብት ክምችት 
ናቸው። በቆይታቸው በየሳምንቱ የነበሩ ሴሚናሮች ላይ 
በመገኘት የሚቀርቡ ጽሁፎችን የመከታተልና እሱን 
ተንተርሶ ሀሳብ ሲንሸራሸር መታደማቸውን እንደ ልዩ 
አጋጣሚ ያዩታል። ለሚጽፏቸው ጽሁፎች በርካታ 
መረጃዎች የሚገኙበት የእንግሊዝ ብሔራዊ ቤተመዛግብትን 
ማግኘታቸው ሌላኛው ልዩ እድል ነው። በ1968 ዓ.ም 
መጨረሻ ላይ ለግምገማ የቀረበው የመመረቂያ ጽሁፋቸው 
“የኢትዮጵያና የሱዳን ግንኙነት በምእራብ ኢትዮጵያ 
ድንበር እ.አ.አ. ከ1898 እስከ 1935” የሚል ርዕስ ነበረው። 
ጽሁፉ ተቀባይነት አግኝቶ በወቅቱ በሀገር ቤት በነበረው 
ሁኔታ የአንዳንድ ወዳጆቹ ‹‹አትመለስ እና ተመለስ›› መሃል 
ለመወሰን ጊዜ ፈጅቶባቸውም ቢሆን፤ ወደ ሀገራቸው 
ተመልሰዋል። ታዲያ ከእንግሊዝ ሳይነሱ ሁለት ትልቅ ሳጥን 
ሙሉ መጽሀፍትን በመርከብ ወደ ሀገር ቤት መላክ ቀዳሚ 
ተግባራቸው  ነበር።

ሳይማር ያስተማራቸውን ወገናቸውን ሊያስተምሩና 
የሀገርን ውለታ ሊመልሱ በመጓጓት በፍጥነት ወደ 
ዩኒቨርሲቲ የማስተማር ሥራቸው ተመለሱ። በተመለሱ 
ሦስተኛ ሳምንታቸው  ጥቅምት 3 ቀን 1969 ዓ.ም 
አንደወትሮው በአዲስ አበባ ዩኒቨርሲቲ ቢሮው ውስጥ 
እያሉ  ቢሮአቸው ተንኳኳ።  ያንኳኩት ሰዎች ዶክተር ባህሩ 
መሆናቸውን ካረጋገጡ በኋላ ደርግ ጽህፈት ቤት ለአምስት 
ደቂቃ እንደሚፈለጉ ገልጸው ይዘዋቸው ሄዱ። ‹‹መግቢያው 
ሰፊ፤ መውጫው ጠባብ››  ብለው በሚገልጹት  እስር ቤት 
ለአምስት ደቂቃ ተብለው ቢወሰዱም  ቀጣዮቹን አምስት 
ዓመታት አሳለፉ። 

እስር ቤት ሰፊ ጊዜ አለና ቋንቋ መማር የሚወዱት 
የያኔው ዶክተር የአሁኑ ኤመሬትስ ፕሮፌሰር ባህሩ የእስር 

ቤት ቆይታቸው ጣልያንኛ  መማር ጀመሩ።  በተጨማሪም  
የጀርመንኛና ፈረንሳይኛው ችሎታቸውን ለማሻሻል ጊዜውን 
ተጠቀሙበት። በደንቢ ዶሎ ቆይታቸው የሞከሩትን 
ኦሮምኛና  አዲሳቸው የሆነውን ትግርኛ ተማሩ። ከሌሎች 
ቋንቋ ከመማር ባሻገር እሳቸውም እንግሊዘኛ ቋንቋን 
ለሌሎች ታሳሪዎች ለማስተማር ሞክረዋል። ሁሉም 
ታሳሪዎች የለመዱትንና ያዳበሩትን ቋንቋ ይበልጥ ለማሳደግ 
በቋንቋው የተጻፉ ልብወለድ መጽሀፎችን ባገኙት አጋጣሚ 
አንብበዋል።  ከእንግሊዝ ያመጡት መጽሀፍ በርካታ 
በመሆኑ ለእስር ቤት ቆይታቸው  ጠቅሟቸዋል።

ለአምስት ደቂቃ ተብለው ገብተው አምስት ዓመታትን 
እንዳሳለፉበት ሁሉ  ነሀሴ 14 ቀን 1973 ዓ.ም ድንገት 
ተጠርተው  ፎቶ ከተነሱና አሻራ ከሰጡ በኋላ ከእስር 
መለቀቃቸውን የሚገልጽ የምስክር ወረቀት ሰጥተው 
አሰናበቷቸው። ለምን እንደገቡ በተገቢው መልኩ 
እንዳልተነገራቸው ሁሉ ለምን እንደተለቀቁም በቅጡ 
የነገራቸው የለም። ለቤተሰቦቻቸው ‹‹መጥታችሁ ውሰዱኝ›› 
ብሎ ስልክ መደወያም ሆነ የትራንስፖርት መሄጃ ሳይኖራቸው 
አውላላ ሜዳ ላይ ‹‹ነጻ›› ተባሉ። ስልክ ለመደወል ሲፈሩ 
ሲቸሩ ለምነው በተሰጣቸው 20 ሳንቲም ወደ ወላጆቻቸው 
ቤት ቢደውሉ ስልኩ አይሰራም። ሳንቲሙን የቸራቸው 
ሰው አዝኖ ከቢሮው ቢያስደውላቸውም ስልኩ ሊሰራ 
አልቻለም። ይሄው ለጋስ ሰው ከባልደረቦቹ ጋር አዋጥተው 
የአምስት ብር ጌታ አደረጓቸው።  በተሰጣቸው አምስት ብር 
ኮንትራት ታክሲ ተኮናትረው የቤተሰቦቻቸው  ቤት ገጃ 
ደረሱ።  በዛም ከአምስት ዓመት ሰቆቃ በኋላ ለተገናኘው 
ቤተሰብ ተድላ ሆነ።

ከዚያም ወደ ዩኒቨርሲቲ ሥራቸው ተመለሱ። ከዚያው 
እኩል ያለፉትን አምስት ዓመታት ያመለጧቸውን በርካታ 
የታሪክ ጽሁፎች ወደ ማገላበጥ አተኮሩ። ከተፈቱ ዓመት 
ሳይሞላቸው የታሪክ ትምህርት ክፍልን የመምራት ኃላፊነት 
ተሰጥቷቸው በብቃት ተወጥተውታል። ትምህርታቸውን 
ጨርሰው ወደ ሀገራቸው ሲገቡ  በተማሩበት የትምህርት 
መስክ ሀገራቸውን ከማገልገል ጎን ለጎን በውስጣቸው ትዳር 
ለመያዝ ዝግጁ ሆነው ነበር። ማሰብ ሌላ መፈጸም ሌላ 
ሆነና ሀገራቸው በገቡ በሦስተኛ ሳምንቱ ለእስር ተዳረጉ። 
አምስት ዓመት ብዙ ነውና  እኩዮቻቸው የነበሩት አብዛኞቹ 
ሴቶች ከእስር ሲወጡ ትዳር መስርተው የልጅ እናት ሆነው 
ጠበቋቸው። 

ይሁን እንጂ የታሪክ ተማሪ የሆነችውንና ዶክተር ባህሩ 
የሚያማክሯትን ጓደኛዋን ተከትላ ቢሯቸው የመጣችው 
የአራተኛ ዓመት የማኔጅመንትና ሕዝብ አስተዳደር ተማሪ 
መሰንበት ሸንቁጤ እንዳያት ልባቸው ቢደነግጥም በወቅቱ 
ምንም አላሉም። ፈጣሪ ሲፈቅድ ሰፈራቸውም ተቀራራቢ 
ሆነና ገጃና ልደታ ከጊዜ በኋላ በትዳር ተጣምረው 
የሁለት ልጆች ወላጆች ሆነዋል። እንደ እርሳቸው የትዳር 
አጋራቸውም ለስፖርት ፍቅር ያላት በመሆኑ ‹‹አብዛኛው 
ቤት እንዳለው የቲቪ ሪሞት ጥል አልገጠመንም›› ይላሉ። 
ትዳራቸው ካሌብ እና ጽዮን በተባሉ ልጆች ደምቋል።

ፕሮፌሰር በርካታ ሀገሮችን የመመልከት እድል 
አግኝተዋል። ከእነዚህ ሀገሮች መካከል ስዊድን፣ እንግሊዝ፣ 
ምስራቅ ጀርመን፣ ፈረንሳይ፣ አሜሪካ፣ ጃፓን፣ ጀርመን፣ 

ቱርክ፣ ጣልያን ይገኙባቸዋል። በአፍሪካ የሄዱበትን 
ከሚጠሩ ያልሄዱበትን ሀገራት መቁጠር ይቀላቸዋል። 
ባገኙት አጋጣሚ ሁሉ ይጎበኛሉ፤ የተለየ አጋጣሚያቸውን 
ይመዘግባሉ፤ የታሪክ ድርሳናትን ያገላብጣሉ።

የጃፓን ጉብኝታቸውን “ከጎበኘኋቸው ሀገራት ሁሉ 
ልዩ ትዝታ ጥሎብኝ ያለፈ” በማለት ያስታውሱታል። 
‹‹አንድ ሰው ጃፓንን ሳይጎበኝ አለምን አየሁ ሊል 
አይችልም›› የሚል ድምዳሜ ላይ አድርሷቸዋል። 
የሃያኛው መቶ ዓመት መባቻ ኢትዮጵያውያን ምሁራን 
ላይ ለሚያጠናው ጥናት ከጃፓን ቤተ መጽሀፍት በርካታ 
መጽሀፍትና ሰነዶችን ኮፒ አድርገው መጥተዋል። እነዚህ 
ሰነዶች “ፓዮኔርስ ኦፍ ቼንጅ ኢን ኢትዮጵያ” ለተሰኘው 
መጽሀፍ የመጀመሪያ ምዕራፎች  መሰረታዊ መረጃ ሆነው 
አገልግለዋል።

በአዲስ አበባ ዩኒቨርሲቲ ቆይታቸው ከማስተማር 
ባሻገር የኢትዮጵያ ጥናት ተቋምን  ለሦስት ዓመታት 
በዳይሬክተርነት መርተዋል። በአመራርነት ዘመናቸው 
ተቋሙ የነበረበትን የቦታ ጥበት ለመቅረፍ የራስ መኮንን 
አዳራሽ  ለቤተመጽሀፍት አገልግሎት እንዲውል 
ማስፈቀድ ችለዋል። የአድዋ ድልን መቶኛ ዓመት 
በድምቀት እንዲከበር ማድረግ ችለዋል። ከሦስት ዓመት 
የአመራር ዘመን በኋላ ወደ ታሪክ መምህርነታቸውና ወደ 
ጥናት ሥራቸው ተመልሰው አገልግለዋል። በ1993 ዓ.ም 
55 ዓመት ሲሞላቸው ጡረታ በመውጣት ከዩኒቨርሲቲው 
ጋር ተለያይተዋል።  ሆኖም ጡረታ ከወጡ ከሁለት 
ዓመታት በኋላ ዩኒቨርሲቲው ኢመደበኛ በሆነ መልኩ 
አገልግሎታቸውን ስለፈለገ የኤሜሬትስ ፕሮፌሰርነት 
ማዕረግ ሰጥቷቸዋል።  ከዛን ጊዜ አንስቶ የፒ.ኤች.ዲ 
ተማሪዎችን ያማክራሉ።

እንደ አብዛኛው የዩኒቨርሲቲ ምሁራን የኢመሬትስ 
ፕሮፌሰር ባህሩ መጽሀፍትና የምርምር ሥራዎች 
በእንግሊዘኛ ቋንቋ ብቻ የተገደቡ ነበሩ። ሆኖም የኢትዮጵያ 
ታሪክ የመቶ ዓመት ታሪክ ብቻ አድርጎ በሚቆጥሩ ጎራዎችና 
ኢትዮጵያ ከሦስት ሺ በላይ ታሪክ ያላት ሀገር ነች በሚል 
ጎራ መሃል ያለውን ብዥታ ለማጥራት “ኢትዮጵያ የሦስት 
ሺ ወይስ የመቶ ዓመት ታሪክ”  በሚል ርዕስ በመጽሄት 
የወጣው ጽሁፋቸው በብዙኃኑ እየተባዛ የሀገሬውን ሕዝብ 
በሚገባው ልክ  በሚገባው ቋንቋ እየደረሱት እንዳልሆነ 
አንቅቷቸዋል። ከዚያ በኋላ የዘመናዊት ኢትዮጵያ ታሪክ 
መጽሀፋቸውን፣ ሀብቴ አባ መላ የተሰኘው የፊታውራሪ 
ሀብተጊዮርጊስ ዲነግዴን የሕይወት ታሪክ፣ በ2009 ዓ.ም 
የኢትዮጵያ ልዑካን ቡድን በአውሮፓና በመካከለኛው 
ምስራቅ በሚል ርዕስ በ1903 ዓ.ም በብላቴን ጌታ ኅሩይ 
ወልደ ሥላሴ የተጻፈው ዜና መዋዕልና “ፓዮኔርስ ኦፍ 
ቼንጅ ኢን ኢትዮጵያ” የተሰኘውን መጽሀፋቸውን ፋና ወጊ 
የለውጥ አቀንቃኞች በሚል ርዕስ አሰናድተው ለአማርኛ  
አንባቢዎች አቅርበዋል። ይሄም ሥራዎቻቸውን በአማርኛ 
የመተርጎም ጅምር ከምሁራኑና ከምዕራባውያን በተጨማሪ 
በብዙኃኑ ዘንድ እንዲታወቁ ረድቷቸዋል። በ2015 ዓ.ም 
ለሕትመት ያበቁት “ኅብረ ሕይወቴ” የተሰኛው የሕይወት 
ተሞክሯቸውን የሚዳስሰው መጽሀፋቸው በአንባቢያኑ 
ዘንድ ምሁሩን ይበልጥ ለመረዳት በር ከፍቷል።

‹‹ስፖርት በጣም እወዳለሁ›› የሚሉት ፕሮፌሰር ባህሩ  
በተለይ ለእግር ኳስ ያላቸው ስሜት ያይላል። የእንግሊዝ 
ፕሪሚየር ሊግ፣ የስፔኑ ላሊጋም ሆነ የጀርመን ቡንደስሊጋ 
አይቀራቸውም። ሰዎች በመገረም ፕሮፌሰርና እግር ኳስ 
ምንና ምን ናቸው ሲሉ እንደሚጠይቁ ያነሳሉ። እሳቸው ግን 
የመጀመሪያ ደረጃ ትምህርት ቤት የስፖርት መምህራቸው 
ተጽእኖ ውጤት መሆኑን ይገምታሉ። ሜዳ ቴኒስ መጫወቱም 
ሆነ የሌሎችንም ጨዋታ መከታተሉ ያዝናናቸዋል። 

ማህበራዊ ሕይወት፣ በስፖርት፣ ከጓደኞች ጋር 
መዝናናትና መሰል ነገሮች ‹‹ለሕይወት ጣዕም የሚሰጡ 
ቅመም›› በማለት ይገልጿቸዋል። እሳቸው መዝናናትን 
የማየው ለበለጠ ሥራ እንደመዘጋጀትና አዕምሮን አድሶ 
የበለጠ ለመስራት እንደአነሳሽ ነው ይላሉ። እሳቸው በቻሉት 
አቅም ሕይወትን በሙሉ አቅማቸው መኖርን ይመርጣሉ። 
ለመሰል የአካዳሚው ሰዎችም ‹‹ቀለሜዋ› የሚለው ታፔላ 
ሊለጠፍብን አይገባም›› ይላሉ።

በቤት ውስጥ ሞያ ረገድም አይታሙም። ባለቤታቸው 
እውቋ የፋይናንስ ባለሙያ የሆኑት ወይዘሮ መሰንበት 
‹‹በተለያየ አጋጣሚዎች ሥልጠና ስሰጥ ለሴቶች የምመክረው 
ያላገባችሁ እንደ እኔ ባል አይነት የሚያግዛችሁና የሚረዳችሁ 
ባል አግቡ›› ብዬ እመክራለሁ የሚሏቸው ልብን የሚያሳርፉ 
አባወራ ናቸው። 

የታሪክ ምሁሩ ባህሩ ዘውዴ
ቤዛ እሸቱ

ፕሮፌሰር ባህሩ ዘውዴ

ዓለም አቀፍ
አዲስ ዘመን   እሁድ መስከረም 6 ቀን 2016 ዓ.ም

በጋዜጣው ሪፖርተር

ምሥራቅ ሊቢያ የሚገኘው አስተዳደር ባለፈው 
ሳምንት መጨረሻ በጎርፍ አደጋ ሳቢያ ከሞቱት መካከል 
አብዛኞቹ ቤት እንዲቆዩ የተነገራቸው ናቸው የሚለውን 
ክስ አጣጣለ።

ባንጋዚ ያለው አስተዳደር ቃል አቀባይ ኦታማን 
አብዱል ጃሊል እንዳሉት ነዋሪዎች ከደርና እንዲሸሹ ነው 
የተነገራቸው።

ከቤት እንዳይወጡና እዛው እንዲቆዩ እንዳልተገለጸም 
ቃል አቀባዩ አክለዋል።

ማስጠንቀቂያው የተጋነነ ነው በሚል በቤት የቆዩ 
ሰዎች እንዳሉ እንደሚገምቱ ገልጸዋል። ደርና የሚገኘው 
የቢቢሲ ዘገባ ቡድን ዓለም አቀፍ ሰብአዊ እርዳታ ተቋማት 
ገና እንዳልደረሱ ተመልክቷል።

በማዕከላዊ ደርና ሰዎችን ለመታደግና የሞቱ ሰዎችን 
ለመለየት ርብርብ እየተደረገ ነው። 

በቦታው ከተገኙ መካከል የቀይ መስቀልና ቀይ 
ጨረቃ ዓለም አቀፍ ፌደሬሽን ባለሙያ ቶማሶ ዴላ 
በአካባቢው ያለው ውስብስብ ሁኔታ እርዳታ መስጠትን 
ከባድ አድርጎታል ብለዋል። መሠረተ ልማት በጎርፍ 
መውደሙ ደግሞ ነገሮችን አባብሷል።

የሟቾች ቁጥር ከ6,000 እስከ11,000 ሲደርስ፣ 
በሺዎች የሚቆጠሩ የደረሱበት አልታወቀም።

የደርና ከንቲባ አጠቃላይ ቁጥሩ 20,000 
እንደሚደርስ ስጋታቸውን ገልጸዋል።

የሟቾች አስክሬን እስከ 100 ኪሎ ሜትር በጎርፍ 
ተወስዷል።

የተባበሩት መንግሥታት የሰብአዊ እርዳታ ቃል 
አቀባይ ጄንስ ሌከር እንዳሉት አሁንም ከአደጋው የተረፉና 
የሞቱም ሰዎች በየቦታው ስለሚገኙ አጠቃላይ በአደጋው 
የተጎዱ ሰዎች ቁጥር እየጨመረ ሊሄድ ይችላል። 

ተጨማሪ ቀውስ እንዳይፈጠር ንጹሕ ምግብና ውሃ 
መቅረብ እንዳለበትም አክለዋል።

እስካሁን ከ1,000 በላይ ሰዎች በጅምላ መቃብር 
ተቀብረዋል። በጅምላ መቃብር መቅበር ቤተሰቦቻቸውን 

የሊቢያ አስተዳደር ከጎርፍ አደጋው ጋር በተያያዘ የቀረበበትን ወቀሳ አጣጣለ

ያጡ ሰዎች ሥነ ልቦናን ስለሚጎዳ እንዲቆም የዓለም ጤና 
ድርጅት አሳስቧል።

የአገሪቱ የተከፋፈለ ፖለቲካና ቀውስ የእርዳታ 
መስጠት ሂደቱን አክብዶታል።

የባንጋዚው አስተዳደርና በተመድ የሚደገፈው 
በመዲናዋ ትሪፖሊ የሚገኘው አስተዳደር ለጎርፍ አደጋው 
ምክንያት የሆነው ድልድል በአግባቡ እንዳልተያዘ 
አንዳቸው ሌላቸውን ይከሳሉ።

ሁለቱ ተቀናቃኝ አስተዳደሮች ነዋሪዎች ቤት ይቆዩ 
ወይስ አካባቢውን ለቀው ይውጡ በሚለው ላይ እርስ 
በእርሱ የሚጣረስ መልዕክት ሲያስተላልፉ እንደነበርም 
ተገልጿል።

ታግሂር የተባለ ፓርቲ መሪ ጉማ ኤልጋማቲ እንዳሉት 
ለአደጋ በተጋለጠው አካባቢ ያሉ ነዋሪዎች አካባቢውን 
ጥለው መውጣት ቢኖርባቸውም ከቤት እንዳይወጡ 
ተነግሯቸዋል።

የደርና ከንቲባ ግን ከአደጋው ሦስት ቀን ቀደም ብሎ 
ነዋሪዎች እንዲወጡ ተነግሯል ብለዋል።

አደጋው እየተባባሰ ሲሄድ ፖሊስና ወታደሮች 
ነዋሪዎች እንዲወጡ ቢገልጹም የከፋ ይሆናል ተብሎ 
እንዳልታሰበ የገለጹም አሉ።

የዓለም ጤና ድርጅት ሊቢያውያን አስክሬን በጅምላ 
መቅበር እንዲያቆሙ ተማጽኗል። 

ከአንድ ሺህ በላይ አስክሬኖች በጅምላ መቀበራቸው 

ከተገለጸ በኋላ የዓለም ጤና ድርጅት አስክሬኖች ለቀብር 
በተከለለና በውል መለየት በሚቻል ውስን ቦታ ሟቾች 
ካልተቀበሩ የጀምላ ቀብር ኋላ በቤተሰቦች ላይ ዘላቂ 
ጠባሳ ጥሎ ያልፋል ሲል ስጋቱን ገልጧል።

በሺህ የሚቆጠሩ አስክሬኖች ደግሞ በጎርፍ እስከ 
መቶ ኪሎ ሜትር ድረስ ተወስደው ባሕር ዳርቻ ላይ 
ተንሳፈው ይገኛሉ ይላሉ ዘገባዎች።

ቡልዶዘሮች የደርና መንገዶችን ፍርስራሽ እያነሱ 
ቢሆንም ሥራው አዝጋሚና ተስፋ አስቆራጭ ነው። 
አሁንም ድረስ ከፍርስራሾች ሥር አስክሬኖች ይኖራሉ።

በአንዳንድ ቦታ የአስክሬን ምልክቶች ሲገኙ ሰዎች 
አስክሬኑ የቤተሰባቸው አባል ይሆናል በሚል ጎትተው 
ካወጡ በኋላ ማንነቱን ለመለየት የሚሞክሩበት መንገድ 
ዕጅግ አሳዛኝና የከፋ ስሜትን የሚፈጥር ሆኗል።

የተባበሩት መንግሥታ አንድ ከፍተኛ የረድኤት 
ጉዳዮች ኃላፊ የአየር ንብረት ለውጥና የሊቢያ መንግሥት 
ችግሮችን ለመቋቋም ያለው ዝግጁነት አናሳ መሆን 
ሁኔታዎች የከፉ እንዲሆኑ አድርጓል ይላሉ።

አስክሬኖች በጎርፍ 100 ኪሎ ሜትር ድረስ 
መወሰዳቸውና ሁኔታዎች ከቁጥጥር ውጭ መውጣታቸው 
ምናልባት ከዚህ ወዲያ ደግሞ ወረርሽኝ ይከሰት ይሆን 
የሚል ፍርሃት ፈጥሯል።

ከዚያ ይልቅ ከተፈጥሮ አደጋ ማግስት በማኅበረሰብ 
ውስጥ ከንጽህና ማነስ የሚፈጠር አስከፊ ሁኔታ ወረርሽኝ 
ሊጭር ይችላል ብለው ይሰጋሉ።

በሊቢያ የቀይ መስቀል ኃላፊ ታሚር ረመዳን 
የረድኤት ሠራተኞች በጭቃ ውስጥ ገብተው፣ ፍርስራሽ 
በእጃቸው ጭምር እያፈሱ ነፍስ ለመታደግ ቀን ተሌት 
እየሠሩ ነው ብለዋል።

የዓለም ጤና ድርጅት በበኩሉ የውሃ ምንጭ አጠገብ 
የተጣሉ አስክሬኖች የጤና እክል ሊፈጥሩ ይችላሉ ሲል 
ስጋቱን አስቀምጧል።

በሊቢያ፣ ደርና በምትባል ጠረፋማ ከተማ ግድብ 
ጥሶ የወጣ ጎርፍ ባስከተለው በዚህ አደጋ ከ30ሺህ ሰዎች 
በላይ መፈናቀላቸውን ቢቢሲ ዘግቧል።

 

የግልጽ ጨረታ ማስታወቂያ
የጨረታ ቁጥር 14/2016

የህዝብ መዝናኛ ቦታዎች አስተዳደር ኮርፖሬሽን ከታች የተገለጹትን
ሎት 1 አፍሪካ ፓርክን ሙሉ ለሙሉ ለማከራየት
ሎት 2 እንጦጦ ፓርክ ውስጥ የሚገኘውን ለአምፊ ትያትር የሚሆን ቤት ለማከራየት
ሎት 3፡- ኮርያ ዘማች 2 ሱቆችን ለማከራየት እና ለፎቶ አንሺዎች የሚሆን ቦታ ለማከራየት
ሎት 4. በኢትዮ ኩባ ወዳጅነት ፓርክ የሚገኙ ቦታ ላይ ተንቀሳቃሽ ሱቅ በራስ ወጪ በማሰራት ለማከራየት
ሎት 5 ፡-ለእንስሳት መድሀኒቶች ቋሚ እቃዎች ለመግዛት በግልጽ ጨረታ አወዳድሮ ለመግዛት እና 

ለማከራየት ይፈልጋል። በመሆኑም የተጠቀሱትን መስፈርት የሚያሟሉ ተጫራቾች ተጋብዘዋል።
1. ተጫራቾች በዘመኑ የታደሰ ህጋዊ የንግድ ፍቃድ፣የንግድ ምዝገባ ምስክር ወረቀት፣የተጨማሪ እሴት 

ታክስ ምዝገባ ምስክር ወረቀት፣የግብር ከፋይ ምዝገባ ሰርተፍኬት እና ስለግብር አከፋፈል የሚሰጥ 
ማስረጃ (clearance) ማቅረብ ይኖርባቸዋል።

2. ተጫራቾች ለየእያንዳዳቸው ሎቶች 10000.00 (አስር ሺ ብC የጨረታ ማስከበሪያ ዋስትና ሲፒኦ 
ወይም ባንክ ጋራንቲ በህዝብ መዝናኛ ቦታዎች አስተዳደር ኮርፖሬሽን ስም ከጨረታ ሰነድ 
ጋርማቅረብ ይኖርባቸዋል።

3. ተጫራቾች የተዘጋጀውን የጨረታ ሰነድ የማይመለስ 500 /አምስት መቶ ብር/ ቦሌ ማተሚያ ፊት 
ለፊት ገባ ብሎ የድሮው ፒኮክ መናፈሻ ጊቢ ውስጥ ይህ ማስታ ወቂያ በጋዜጣ ከወጣበት ቀን ጀምሮ 
አስር ተከታታይ የስራ ቀን ከጠዋት 2፡30 እስከ 11.30 ሰዓት ድረስ በመቅረብ መግዛት ይቻላል።

4. ተጫራቾች የጨረታውን ሰነድ ፋይናንሻል ዶክመንት ለብቻ እና ቴክኒካል ዶክመንት ለብቻ በማሸግ 
እና ሁለቱንም ለየብቻ ኮፒ በማድረግ በፖስታ በማሸግ ይህ ማስታወቂያ ከወጣበት ቀን ጀምሮ ሳጥኑ 
እስከሚታሸግበት ከ10ኛው ተከታታይ የስራ ቀን በኃላ ከአለው 11ኛው ቀን ጠዋት 4፡00 ድረስ ለዚህ 
በተዘጋጀው የጨረታ ሳጥን ውስጥ ማስገባት አለባቸው።

5. ጨረታው ይህ ማስታወቂያ በጋዜጣ ከወጣበት ቀን ጀምሮ በ11ኛው የስራ ቀን ከጠዋቱ በ4፡00 ሰዓት 
ሳጥኑ ታሽጎ በዚያው ቀን ጠዋት 4፡30 ቦሌ ማተሚያ ፊት ለፊት ገባ ብሎ የድሮው ፒኮክ መናፈሻ 
ጊቢ በግዥና ንብረት ዳይሬክትሬት ቢሮ ውስጥ ተጫራቾች ወይም ህጋዊ ወኪሎች በተገኙበት 
ይከፈታል።

6. የጨረታ መክፈቻው ቀን ቅዳሜና እሁድ ላይ የሚውል ከሆነ በቀጣዩ ሰኞ በተጠቀሰው ሰዓት ተዘግቶ 
የሚከፈት ይሆናል።

7. ዘግይቶ የደረሰ የጨረታ ሰነድ ተቀባይነት የለውም።
8. ኮርፖሬሽኑ የተሻለ ዘዴ ካገኘ ጨረታውን በሙሉም ሆነ በከፊል የመሰረዝ መብቱ የተጠበቀ ነው።
ለተጨማሪ መረጃ፡- ስልክ ቁጥር 0115572917 / 0115572949 ደውሎ መጠየቅ 

ይቻላል።

የህዝብ መዝናኛ ቦታዎችና ፓርኮች አስተዳደር ኮርፖሬሽን

የንግድ ምልክት ምዝገባ ተቃውሞ ጥሪ ማስታወቂያ

1

የአመልካች ስም፡ ISUZU JIDOSHA KABUSHIKI KAISHA (also trading as ISUZU 
MOTORS LIMITED) አሱዚ ጂዶሻ ካቡሺኪ ካኢሻ (እንዲሁምአሱዚ ሞተርስ ሊሚትደ በመባል 
የሚነግድ)
የአመልካች አድራሻ፡- 26-1, Minami-Oi, 6 Chrome, Shinagawa-Ku, Tokyo, Japan

2 ምልክት፡- 3
 ማመልከቻው የገባበት ቀን፡ሚያዚያ 6 
ቀን 2013 ዓ.ም. የማመልከቻ ቁጥር፡- 
FTM/12458

4 የምልክቱ መግለጫ፡ የምስልና የቃል

6 ማመልከቻው የሚሸፍናቸው ምርቶች ወይም አገልግሎቶች12: የስፖርት መገልገያ ተሽከርካሪዎች 
እና ክፍሎቻቸው መገጣጠሚያዎቻቸው; መኪናዎች እና ክፍሎቻቸው እና መገጣጠሚያዎቻቸው; 
ባለ ሁለት ጎማ ሞተር ተሽከርካሪዎች እና ክፍሎቻቸው እና መገጣጠሚያዎቻቸው; የመጎተቻ ሞተር; 
ለጭነት ወይም ለጭነት ማጓጓዣ ገመድ መንገድ; ለመሬት ተሽከርካሪዎች የኤሌክትሪክ ያልሆኑ ዋና 
አንቀሳቃሾች, ክፍሎቻቸውን ሳያካትት;ለመሬት ተሽከርካሪዎች መካኒካል እቃዎች; ሻፍቶች, ዘንጎች 
ወይም ስፒንድሎች, ለመሬት ተሽከርካሪዎች የማሽን እቃዎች; ቤሪንጎች፣ ለመሬት ተሽከርካሪዎች 
የማሽን እቃዎች፣ ዘንግ ማያያዣዎች ወይም ማገናኛዎች, ለመሬት ተሽከርካሪዎች የማሽን አካላት; 
የኃይል ማስተላለፊያዎች እና ማቀፊያዎች, ለመሬት ተሽከርካሪዎች የማሽን እቃዎች; ሾክ አብዞርበርስ, 
ለመሬት ተሽከርካሪዎች የማሽን እቃዎች; እስፕሪንግ, ለመሬት ተሽከርካሪዎች የማሽን እቃዎች, 
ብሬክስ, ለመሬት ተሽከርካሪዎች የማሽን እቃዎች; ለተሽከርካሪዎች ፀረ-ስርቆት ማንቂያ ደውሎች; 
ክፍሎቻቸውን ሳይጨምር ኤሲ ሞተርስ ወይም የዲሲ ሞተሮች ለመሬት ተሽከርካሪዎች; መርከቦች 
እና ክፍሎቻቸው እና እቃዎች; አውሮፕላኖች እና ክፍሎቻቸው እና እቃዎች; የባቡር ሮሊንግ እስቶክ 
እና ክፍሎቻቸው እና እቃዎች; ብስክሌቶች እና ክፍሎቻቸው እና እቃዎች; ለመኪናዎች መከላከያዎች; 
የኃይል መነሳት, የመሬት ተሽከርካሪዎች የማሽን እቃዎች, የአየር መከላከያዎችን ለመቀነስ የአውቶሞቢል 
ኮፈኖች, እና ክፍሎቻቸው እና እቃዎች, ለመሬት ተሽከርካሪዎች የጭቃ መከላከያ; ለሞተር መኪናዎች 
የነዳጅ ማጠራቀሚያዎች ክዳን; ሪክሾዎች; ጋሪ(sleighs) እና ጋሪ(sleds) [ተሽከርካሪ]; ትሮሊዎች; 
ካርት; በፈረስ የሚጎተቱ ሠረገላዎች; ሪያካህ (ባለሁለት ጎማ ጋሪ)
አመልካች ከላይ የተመለከተውን የንግድ ምልክት ለማስመዝገብ ጥያቄ አቅርበዋል። ተቃዋሚ፣ ይህ 
የጋዜጣ ማስታወቅያ በወጣ በ60 ቀናት ውስጥ የተጠቀሰው የንግድ ምልክት በመዝገብ እንዳይገባ 
የሚያስችል ማስረጃ ለኢትዮጵያ አዕምሯዊ ንብረት ባለስልጣን ካላቀረበ፣ ተቃዋሚ እንደሌለ ተቆጥሮ 
የተጠየቀውን የንግድ ምልክት የምንመዘግብ መሆኑን እናስታውቃለን። ስለሆነም፣ማንኛውምግለሰብ 
ወይም የሕግ ሰውነት ያለው ተቋም ከባለቤቱ ሳያስፈቅድ በዚህ የንግድ ምልክት በሚገለገል ወይም 
አስመስሎ በሚሰራ ላይ በሕግ ክሥ ይመሰረትበታል።

የኢትዮጵያ አዕምሯዊ ንብረት ባለስልጣን   

ነፃ ሃሳብ
ፖለቲካ እና ልዩ ልዩ 

በቁምላቸው አበበ ይማም (ሞሼ ዳያን) 
fenote1971@gmail.com

ቁምላቸው አበበ በአማራ ባህል፣ ቱሪዝምና ማስታወቂያ ቢሮ፤ በኢትዮጵያ ዜና አገልግሎት፤ በደቡብ መገናኛ ብዙኀን፤ በጋዜጠኝነትና በታሪክ ባለሙያነት ያገለገሉ ሲሆን፤ የደቡብ 
ኤፍ ኤምን ከባልደረቦቻቸው ጋር በመሆንም አቋቁመዋል።በፌዴራል ውሃ ስራዎች ኮንስትራክሽን ድርጅትና በአለ በጅምላ በኮሙዩኒኬሽን ዳይሬክተርነት አገልግለዋል። ከአአዩ 
በቋንቋና ታሪክ የመጀመሪያ ዲግሪያቸውን የሰሩ ሲሆን፤ በዚሁ ዩኒቨርሲቲ በጋዜጠኝነትና ኮሙዩኒኬሽን ሁለተኛ ዲግሪያቸውን በማጠናቀቅ ላይ እያሉ ባጋጠማቸው ድንገተኛ 
ህመም ተስተጓጉሏል። ጥልቅ ሀሳብ ያዘሉ ወቅታዊ ጉዳዮች ላይ የሚያተኩሩ ፁሑፎችን በማህበራዊ ሚዲያና በተለያዩ ጋዜጦች በማውጣት ይታወቃሉ።

መጀመሪያ በሦስት ዙር በተካሄደው የግድቡ 
የውኃ ሙሌት የተያዘው አጠቃላይ የውኃ መጠን 22 
ቢሊዮን ሜትር ኩብ ሲሆን፣ በዘንድሮውና ሰሞኑን 
በተጠናቀቀው አራተኛ ዙር የውኃ ሙሌት የተያዘው 
የውኃ መጠን ግን 20 ቢሊዮን ሜትር ኩብ ሲሆን 
ይህ በግድቡ የውሃ አያያዝ ሒደት እጅግ ከፍተኛ ሆኖ 
ተመዝግቧል። አጠቃላይ 42 ቢሊየን ሜትር ኩብ 
መድረሱንና ከጣና ሀይቅ ከሁለት እጥፍ በላይ ውሃ 
መያዙ ግድቡን ወደ አዲስ ምዕራፍ አሸጋግሮታል። 

ጠቅላይ ሚኒስትር ይሄን ይፋ ባደረጉበት ሰዓት 
አራተኛውና የመጨረሻው የውሃ ሙሊት ተካሄደ 
ማለታቸውን የሰሙ “የመጨረሻው “ በሚለው 
ቃል ግራ ተጋብተው የነበር ቢሆንም የመጨረሻው 
ሙሌት የተባለው የዘንድሮው ሙሌት የመጨረሻው 
በግድቡ አናት ላይ የመፍሰስ ሂደት ያከናወነ መሆኑን 
ለማመልከት ነው። ስለዚህ ከግድቡ አናት ላይ የመፍሰስ 
ሁኔታ ከዚህ በኋላ የለም ለማለት ነው።

ቀጥሎ የሚያዘው ውሃ ከፍተኛ በመሆኑና 
በጀነሬተሮችም ስለሚወጣ overtopping (በአናት 
መፍሰስ) አይኖርም ለማለት ነው፣ impound-
ing (ውሀ መያዝ) ግን ይቀጥላል።” impoundingን 
ከovertopping ጋር በማያያዝ የተፈጠረ አለመግባባት 
ይመስላል ሲሉ፣ የሕዳሴው ግድብ ስራ አስኪያጅ ኢ/ር 
ክፍሌ ሆሮ ማብራርያ ሰጥተዋል። ለመንደርደሪያ ያህል 
ይሄን ካልሁ ወደተነሳሁበት ነጥብ ልመለስ።

የታላቁን የአባይ ወንዝ ትርክት ለመንጠቅ በጊነስ 
ወርልድ ሪከርድ የሚመራ አዲስ ሴራ እየተሴረ 
ይገኛል። እስከዛሬ የምናውቀው ሀቅ ታላቁ አባይ 
ወይም ናይል በዓለማችን ረጅሙ ወንዝ መሆኑን ነው። 
አሁን ግን ይሄን ሀቅ ለመከለስ የሚፍጨረጨሩ ከላሽ 
ተመራማሪዎች መነሳታቸውን በዚያ ሰሞን ለንባብ 
የበቃው የ”Washington Post”ጋዜጣ አርድቶናል። 

ዓለማቀፍ የተመራማሪዎች ቡድን የእነ ብራዚሉን 
የአማዞን ወንዝ ከመነሻ እስከ መድረሻ በማሰስና 
በመለካት ከናይል ወንዝ ይበልጣል ብሎ በጊነስ 
ወርልድ ሪከርድ ለማስመዝገብ ላይ ታች እያሉ ነው። 
ሆኖም እስከ አሁኗ ሰዓት ድረስ በዓለማችን ረጅሙ 
ወንዝ ታላቁ አባይ ወይም ናይል ነው። ብሪታኒካ 
ደግሞ “የአፍሪካ ወንዞች አባት” ሲለው፤ “ስኮፍስ” 
የተሰኘው የፖርቹጊዝ ተናጋሪዎች አማዞንን በዓለማችን 
ከናይል ቀጥሎ 2ኛው ግዙፍ ወንዝ ይለዋል። አማዞን 
በምድራችን ብዙ ሀገራትን የሚያካልል ወንዝ ነው። 
ናይል ከኢትዮጵያ ተነስቶ ወደ ሰሜን አፍሪካዊቷ ግብጽ 
ከዚያ ሜዲትራኒያን ውቅያኖስ ሲገባ፤ የአማዞን ወንዝ 
ደግሞ ከፔሩ አንዲስ ከፍተኛ ተራራማ ቦታዎች ተነስቶ 
ወደ ብራዚልና አትላንቲክ ውቅያኖስ ይገባል።

በዓለማችን ብዙ ነገሮች እየተለኩና እየተመረመሩ 
ይነሱ የነበሩ ውዝግቦችን መፍታት ተችሏል። ረጅሙ 
ተራራ ኤቨረስት፣ ትልቁና ጥልቁ ውቂያኖስ ፓሲፊክ፣ 
አደገኛው መርዛማ እባብ ዌስተርን ታይፓን መሆኑን 
ለማረጋገጥ ተችሏል። በዓለማችን እረጅሙ ወንዝ ናይል 
ነው። አይደለም አማዞን ነው የሚሉ ወገኖች እሰጥ 
አገባ ከያዙ ከረምረም አሉ። መጀመሪያ አካባቢ ሙግቱ 
መሠረታዊ የጆግራፊ፣ የሳይንስና የቁጥር ጉዳይ ብቻ 
መስሎ ነበር። እየዋለ እያደር ግን እየተወሳሰበ ሄደ።

 አሳሾችንና ሳይንቲስቶችን ጎራ አስለይቶ 
የሚያወዛግብ የካርታጸፋዊ/cartographical/ ጉዳይ 
ሆኖ አረፈው ይለናል ጋዜጣው። ናይል ከአማዞን 
እንደሚረዝም ምንም ጥያቄ የለውም ይላሉ ናይልን 

 በታላቁ አባይ ላይ እየተሸረበ ያለው ሴራ ፤
ከመነሻው እስከ መድረሻው ያሰሱ ተጓዥ ሰር ክርስቶፈር 
ኦንዳጄ፤ ምንም እንዳትጠራጠሩ ይሉናል ደግመው።

        የብራዚል የቀድሞ የጂኦሳይንስ ኢንስቲቲዩት 
ዳይሬክተር ጉይዶ ጌሊ ደግሞ ወዲህ የለም በዓለማችን 
ረዥሙ ወንዝ አማዞን ነው ሲል ሽንጡን ገትሮ 
ይከራከራል። አበው ለራስ ሲቆርሱ አያሳንሱ እንዲሉ 
አማዞን የዓለማችን ረጅሙ ወንዝ ስለመሆኑ ቅንጣት ያህል 
ጥርጥር የለኝም ይለናል። የአሜሪካው ጂኦሎጂካል ሰርቬ 
እና ብሪታኒካ በታላቁ የናይል ወንዝና በአማዞን እርዝማኔ 
መካከል ያለው ልዩነት 212.4 ኪ.ሜ ነው ይለናል። የታላቁ 
ናይል ወንዝ እርዝማኔ 6650 ኪሜ ሲሆን የአማዞን ደግሞ 
6437.4 ኪ.ሜ እንደሆነ ነው የሚታወቀው።

ሰው ሰራሹ የናይልና የአማዞን እኔ እረዝም እኔ 
ግብግብን ለማስታረቅ አለማቀፋዊ የሳይንቲስቶችና የአሳሾች 
ግብረ ኃይል ተቋቁሞ የአማዞንን እርዝመት ከመነሻው 
እስከ መድረሻው ለመለካት መታቀዱን ዋሽንግተን ፖስት 
እየነገረን ነው። ይህ የሳይንቲስቶችና የአሳሾች ቡድን 
በፈረንጆች የጸደይ ወር ጀምሮ ለሰባት ተከታታይ ወራት 
ከአማዞን መነሻ ከፔሩ የአንዲስ ከፍተኛ ቦታዎች እስከ 
ፓሲፊክ ለመለካት ይንቀሳቀሳል። ይህ እንደተጠናቀቀ 
ታላቁን የናይል ወንዝ ርዝመት ይለካሉ ተብሎ ይጠበቃል።

 ወደ ኤቨረስት ተራራ ጫፍ በሺዎች የሚቆጠሩ 
ጎብኝዎችና አሳሾች የወጡ ሲሆን፤ 1500 አሳሾች ደግሞ 
የውቅያኖሶችን ስፋትና ጥልቀት መርምረዋል። የአማዞን 
ርዝመት የሚለካው ቡድን አስተባባሪ ብራዚላዊው ዩሪ 
ሳናዳ በቁጭት ከአማዞን መነሻ እስከ መድረሻ የተደረጉ 
ጉዞዎች ግን ከ10 አይበልጡም ይለናል። በአማዞን ወንዝ 
ላይ የሚደረግ ጉዞ ለአደጋ የተጋለጠ ነው። የአደንዛዥ 
ዕጽ አዘዋዋሪዎች እንደ ዋነኛ መተላለፊያ የሚጠቀሙበት 
ሲሆን የወንዝ ላይ ወንበዴዎችም በስፋት የሚንቀሳቀሱበት 
አደገኛ ወንዝ ነው።

በ2018 ዓ.ም ስድስት ወንበዴዎች  አማዞን ላይ ለብቻው 
ጉዞ እያደረገች የነበረችውን ኤማ ኬልቲ አግቶ በመድፈር 
ተጠርጥረው ክስ ተመስርቶባቸው ችሎት መቅረባቸውን 
ጋዜጣው ያወሳል። ዩሪ ሳናዳ ግን ለአማዞን ወንዝ ሲባል 
የትኛውም አይነት መስዋዕትነት ቢከፈል ይገባዋል ይለናል። 
ከማራኪነቱና ከያዘው ብዝሀ ሕይወትና የዱር እንስሳት 
ብዛትት አኳያ፤ የዘመናችንን የጆግራፊ እንቆቅልሽ ማለትም 
አባይ ወይስ አማዞን ይረዝማል የሚለውን ጥያቄ ለመመለስ 
እግረ መንገድም ደኑ በሕገ ወጦች እየተጨፈጨፈ መሆኑን 
ለዓለም ለማጋለጥ የሚደረግ ጉዞ ስለሆነ ምንም አይነት ዋጋ 
ቢከፈልለት ይገባዋል።

የወንዞችን እርዝመት መለካት ውስብስብና አስቸጋሪ 
ነው። የወንዞች ጆግራፊ ተለዋዋጭና ለአወዛጋቢ ትንተና 
የተጋለጠ ስለሆነ የአማዞንን ወንዝ እርዝመት መለካት ቀላል 
አይሆንም። የአማዞን መነሻ ከፔሩ ተራራማ ቦታዎች ይሁን 
ከሌላ ሩቅ ስፍራ ማረጋገጥ በራሱ ከባድ ነው። በተመሳሳይ 
ሁኔታ የወንዞችን መጨረሻና መዳረሻ በማያሻማ ሁኔታ 
መለየት አስቸጋሪ ነው። ብዙዎች ጆግራፈሮች የአንድ ወንዝ 
መነሻ ከአነስተኛ ምንጭ ሊሆን ይችላል ብለው ያምናሉ። 

የወንዞችን እርዝመት እንዲህ ለኩት እንደዚያ 
አትለኩት ማለት አስቸጋሪና አወዛጋቢ ነው ይለናል  የሪሞት 
ሴንሲንግ ሳይንቲስት የሆነው ሀንሰን ማቲው፤ ማንኛውም 
የወንዞች እርዝመት አለካክ ዝንፈት ካጋጠመው የተሳሳተ 
ውጤት ሊያስከትል፤ ረጅም ያልሆነውን ረጅም ወይም 
እረጅም የሆነውን አጭር በማለት የወንዞችን ደረጃ 
ሊያበላልጥ ይችላል። አንደኛውን ሁለተኛ፣ ሁለተኛውን 
አንደኛ ማድረግ እንደማለት።

ለምሳሌ በ1846 ዓ.ም ይፋ የሆነው የአትላስ ጠቃሚ 

ሀገራት እኤአ በ1929 በሱዳንና በግብፅ በቅኝ ግዛት 
ዘመን በተፈረመ አግላይ ስምምነት የተነሳ መጠቀም 
አልቻሉም። በእንግሊዝ አይዟችሁ ባይነት በተፈረመው 
ኢፍትሐዊ ውል መሰረት ለሱዳን 4 ቢሊዮን ሜትር ኩብ፤ 
የተቀረውን ማለትም 48 ነጥብ 5 ቢሊዮን ሜትር ኩብ 
ለግብፅ ጀባ ብሏል።    

የሚገርመው ከጥር እስከ ሀምሌ ያለውን ፍሰት 
ያካትታል። ይህ የቅኝ ግዛት ዘመን ውርዴ የሆነ 
ስምምነት ሱዳንና ግብፅ የራስጌ የተፋሰሱ ሀገራትን 
በድጋሚ በማግለል በራቸውን ዘግተው እኤአ እስከ 
ተፈራረሙበት 1959 ድረስ የቀጠለ ሲሆን፤ በእብሪት 
የተወጠረው ይህ ስምምነት፣ “ ከግብፅ መንግስት ፈቃድ 
ውጭ የውሃ መጠኑን ሊቀንስ የሚችል የመስኖም ሆነ 
የኃይል ማመንጫ ስራዎችን በአባይ ገባሮችና ሀይቆች ላይ 
መገንባት አይቻልም። 

“ ይህ ግብዝነትንና እብሪትን የሚያሳይ ስምምነት 
ታዋቂው የግሪክ የታሪክ ሊቅ ሔሮዶተስ “ ግብፅ የአባይ 
ስጦታ ናት። “ የሚለውን ይትበሀል የዘነጋ ነው። እኔ 
ግን ግብፅ የአባይ ብቻ ሳይሆን የኢትዮጵያ ስጦታ ናት 
ብዬ ነው የማምነው።   ጥንታዊ ስልጣኔዋም ሆነ የዛሬ 
ህልውናዋ ከአባይ ጋር የተቆራኘ ሆኖ ሳለ ኢትዮጵያን 
ጨምሮ ከራስጌ የተፋሰስ ሀገራት ጋር ተቀራርቦና ተባብሮ 
መስራቱ ይቅርና የምታሳየን ንቀት ያበግናል። 

ከግርጌዋ ተፋሰስ ሀገራት ለዛውም ከሱዳን ጋር ስለ 
ዳግም የውሃ ክፍፍሉ ምክክር ካደረገች ከ15 ዓመታት 
በላይ እንደሆናት መረጃዎች ያመለክታሉ። ይህ 
ፈርኦኖችም ሆኑ የዛሬዎቹ ገዥዎች ምን ያህል ከዘመኑ 
ጋር የመሄድና መሬት ላይ ያሉ ተጨባጭ ሁኔታዎችን 
ለመቀበል ፍላጎቱ እንደሌላቸው ያስረዳል። ሆኖም ውሎ 
አድሮ ሱዳን የፍትሐዊ ተጠቃሚነት ጥያቄ ማንሳቷ 
አልቀረም። የ1929ኙ ስምምነት ላይ እንደገና መደራደር 
እንደምትፈልግ ግብፅን መወትወት ጀመረች። 

የ1959ኙ የውሃ ክፍፍል ላይም ጥያቄ ማቅረብ 
ቀጠለች። የተፋሰሱን ራስጌ ሀገራት ፍትሐዊ 
ተጠቃሚነት የሚያረጋገጥ አዲስ ስምምነት መፈራረም 
ካልተቻለ፤  ሱዳንና ግብፅ በአንድ በኩል፤ ኢትዮጵያና 
ሳባቱ የራስጌ ተፋሰስ ሀገራት በሌላ በኩል ለግጭት 
የመዳረግ እምቅ አቅም እንዳለው ቀጣናዊ የውሃ 
ፖለቲካ ልሒቃን ያስጠነቅቃሉ። የጋራ የሆነውን የውሃ 
ሀብት በጋራ መጠቀም ሲገባ፤ ግብፅ ግን ከማንኛውም 
ድርድር በፊት የግርጌም ሆነ የራስጌ ሀገራት የ1959ኙ 
ስምምነት እንዲቀበሉ ቅድመ ሁኔታ ታስቀምጣለች። 

ሆኖም ይህ የግብፅ ቁሞ ቀር ቅድመ ሁኔታ 
በተፋሰሱ ሀገራት ተቀባይነት አላገኘም። ምክንያቱም 
ስምምነቶቹ የተፋሰስ ሀገራትን በተለይ ሀገራችንን 
ያላሳተፉ ከመሆኑ ባሻገር ስምምነቶቹ የመንግስታቱ 
ድርጅት እኤአ በ1997 ይፋ ካደረገው የፍትሐዊ 
ተጠቃሚነት ድንጋጌ ጋር ይጣረሳሉ። ሆኖም የተፋሰሱ 
ሀገራት የጋራ የሆነውን የአባይ የውሃ ሀብት ለማልማት 
የግብፅ ፍቃድ አያስፈልጋቸውም። ሱዳንና ግብፅ 
አባይን ለትላልቅ መስኖዎችና የኃይል ማመንጫነት 
ሲጠቀሙበት በአንጻሩ ሌሎች የራስጌ ተፋሰስ ሀገራት 
ወንዙን የሚጠቀሙበት ለአነስተኛ ኃይል ማመንጫነት 
ብቻ ነው። ይህ የሆነበት ምክንያት የጋራ የሆነውን ሀብት 
በስፋት አልምተው የመጠቀም ፍላጎት ስለሌላቸው 
ሳይሆን አለማቀፍ የፋይናንስ ተቋማት በግብፅ ተፅዕኖ 
የተነሳ ብድር የመስጠት ፍላጎት ስለሌላቸው ነው።

ሻሎም !
 አሜን !

መረጃዎች ካርታ አማዞን 5150 ኪ.ሜ እንደሚረዝምና 
ከምድራችን አንደኛ እንደሆነ ሲገልጽ ታላቁ ናይል ደግሞ 
4425 ኪ.ሜ በመርዘም ሁለተኛ ደረጃ ላይ ያስቀምጠዋል። 
ብራዚላውያን ተመራማሪዎች እንዲሁ ሌላ አኃዝ በመጥቀስ 
አማዞንን አንደኛ ያደርጉታል። የአሜሪካ ጂኦጆሊካል 
ሰርቬ ግን ታላቁን የአባይ ወይም የናይል ወንዝ አንደኛ 
ያደርገዋል። 

የኒውዮርክ ዩኒቨርሲቲ የታሪክ ተመራማሪ አንጄላ 
ብሮክፓርት ወንዞችን እርዝመት የመለካት ሳይንስ 
የተወሳሰበ ነው ትለናለች። የተሻለ የሚሆነው የአማዞንም 
ሆነ የታላቁ ናይል መነሻ ካርታ ላይ በማይሻማ ሁኔታ 
ቢመለከት ነው። ይሁንና የእነዚህ ታላላቅ ወንዞችን 
እርዝመት በማያሻማ ሁኔታ ካርታ ላይ ማስቀመጥ 
ይከብዳል ትለናለች። ከአስርት ዓመታት በፊት በስራው 
የተሰላቸው ኒውሮሳይንቲስት ጄምስ ኮንቶስ እንደ ብዙዎቹ 
የአማዞን ወንዝ መነሻ የአንዲስ ተራራማ ቦታዎች ናቸው 
ብሎ ሲሄድ መነሻው ግን ከዚያ አልፎ ከሰሜን ፔሩ 
“ማራኞን” ወንዝ እንደሆነ አረጋገጠ ይለናል ዋሽንግተን 
ፖስት። ታዲያ ካረጋገጠ አሁን ለምን እንደ አዲስ አወዛጋቢ 
እንደሆነ ግን ጋዜጣው አያብራራም። 

አሳሾች ግን የአማዞን ወንዝ መነሻ ከዚያም አልፎ 
ከአፑሪኝማክ ወንዝ ነው ይላሉ። አሜሪካዊው አሳሽ ሎረን 
ማክኢቲየር ነው በ1971 ዓ.ም ይሄ ወንዝ የአማዞን መነሻ 
ነው ብሎ ያስተዋወቀው። ኮንቶስ ግን አይኑን ከዓለም 
ካርታ ላይ አላነሳም። የአማዞን ወንዝ መነሻ ከአፑሪኝማክ 
ወንዝም ያለፈ ነው ይለናል። በGPS በመታገዝ አድካሚ 
ጉዞና አሰሳ ካደረገ በኋላ ከአንድ ተራራ ስር የሚንፎለፎል 
ኩልል ያለ ምንጭ ያገኛል።

 ይሄን ምንጭ የአማዞን ወንዝ መነሻ መሆኑን 
ገልጾ ያሳትማል። ወዲያው ከየአቅጣጫው ተቃውሞ 
ይቀሰቀስበት ጀመር። አንዳንድ ጆግራፈሮች ለናሽናል 
ጆግራፊክ የማይመስል ነገር ሲሉ አጣጣሉበት። አንዳንድ 
ጆግራፈሮች የናይል ወንዝ መነሻ ኡጋንዳ ነው አይደለም 
ብሩንዲ ነው የለም ሩዋንዳ ነው እያሉ እንደሚወዛገቡት 
ሁሉ የአማዞን ነገርም እንዲህ ነው ይለናል ዋሽንግተን 
ፖስት። አበው ነገርን ነገር ያነሳዋል እንዲሉ የአባይ ነገር 
ከተነሳ አይቀር አንዳንድ ነጥቦችን ላነሳሳ።

 የአባይ ተፋሰስ የአፍሪካን አህጉር አንድ አስረኛ 
ይሸፍናል። በዓለማችን ከምንጩ እስከ ሜዲትራኒያን 
ባህር ድረስ 6ሺህ 700 ኪሎ ሜትር ርዝመት ያለው 
ረዥሙ ወንዝ ነው። የአባይ ወንዝ ሁለት ታላላቅ ገባሮች 
አሉት። ከቪክቶሪያ ሀይቅ ተፋሰስ የሚነሳው ነጭ አባይና 
ከኢትዮጵያ ተራራማ ቦታዎች የሚመነጨው ጥቁር አባይ 
ነው። ለአባይ ወንዝ 77 ነጥብ 5 ቢሊዮን ሜትር ኩብ ውሃ 
ማለትም 86 በመቶ ከእነ ለም አፈሩ በመገበር ጥቁር አባይ 
እንደ ስሙ ታላቅ ወንዝ ነው። ለዚህ ነው አባይ ወይም 
ናይል ከኢትዮጵያ ተራራማ ቦታዎች ይነሳል የሚባለው። 

ለራሱ ለጥቁር አባይ ደግሞ 49 ነጥብ 5 ቢሊዮን 
ሜትር ኩብ በመገበር አባይ ትልቁን ድርሻ ሲወስድ፤ ባሮ 
አኮቦ ወንዝ 17 ቢሊዮን ሜትር ኩብ እና የተከዜ ወንዝ 11 
ቢሊዮን ሜትር ኩብ በዓመት ይገብራሉ። የጥቁር አባይ 
የፍሰት መጠን ከሀገሪቱ አጠቃላይ ፍሰት ግማሽ ከመሆኑ 
ባሻገር በጠቃሚ ማዕድናትም የበለጸገ ነው። ጥቁርና ነጭ 
አባይ ሱዳን ካርቱም ላይ ይገናኙና አባይ /ናይል/ ይሆናሉ። 
ዳሩ ግን የናይል ወንዝ የስምንት የራስጌ ተፋሰስ ሀገራት 
ሀብት ጭምር ቢሆንም እስከ ዛሬ በብቸኝነት እየተጠቀሙ 
ያሉት ግን የግርጌ ተፋሰስ ሀገራት የሆኑት ሱዳንና ግብፅ 
ናቸው።

        የጋራ የውሃ ሀብት ቢሆንም የራስጌ ተፋሰስ 



ብርሃን ፈይሳ

ከሳምንታት በፊት  በሀንጋሪ ቡዳፔስት በተካሄደው 
የዓለም አትሌቲክስ ቻምፒዮና ሜዳሊያዎችን ካጠለቁ 
አትሌቶች መካከል አብዛኛዎቹ ትናንት እና ዛሬ 
እየተካሄደ በሚገኘው የዳመንድ ሊግ የፍጻሜ ውድድሮች 
ላይ እየተሳተፉ ይገኛሉ።  መነሻውን በኳታር ዶሃ አድርጎ 
በአራት አህጉራት በ14 ከተሞች ሲከናወን የቆየው 
የዳይመንድ ሊግ የዓመቱን ውድድር አሜሪካ ዩጂን 
ኦሬጎን ላይ ይጠቃለላል። በዚህ ውድድር በተለያዩ 
ርቀቶች ኢትዮጵያውያን አትሌቶችም ይጠበቃሉ። 
በእያንዳንዱ ርቀት በድምር የነጥብ ውጤት የሚያሸነፉ 
አትሌቶች በነፍስ ወከፍ የአልማዝ (ዳይመንድ) ዋንጫ 
እና 30 ሺህ ዶላር ሽልማት የሚያገኙም ይሆናል።

የዓለም ምርጥ አትሌቶች የሚካፈሉበት ይህ 
ዓመታዊ ውድድር እዚህ ለመድረስ በርካታ ደረጃዎችን 
አልፏል። ይህ ውድድር ጥንታዊ ሊያሰኘው በሚችል 
መልኩ መነሻውን ያደረገው እአአ በ1978 ነው። በወቅቱ 
ምርጥ የሚባሉ አትሌቶችን እርስ በእርስ ለማፎካከር 
በማቀድም በአውሮፓ ከተሞች ማለትም በዙሪክ፣ 
ኦስሎ እና ብራስልስ ውድድሮች ይካሄዱ ነበር። 
የቻምፒዮና ቅርጽ ያልነበረው ውድድሩ እአአ ከ1993 
አንስቶ በርሊንን ሌላኛዋ የውድድሩ መዳረሻ ከተማ 
በማድረግ ‹‹ጎልደን ፎር›› በሚል ስያሜ አዲስ ቅርጽ 
በመያዝ ይደረግ ነበር። በሜዳ እና በመም አትሌቲክስ 
ላይ የሚያተኩረው ውድድሩ የራሱን አስተዳደር 
በማዋቀርም በአራቱ ከተሞች አሸናፊ ለሚሆኑ አትሌቶቹ 
ልዩ  ሽልማት ያበረክታል። ይኸውም 20 ኪሎ ግራም 
ወርቅ ሲሆን በተከታታይ አሸናፊ የሚሆኑት አትሌቶች 
በቁጥራቸው ልክ የሚከፋፈሉትም ይሆናል። በ1993 
አምስት አትሌቶች የወርቁ ተካፋዮች ሲሆኑ፣ በቀጣዩ 

ከ«ጎልደን ፎር» እስከ «ዳይመንድ ሊግ»

ሁለት አትሌቶች፣ ከዚያም አራት በቀጣዮቹ ደግሞ 
አምስት እና ሶስት አትሌቶች ወርቁን ተቀራምተዋል።

በዚህ መልክ ለአምስት ዓመታት የተካሄደው 
ውድድሩ እአአ ከ1998 ጀምሮ ግን በዓለም አትሌቲክስ 
ባለቤትነት ‹‹ጎልደን ሊግ›› የሚል ስያሜን አገኘ። የሮም፣ 
ሞናኮ እና ሞስኮ ከተሞችንም ውድድሩን ወደ ማስተናገድ 
እንዲቀላቀሉ በማድረግ መዳረሻዎቹን አስፍቶ ለዓመታት 
ሲያወዳድር ቆይቷል። በሁሉም ውድድሮች ላይ 
አሸናፊ የሚሆነው አትሌትም እንደቀድሞው ባይሆንም 
ሽልማቱን በጥፍጥፍ ወርቅ አሊያም በገንዘብ እንዲወስድ 
ይደረግ ነበር። አትሌቶችም እጅግ አጓጊ ከሆነው 

የ‹‹ጎልደን ሊግ›› ዋነኛ ዓላማ የነበረውን የአውሮፓውያን 
አትሌቶችን ብቃትና በከተሞቻቸው ማሳደግን በመቀየር 
በመላው ዓለም ያሉ ከተሞችን ማጠቃለልና ሁሉንም 
አትሌቶች ማሳተፍ የሚል ሆነ። በዚህም     የመዳረሻ 
ከተሞቹንም ቁጥር በመጨመር ወደ 14 ሲያሳድግ፤ 
ዓመቱን ሙሉም ውድድሩ የሚካሄድ ይሆናል። በተለያዩ 
ጊዜያት የውድድሩ አዘጋጅ ከተሞች ቢለያዩም አሁን ላይ 
ከአውሮፓ ባለፈ ከአሜሪካ አህጉር (ዩጂን)፣ ከአፍሪካ 
(ራባት) እንዲሁም ከእስያ አህጉር (ዶሃ እና ዚመን) 
ከተሞችን ላይ ይከናወናል። ዳይመንድ ሊግ በሚል 
ስያሜ ውድድሩ በተጀመረበት ወቅት ከመዶሻ ውርወራ 
በቀር ባሉት የሜዳ ተግባራት እንዲሁም የመም የሩጫ 
ውድድሮች ይካሄዱበት የነበረው ዳይመንድ ሊግ፤ እአአ 
ከ2020 አንስቶ  ውድድር የሚካሄድባቸውን ተግባራትና 
ርቀቶች ከ32 ወደ 24 እንዲቀነሱ መወሰኑን በፕሬዚዳንቱ 
ሰባስቲያን ኮ በኩል አሳውቋል። ከተቀነሱት ውድድሮች 
መካከል አንዱ በተለይ የምስራቅ አፍሪካ አትሌቶች 
ውጤታማ የሚሆኑበት የ10ሺ ሜትር አንዱ ሲሆን፤ 
በጊዜው ሃገራቱ ቅሬታ አቅርበው የነበረ ቢሆንም ሰሚ 
ሊያገኙ እንዳልቻሉ የሚታወስ ነው።    

ይሁንና በዚያው ዓመት ተከስቶ በነበረው ዓለም 
አቀፉ የኮቪድ 19 ወረርሽኝ ምክንያት ውድድሩን  
ማካሄድ ባለመቻሉ ተሰርዞ ነበር። በቀጣዩ ዓመት 
ዳይመንድ ሊጉ ወደ ውድድሩ ሲመለስም ፉክክር 
የሚደረግባቸውን ሁነቶች በድጋሚ ወደ 32 ያሳደገ 
ቢሆንም ኢትዮጵያውያንን ያስከፋው የ10ሺ ሜትር 
ውድድር ግን እንደተሰረዘ ነው። ትላንትና እና ዛሬ 
በሚደረጉ ውድድሮች እአአ የ2023 ዳይመንድ ሊግ 
ፍጻሜ ላይም በአጠቃላይ የዙር ውድድሩ የተሻለ ነጥብ 
መሰብሰብ የቻሉ አትሌቶች አሸናፊዎች ይሆናሉ። 

 

ሽልማት ባለፈ በዓለም አትሌቲክስ ለሚመሩ ሌሎች 
ሶስት ውድድሮች ተሳታፊ ለመሆን እንደ ማጣሪያ 
የሚያገለግል በመሆኑ በሰባቱ ከተሞች በሚኖራቸው 
ተሳትፎ ነጥብ ለመጨመር ይፎካከሩ ነበር። 

እአአ ከ2010 አንስቶ ግን ለሶስተኛ ጊዜ ስያሜውን 
ወደ ‹‹ዳይመንድ ሊግ›› በመቀየርና ለአራተኛ ጊዜ 
የውድድር ቅርጹን በመከለስ እስካሁን ድረስ 
እየተካሄደ ይገኛል። በወቅቱ የተጨመረችው ከተማ 
ፓሪስ ብቻ ስትሆን፤ የአንድ ቀን ውሎው ውድድር 
ረቡዕ ዕለት ብቻ ይከናወን ነበር። ይኸውም የሆነው 
የመገናኛ ብዙሃንን ሽፋን ለማግኘት ነው። በሂደትም 

ስፖርት
       አዲስ ዘመን   እሁድ መስከረም 6 ቀን 2016 ዓ.ም

የባለንብረቱ ስም እንደሻው ዓለሙ የሰሌዳ ቁጥር 03-19185 አማ የሻንሲ ቁጥር MAT445052HZL00302 
የሞተር ቁጥር DSVS 44406 የተሽከርካሪው ዓይነት የጭነት ሞዴል TATA ACEHTLOADBODY ከላይ 
ደረጃው የተገለፀው የተሽከርካሪ ባለንብረት የተሽከርካሪው የኋላ ሰሌዳ ጠፋብኝ ብለው በ13/11/2015 
ዓ.ም.አመልክተዋል፡፡በዚህ መሠረት ይህን ሰሌዳ ወድቆ፣ ተሰርቆ ወይም በሌላ ተሽከርካሪ ላይ ተለጥፎ 
ያገኘ ይህ ማስታወቂያ ከወጣበት ቀን ጀምሮ በ15 ቀን ውስጥ የፍ/ቤት ማሳገጃ ትዕዛዝ እንዲያቀርቡ 
እያስታወቅን ይህ ባይሆን ግን ለአመልካቹ ተለዋጭ ሰሌዳ የምንሰጥ መሆኑን እንገልጻለን፡፡

በባህር ዳር  ከተማ አስተዳደር ትራንስፖርት ጽ/ቤት የተሽከርካሪዎች ብቃት
 ማረጋገጫ ቡድን 

አማራ ክልል

ግልጽ የጨረታ ማስታወቂያ
በማዕከላዊ ጎንደር ዞን በምዕራብ ደንቢያ ወረዳ ገንዘብ ጽ/ቤት በ2016 በጀት ዓመት ለሁሉም 
ሴክተር መስሪያ ቤቶች አገልግሎት የሚውል ሎት 1 የመኪና መለዋወጫ ዕቃ ግዥ ከአሸናፊው 
ድርጅት አወዳድሮ መግዛት ይፈልጋል፡፡ በመሆኑም በጨረታው መወዳደር  የሚፈልጉ
- በዘርፉ የሚመለከተው የታደሰ ህጋዊ ንግድ ፈቃድ ያላቸው፡፡
- የግብር ከፋይ ምዝገባ ሠርተፍኬት ያላቸው፡፡
- የተጨማሪ እሴት ታክስ የምዝገባ የምስክር ወረቀት ያላቸው መሆን አለባቸው፡፡
- ተጫራቾች ይህ ማስታወቂያ በአዲስ ዘመን ጋዜጣ ታትሞ ከወጣበት ቀን ጀምሮ ባሉት 15 
ተከታታይ ቀናት ውስጥ በማዕከላዊ ጎንደር ዞን በምዕራብ ደንቢያ ወረዳ ገንዘብ ጽ/ቤት ቢሮ 
ቁጥር -3 በመምጣት የተሟላ የጨረታውን ዝርዝር ማስታወቂያ እና ሙሉ የጨረታ ሰነዱን 
መግዛት ትችላላችሁ፡፡ ጨረታው ጋዜጣው በወጣ በ16ኛው ቀን በጨረታው ማስታወቂያው ላይ 
በተጠቀሰው ቦታ፣ቀን እና ሰዓት ይከፈታል ፡፡
ለበለጠ መረጃ
ስልክ ቁጥር 0583340607 በመደወል መጠየቅ ትችላላቹሁ፡፡

በአማራ ብሄራዊ ክልላዊ መንግሥት በማዕከላዊ ጎንደር ዞን የምዕራብ 
ደንቢያ ወረዳ ገንዘብ ጽ/ቤት

     የኢትዮጵያ መንግሥት 
የግምጃ ቤት ሰነድ

የጨረታ ማስታወቂያ
1. ሣምንታዊ የግምጃ ቤት ሰነድ ጨረታ ቁጥር 934

2. ለሽያጭ የቀረበው ሰነድ ጠቅላላ ዋጋ ብር 28,405,000,000

3. ሰነዶቹ ለገበያ የሚቀርቡበት መስከረም 9 ቀን 2016 ዓ.ም

4. የሰነዶቹ ዓይነትና ለጨረታ የሚቀር የገንዘብ ልክ፣

5. የእያንዳንዱ የግምጃ ቤት ሰነድ መነሻ መደብ ብር 5,000 ሆኖ ከዚህ በላይ ለሚፈልጉ 
የመነሻ ብዜት ይሆናል፡፡

6. ማንኛውም ተጫራች ለሁሉም ወይም ለየትኛውም የሠነድ ዓይነት መጫረት 
ይችላል፡፡

7. የጨረታ ማቅረቢያ ቅጽ ከክፍያና የሂሣብ ማወራረጃ ሥርዓት ዳይሬክቶሬት ማግኘት 
ይቻላል፡፡

8. የጨረታ ማመልከቻ ማቅረቢያ የመጨረሻ ቀን መስከረም 9 ቀን 2016 ዓ.ም እስከ 
5፡30 ሰዓት፣

9. የጨረታ ውጤት መስከረም 9 ቀን 2016 ዓ.ም ይገለጻል:፡
10. ከግምጃ ቤት ሰነድ ጋር በተያያዘ የሚገኝ ገቢ ወይም ትርፍ ከማናቸውም ዓይነት 

ታክስ ነጻ ነው::
11. ተጨማሪ መረጃ ከክፍያና የሂሣብ ማወራረጃ ሥርዓት ዳይሬክቶሬት ወይም
ከባንኩ ድረ ገጽ www.nbe.gov.et ማግኘት ይቻላል

የሰነዱ ዓይነት የገንዘብ ልክ የሚከፈልበት ጊዜ

የ28 ቀን 2,505,000,000 ጥቅምት 07 ቀን 2016 ዓ.ም

የ91 ቀን 6,200,000,000 ታህሳስ 10 ቀን 2016 ዓ.ም
የ182 ቀን 8,800,000,000 መጋቢት 11 ቀን 2016 ዓ.ም

የ364 ቀን 10,900,000,000 መስከረም 08 ቀን 2017 ዓ.ም

  በባሌ ዞን በጎባ ክ/ከተማ በጥቃቅንና አነስተኛ ማህበራት ተደራጅተው ሲሰሩ የነበሩ በሃ ቢፍቱ ሥራ 
ሽርክና  ማህበር  በሚል እውቅና አግኝተው  ንግድ ፍቃድ  አውጥተው ሲሰሩ ቢቆዩም በደረሰባቸው 
ኪሳራ ምክንያት  ማህበሩን ለማፍረስ ስለተገደዱ እና ድርጅቱ ህጋዊ በሆነ  መንገድ መፍረሱ ታውቆ  
ተቃዋሚ ካለ  ይህ ማስታወቂያ ከወጣበት ቀን ጀምሮ ለ15 ተከታታይ ቀናት በጎባ ከተማ ኢንተርፕራይዞች  
እና  ኢንዱስትሪ ልማት ጽ/ቤት እንዲቀርብ እናስታውቃለን፡፡

በሮቤ ከተማ አስተዳደር የጎባ ክ/ከተማ የሥራ 
ዕድል ፈጠራና ሙያ ጽ/ቤት

ኦሮሚያ ክልል

የኢትዮጵያ ብሔራዊ ባንክ 

በብርሃንና ሰላም ማተሚያ ድርጅት ታተመ

ዕለተ ሰንበት 

ለልጆች

እየሩስ ተስፋዬ

ሠላም ልጆች እንዴት ናችሁ? እንኳን ለ2016 ዓ.ም 
በሠላምና በጤና አደረሳችሁ? “እንኳን አብሮ አደረሰን” 
አላችሁ አይደል? ልጆች ጎበዞች። የአዲስ ዓመት በዓል 
እንዴት አለፈ? ደስ በሚል መንገድ እንዳሳለፋችሁት፤ 
ምንም ጥርጥር የለኝም። ክረምቱንም የተለያዩ መጻሕፍትን 
ስታነቡ፣ ወላጆቻችሁን ስታግዙ፣ እንዴት ማቀድ 
እንዳለባችሁ ከወላጆቻችሁ ጋር ስትመካከሩ እና ሌሎች 
ሥራዎችን በመሥራት እንዳሳለፋችሁ እምነቴ ነው። 
ልጆችዬ የትምህርት ቤት ጓደኞቻችሁ አልናፈቋችሁም? 
መምህራኖቻችሁስ? መልሳችሁ ‹‹በጣም ናፍቀውናል፡፡›› 
የሚል እንደሆነ ምንም ጥርጥር የለኝም፡፡

ከመስከረም 07 ቀን 2016 ዓ.ም ጀምሮ በሀገር 
አቀፍ ደረጃ ትምህርት እንደሚጀመር በመንግስት በኩል 
ተገልጿል። ስለዚህም ከዚህ በኋላ ጉዟችሁ ወደ ትምህርት 
ቤት ነው። ለትምህርት ቤት የሚሆኗችሁን ቁሳቁሶች በሚገባ 
እንዳዘጋጃችሁ ሙሉ እምነት አለኝ። የናፈቃችኋችሁንም 
ልታገኟቸው ነው።  

ልጆች መልካም እውቀትን ለመገብየት ወደ ትምህርት 
ቤት ማቅናት ከተማሪዎች የሚጠበቅ የእለት ተእለት ተግባር 
ነው። ነገ ሕይወታችሁ ተቀይሮ እንዲሁም ትልቅ ደረጃ 
ደርሳችሁ፤ ከራሳችሁ አልፋችሁ እና ተርፋችሁ ለወገን 
እንዲሁም ለሀገር ጠቃሚ ዜጋ እንድትሆኑ ትምህርት ቤት 
ገብታችሁ መማር ይኖርባችኋል። ማንበብ እና መጻፍ 
ከመቻል በዘለለም ምርምሮችን፣ አዳዲስ ፈጠራዎችን፣ 
ችግር ፈቺ ሃሳቦችን ለማመንጨት፣ እና በሌሎች ሥራዎች 
ወገናችሁን ለመጥቀም  በትምህርት ቤት ሕይወት ማለፍ 
ጠቃሚው ነገር ነው። ለዚህም ነው ወላጆቻችሁ እና 
አሳዳጊዎቻችሁ እናንተን ወደ ትምህርት ቤት የሚልኩት። 
ለዚህም ነው፣ መምህራንም እናተን ለማስተማር ‹‹ደከምኝ፤ 
ሰለቸኝ፡፡›› ሳይሉ ብዙ እውቀት እንድትጨብጡ ያላቸውን 

ጉዞ ወደ ትምህርት ቤት

እውቀት በማካፈል ዘወትር እናንተን የሚረዷችሁ። 
ልጆች ባለፈው ዓመት ምን አይነት ተማሪዎች 

ነበራችሁ? ጎበዝ፣ መካከለኛ ወይስ ዝቅተኛ ደረጃ፣ ረባሽ 
ወይስ ጨዋ ተማሪ ነበራችሁ? ይህንን የምጠይቃችሁ 
ለምን መሰላችሁ? የእናንተ ጸባይ በቀጥታም ይሁን 
በተዘዋዋሪ በትምህርታችሁ ላይ ተፅዕኖ ስለሚኖረው ነው። 
ከዚህ አንጻር በጥንካሬያችሁ መቀጠል ይኖርባችኋል። 
ደካማ ጎናችሁም ምን እንደሆነ በመለየት ብታሻሽሉ 
በትምህርታችሁ ውጤታማ እንድትሆኑ ያግዛችኋል። ከዚህ 
በተጨማሪም ያልገባችሁን ትምህርት መምህሮቻችሁን 
በመጠየቅ፤ እንዲሁም፣ ከጓደኞቻችሁ ጋር በጋራ በማጥናት 
እና በመረዳዳት ብታሳልፉ ዓመቱ መጨረሻ ላይ ጥሩ 
ውጤት እንድታመጡ ይረዳችኋል፡፡

በመምህራኖቹ የሚሰጣችሁን የክፍል እና የቤት 
ሥራም በሚገባ በመሥራት ጎበዝ ተማሪዎች መሆን 
ይጠበቅባችኋል። ወላጆቻችሁ እና መምህራኖቻችሁ 
በጣም ደስ ስለሚሰኙባችሁ በርትታችሁ አጥኑ እሺ 

ልጆች። ሌላው ማወቅ ያለባችሁ ነገር የተማራችሁትን 
ትምህርት በፈተና ወቅት ብቻ ማጥናት ተገቢ አይደለም። 
የጥናት ሰዓት በማውጣት በፕሮግራማችሁ መሠረት 
ማጥናት ይኖርባችኋል። ከትምህርት ቤት መልስ ደግሞ 
ልብስ ስትቀይሩ ቦርሳችሁን እና የደንብ ልብሳችሁን 
(ዩኒፎርማችሁን) ለቀጣዩ ቀን  በቀላሉ እንድታገኙ 
አጣጥፋችሁ ማስቀመጥ ይኖርባችኋል። እንዲሁም 
ትምህርት ቤት ውስጥ ስትጫወቱ ይሁን ምግብ 
በምትመገቡበት ሰዓት እንዳይቆሽሽባችሁ መጠንቀቅ 
ይኖርባችኋል፡፡

የሚከብዳችሁ የትምህርት ዓይነት ካሉም እርሱን 
ለይቶ ለመምህራን፣ ለአስጠኚዎቻችሁ፣ ለታላላቅ ወንድም 
ወይም እህት እና ወላጆቻችሁ በመንገር እገዛን መጠየቅ 
ይኖርባችኋል፡፡

ወላጆችም ልጆቻችሁን ወደ ትምህርት ቤት ልካችሁ 
ጥሩ እውቀት ገብይተው የነገ ሀገር ተረካቢ ይሆኑ ዘንድ 
በሚደረገው ሂደት ትምህርት የሚጀመርበትን ቀን በሚገባ 

እየተጠባበቃችሁ እንደሆነ እተማመናለሁ። ስለዚህ እንደ 
ወላጅ፤ ለተማሪ ልጆቻችሁ የትምህርት ግብአት (ደብተር፣ 
ቦርሳ፣ እርሳስ፣ ስክሪቢቶ፣ የደንብ ልብስ እና የመሳሰሉትን) 
ከማዘጋጀት በተጨማሪ ልጆቻችሁ ምን እንደተማሩ እና 
ውሏቸው ምንም እንደሚመስል በመጠየቅ የልጆቻችሁን 
የትምህርት ቤት ውሎ በሚገባ መረዳት ይኖርባችኋል። 
በተጨማሪም የጥናት ሰዓት በማውጣት ትምህርታቸውን 
በንቃት እንዲከታተሉ ማገዝ ይጠበቅባችኋል፡፡

በተለይም የባለፈው የትምህርት ዘመን ለልጆቻችሁ 
ምን ዓይነት እንደነበር ከመምህራን በመቀጠል እናንተም 
በሚገባ ታውቁታላችሁ ተብሎ ይታመናል። እናም ወላጆች 
የልጆቻችሁን ጥንካሬ እንዲቀጥሉበት፤ ደከም ያሉበትን 
ደግሞ በማስጠናት ብሎም ክትትል በማድረግ ማበረታታት 
ይጠበቅባችኋል። ልጆቻችሁንም ከሌሎች ተማሪዎች ጋር 
ከማወዳደር ይልቅ በራሳቸው መንገድ ነገሮችን እንዲረዱ 
ማገዝ ተገቢ ይሆናል። 

ከምንም በላይ ደግሞ ልጆች፤ ዘወትር ወደ ትምህርት 
ቤት ስትሄዱ የግል ንጽህና (ጠዋት ጥርስ መቦረሽ፣ ፊት 
መታጠብ፣ ጥፍር አለማሳደግ፣ ጸጉር መታጠብ …) መጠበቅ 
የሚኖርባችሁ ሲሆን፤ እናንተ ማድረግ የማትችሏቸው 
ለምሳሌ ሴቶች ከሆናችሁ ጸጉራችሁን መሥራት፤ ወንዶች 
ደግሞ ጸጉር መቁረጥ እና መሰል ነገሮች ሲያጋጥማችሁ 
የወላጆቻቸሁን፤ ወይም፣ የሌላ ሰው እርዳታ እንድታገኙ 
ከወላጆቻችሁ ጋር መነጋገር ይኖርባችኋል።  

ልጆችዬ ትምህርታችሁን በሚገባ ከተከታተላችሁ፣ 
ያልገባችሁን ከጠየቃችሁ፣ የጥናት ሰዓታችሁን በሚገባ 
ከተጠቀማችሁ፤ ዓመቱ መጨረሻ ላይ ጥሩ ውጤት 
ከሚያመጡት ተማሪዎች መካከል በቀዳሚነት 
ትቀመጣላችሁ፡፡

በሉ ልጆችዬ፣ ሳምንት በሌላ ርዕሰ ጉዳይ እስከምንገኛኝ 
ድረስ መልካም የትምህርት ዘመን እንዲሆንላችሁ 
በመመኘት ለዛሬ በዚሁ እንሰነባበት፡፡

ደህና ሁኑ ልጆች፣ ደህና ሁኑ!!!

